
የበረን
ዳ ታይልስ ኤጋ መደበኛ ኮልሞ

ሚስማር 
ከ3 ቁጥር 
-15 ቁጥር

 በግጭት ውስጥ  ... ወደ ገጽ 4 ዞሯል

ገጽ 

2

ውብሸት ሰንደቁ

አዲስ አበባ፡- በሀገሪቱ የሰሜኑ ጦርነት ምክንያት 
በኤሌክትሪክ መሠረተ ልማቶች ላይ ጉዳት የደረሰባቸው 
50 ከተሞች የመብራት አገልግሎት ማግኘታቸውን 
የኢትዮጵያ ኤሌክትሪክ አገልግሎት አስታወቀ፡፡ በጦርነቱ 
ምክንያት በዘርፉ ላይ የ2ነጥብ8 ቢሊዮን ብር ጉዳት 
መድረሱንም አስታውቋል፡፡

የኢትዮጵያ ኤሌክትሪክ አገልግሎት የኮርፖሬት 
ኮሙኒኬሽን ዳይሬክተር አቶ መላኩ ታዬ ለኢትዮጵያ 
ፕሬስ ድርጅት እንደገለጹት፤ በሰሜኑ የሀገሪቱ ክፍል 

በነበረው ጦርነት ምክንያት በመብራት መሠረተ ልማት 
ላይ ከፍተኛ ውድመት ደርሷል፡፡ 

ተቋሙ የወደሙ መሠረተ ልማቶችን መልሶ 
በመገንባት እና በጣም የተጎዱትንም እንደ አዲስ 
በመሥራት ኅብረተሰቡን የመብራት አገልግሎት እንዲያገኝ 
ለማድረግ ከፍተኛ ርብርብ እያደረገ ይገኛል፡፡ 

በዚህም እስካሁን ድረስ በተካሄዱ የመልሶ ጥገና 
እና እንደ አዲስ የመሥራት ርብርቦች በአማራ እና 
በአፋር ክልል አዋሳኝ አካባቢዎች የሚገኙ ከተሞችን 
ጨምሮ በትግራይ ክልል የሚገኙ 50 የሚጠጉ ከተሞችን 
የመብራት አገልግሎት እንዲያገኙ ተችሏል ብለዋል፡፡

በግጭት ውስጥ የነበሩ 50 ከተሞች የኤሌክትሪክ 
አገልግሎት አግኝተዋል

በመብራት መሠረተ ልማት ላይ የደረሰው ጉዳት 
ከፍተኛ መሆኑን የጠቆሙት ዳይሬክተሩ፤ በተጠናው 
ጥናት በቀጥታ የመብራት መሠረተ ልማቱ ላይ የደረሰው 
የውድመት መጠን ወደ 2 ነጥብ 8 ቢሊዮን ብር ይደርሳል 
ብለዋል፡፡ 

በትራንስፎርመሮች ላይ ከፍተኛ ጉዳት መድረሱን 
በመግለጽ፤ መሠረተ ልማቱ የጦርነት ቀጠና ውስጥ የነበረ 
በመሆኑና ከዚህ በፊትም ለረጅም ጊዜ አገልግሎት ሳይሰጥ 
የቆየ በመሆኑ እያንዳንዱን ነገር መፈተሽ ስለሚያስፈልግ 
በአሁኑ ጊዜ ይህ ሥራ እየተሠራ ነው ብለዋል፡፡ 

ሞገስ ጸጋዬ

አዲስ አበባ፡- በፖለቲካው ዘርፍ የኢትዮጵያ ዓለም 
አቀፍ ግንኙነት መሻሻል ከሌሎች ሀገራትና ከብድር 
ሰጭ ተቋማት ጋር የሚኖራት ተግባቦትና ትብብርን 
እንዲጠናከርና እንዲሳለጥ ያደርገዋል ሲሉ በዲላ 
ዩኒቨርሲቲ የምጣኔ ሀብት መምህሩ ዶክተር ዳዊት ሃየሶ 
አስታወቁ፡፡

በዲላ ዩኒቨርሲቲ የምጣኔ ሀብት መምህር ዶክተር 
ዳዊት ሃየሶ በተለይ ለአዲስ ዘመን ጋዜጣ እንደገለጹት፤ 
የኢትዮጵያ ዓለም አቀፍ ግንኙነት መሻሻል ከሌሎች 
ሀገራትና ብድር ሰጭ ተቋማት ጋር ኢትዮጵያ የሚኖራት 
ተግባቦትና ትብብርን እንዲጠናከር ያደርጋል፡፡ እንዲሁም

‹‹የኢትዮጵያ ዓለም አቀፍ 
ግንኙነት መሻሻል ከብድር ሰጭ 
ተቋማት ጋር የሚኖራት ትብብር 

እንዲጠናከር ያደርጋል››

ፋንታነሸ ክንዴ

በዓለም አቀፍ ደረጃ በሙስና ላይ የተደረጉ ጥናቶች 
እንደሚያመላክቱት ዓለማችን በየዓመቱ በሙስና ሁለት 
ትሪሊዮን ዶላር ታጣለች፡፡ ችግሩ ጎልቶ ከሚታይባቸው 
አህጉራት አንዷ የሆነችው አፍሪካም በየዓመቱ ከ89 
ቢሊዮን ዶላር በላይ ሀብቷን በሙስና እንደምታጣ 
ጥናቶች ያሳያሉ። 

ሙስና 
ከዘመቻ ባለፈ ቀጣይነት 

ያለው ርምጃ ይሻል

መስከረም ሰይፉ 

አዲስ አበባ፡- በየጊዜው እየጨመረ የመጣውን 
የኑሮ ውድነትና የዋጋ ግሽበት ለማረጋጋት መንግሥት 
የሸቀጦችን የትርፍ ህዳግ ገደብ ሊያስቀምጥ እንደሚገባ 
የምጣኔ ሀብት ባለሙያው ዶክተር ብርሃኑ ደኑ   ተናገሩ፡፡

በአዲስ አበባ ዩኒቨርስቲ የኢኮኖሚክስ ትምህርት 
ክፍል መምህር ዶክተር ብርሃኑ ደኑ ለአትዮጵያ ፕሬስ 
ድርጅት እንደገለጹት፤ በሀገሪቱ ውስጥ የንግድ ሥርዓቱ 
ፈር የለቀቀ እንዲሆንና የኑሮ ውድነትና የዋጋ ግሽበት 
እንዲባባስ ከሚያደርጉ ምክንያቶች አንዱና ዋነኛው 
በገበያ ሥርዓቱ ውስጥ የሸቀጦች የትርፍ ህዳግ ገደብ 
አለመቀመጡ ነው፡፡ በመሆኑም በየጊዜው እየጨመረ 
የመጣውን የኑሮ ውድነትና የዋጋ ግሽበት ለማረጋጋት 
መንግሥት የሸቀጦች የትርፍ ህዳግ ገደብ ሊያስቀምጥ 
ይገባል፡፡ 

ኢትዮጵያ ውስጥ ከጊዜ ወደ ጊዜ እያሻቀበ ያለውን 
የዋጋ ግሽበት ከቁጥጥር ውጭ እንዳይወጣ የዋጋ ተመን 
ላይ ቁጥጥር ማድረግ አስፈላጊ ነው ያሉት የምጣኔ ሀብት 
ምሑሩ፤ የነፃ ገበያ ምጣኔ ሀብት ሥርዓት የተመረጠና 
የተቀናጀ የመንግሥት ጣልቃ ገብነትን  የሚፈቅድ 
ቢሆንም የንግዱ ማኅበረሰብ የምርቶች ዋጋ ላይ  እስከ 

መንግሥት የኑሮ ውድነቱን ለመቆጣጠር 
የሸቀጦችን የትርፍ ጣሪያ ሊያስቀምጥ ይገባል

መቶ እጥፍ  ሲያተርፍ ይስተዋላል ብለዋል፡፡ 
በሸቀጦች ላይ የትርፍ ህዳግ ጣሪያ አለመቀመጡ 

ሸማቹ ማኅበረሰብ ላይ ጫና እየፈጠረ ይገኛል ያሉት 
የምጣኔ ሀብት ምሑሩ፤ ይህ ማኅበረሰቡ ላይ የሚከሰት 

ሙስና ከዘመቻ  ... ወደ ገጽ 4 ዞሯል
መንግሥት የኑሮ  ... ወደ ገጽ 4 ዞሯል

ዶክተር ብርሀኑ ደኑ

‹‹የኢትዮጵያ አለም  ... ወደ ገጽ 4 ዞሯል

- በጦርነቱ በዘርፉ ላይ የ2 ነጥብ 8 ቢሊዮን ብር ጉዳት ደርሷል

የምክክር ሂደቱን ለማሳለጥ 
የሚረዱ ጽሕፈት ቤቶችን 

በዩኒቨርሲቲዎች ለመክፈት 
ዝግጅት ተጠናቋል

አቶ አብዱራዛቅ ነስሮ



ዜና

በጋዜጣው ሪፖርተር

አዲስ አበባ፡- ሀገራዊ የምክክር ሂደቱን ለማሳለጥ 
የሚረዱ ጽሕፈት ቤቶችን በዩኒቨርሲቲዎች ለመክፈት 
ዝግጅት ማጠናቀቁን ሀገራዊ የምክክር ኮሚሽን 
አስታውቋል።

ዩኒቨርሲቲዎች ገለልተኛ ናቸው ተብሎ ስለሚታሰቡ 
ወይም ትንሿ ኢትዮጵያ ስለሚባሉ ለጊዜው ጽሕፈት 
ቤቶቹ የሚከፈቱት ዩኒቨርሲቲዎች ውስጥ እንደሆነ 
በአዲስ አበባ ዩኒቨርስቲ የሰላም ጥናት ተባባሪ ፕሮፌሰር 
እና የሀገራዊ የምክክር ኮሚሽን ኮሚሽነር ዶክተር ዮናስ 
አዳዬ ገልጸዋል።

ተማሪዎቹ ከሁሉም ብሔር ብሔረሰቦች እና 
ሕዝቦች ከሁሉም ማኅበረሰብ ክፍሎች የተገኙ፣ የተለያዩ 
አመለካከቶችን የሚወክሉ፣ ሕዝባዊ ውክልና ያላቸው 
ስለሆኑ ጽሕፈት ቤቶቹን በዩኒቨርስቲዎች ነው የሚከፈቱት 
ብለዋል ዶክተር ዮናስ።

ሀገራዊ ምክክር አመሠራረቱ ከሕዝብ ስለሆነ 
በመጀመሪያ ላይ ያደረግነው ከሕዝብ ጋር መመካከር 
ነው፤ ሂደቱን ሂዶ ማየት እና መቆጣጠር ስላለብን ያን 
እያደረግን ነው ብለዋል ኮሚሽነሩ።

አቀራረባችን ከላይ ወደ ታች ስለሆነ ወደ ታች 
ስንወርድ አካሄዳችን ምን እንደሚመስል ሕዝቡን 

ማሳየት እና ማወያየት ነበረብን በመሆኑም ከሕዝቡ 
ግብዓት እያገኘን ሲሆን፣ በየክፍለ ሃገሩ እየሄድን ሕዝብ 
ከወከላቸው ከክልል መሪዎች ጋር ተገናኝተናል ብለዋል 
ዶክተር ዮናስ።

እኛን እና ሕዝቡን የሚያገናኙ አገናኝ መኮንኖችን 
መሥርተናል፤ በአሁኑ ጊዜ ደግሞ ክልሎችንና እና 
ኮሚሽኑን የሚያገናኙን ከአገናኝ መኮንን ባሻገር ጽሕፈት 
ቤቶቹን ለማቋቋም ዝግጅት እንደተደረገ ነው ሲሉ ነው 
ዶክተር ዮናስ የጠቀሱት።

ከመጋቢት ወር ጀምሮ ሀገራዊ ምክክሩን ለመጀመር 
መታቀዱን የጠቀሱት ዶክተር ዮናስ፣ ለምክክሩ ስኬት 
በዞኖች፣ በወረዳዎች፣ በቀበሌዎች፣ በክልሎች እና 
በሁሉም ቦታዎች ላይ  ምክክሩ ስለሚካሄድ ይህንን ሁኔታ 
የሚያመቻቹ አንዳንድ ጽሕፈት ቤቶችን በዩኒቨርስቲዎች 
በመክፈት የባለሙያ ቅጥር እየተካሄደ እንደሚገኝ 
ገልጸዋል።

በ9 ወራት ውስጥ የተመረጡት ኮሚሽነሮች ብዙ 
ሥራዎችን አከናውነዋል ያሉት ዶክተር ዮናስ፣ በዋናነት 
ሕዝብን የማንቃት፣ የምክክር አስፈላጊነት፣ የምክክሩ 
ምንነት ለምን ምክክሩ አስፈለገ የሚለውን ለማስረዳት 
ተሞክሯል ብለዋል።

ኮሚሽኑ ሥራውን ውጤታማ በሆነ መልኩ 
ለማከናወን ከአገር ሽማግሌዎች፣ ከፖለቲካ ፓርቲዎች፣ 

የሲቪክ ማኅበራት፣ መገናኛ ብዙኃንና ክልሎችም ጋር 
ውይይት በማድረግ በርካታ ጠቃሚ ግብዓቶችን ወስዷል 
ብለዋል።

በተጨማሪም፣ ከተፎካካሪ የፖለቲካ ፓርቲዎች ፣ 
ከሲቪል ማኅበራት፣  ከሕዝብ ጋር እየሠሩ ካሉ ሌሎች 
ተቋማት ጋር አብሮ ለመሥራት የመግባቢያ ሰነድ 

መፈራረማቸውን ነው ዶክተር ዮናስ የጠቀሱት። 
የውጭ እና የውስጥ ጣልቃ ገብነት እንዳይኖር 

ከሁሉም ጋር ደግሞ ሰላማዊ በሆነ መንገድ አብሮ 
ለመሥራት ዝግጅት ላይ እንገኛለን ያሉት ዶክተር ዮናስ፣ 
የቅድመ ዝግጅት ሥራዎች በሙሉ ተሠርተው ወደ 
ትግበራ መገባቱን መግለጻቸውን ኢቢሲ ዘግቧል ።

በጋዜጣው ሪፖርተር

አዲስ አበባ፡- ባለፉት አምስት ወራት ለውጭ ገበያ 
ከቀረበ የሥጋ ምርት ከ41 ሚሊዮን ዶላር በላይ ገቢ 
መገኘቱን የኢትዮጵያ ግብርና ባለሥልጣን ገለጸ። በበጀት 
ዓመቱ 28 ሺህ ቶን የሥጋ ምርት ለውጭ ገበያ ለማቅረብ 
እየሠራ መሆኑንም ባለሥልጣኑ ጠቁሟል።  

በባለሥልጣኑ የኤክስፖርት ቄራ ኢንስፔክሽንና 
ሰርተፊኬሽን ዳይሬክተር ዶክተር አያሌው ሹመት 
እንደገለጹት፤ ባለፋት አምስት ወራት ወደ ውጭ ከተላከ 
የሥጋ ምርት 41 ሚሊዮን 800 ሺህ ዶላር ገቢ ተገኝቷል። 
ገቢው የተገኘው 5 ሺህ 900 ቶን የሥጋ  ምርት ለውጭ 
ገበያ በማቅረብ  መሆኑንም ጠቅሰዋል።

የሥጋ ምርቱ በስፋት ከተላከባቸው አገራት መካከል 
ዱባይ፣ ሳዑዲ ዓረቢያና ኩዌት እንደሚገኙበት ነው 
የገለጹት። በተጓዳኝም በተያዘው በጀት ዓመት 28 ሺህ 
ቶን የሥጋ ምርት ለውጭ ገበያ ለማቅረብ እየተሠራ 
መሆኑንም ነው የጠቀሱት።

በዚህም ከ150 ሚሊዮን የአሜሪካ ዶላር በላይ 

ይገኛል ተብሎ እየተሠራ መሆኑን ጠቁመዋል። የሥጋ 
ምርቱ ጥራቱን ጠብቆ በብዛት ለገበያ እንዲቀርብ የተለያዩ 
ሥራዎች እየተከናወኑ መሆኑንም  ተናግረዋል።

በተለይም በቻይና፣ ኢንዶኔዥያ፣ እንዲሁም 
በአውሮፓ ሀገራት ለመግባት የሚያስችሉ ጥረቶች 
እየተከናወኑ መሆኑን አብራርተዋል። አሁን ባለ አቅም 
በየዓመቱ 200 ሺህ ቶን የሥጋ ምርት ለውጭ ገበያ 
ማቅረብ እንደሚቻል ጠቁመው፤ ይህንንም እውን 
ለማድረግ እየተሠራ ነው ብለዋል።

ከዚህ በተጨማሪም በሀገር ውስጥ ያለውን ከፍተኛ 
የሥጋ ፍላጎት ለማሟላት እየተሠራ መሆኑን ገልጸዋል። 
ከዚህ አንጻር አሁን የተጀመረው የሌማት ትሩፋት ይህን 
ክፍተት በመሙላት ረገድ ያለው ጠቀሜታ ከፍተኛ 
እንደሚሆንም ማብራራታቸውን ኢዜአ ዘግቧል።

በኢትዮጵያ በአሁኑ ወቅት 70 ነጥብ 2 ሚሊዮን 
የቀንድ ከብት 42 ነጥብ 9 ሚሊዮን የበግ፣ 8 ሚሊዮን 
የግመል እንዲሁም 52 ሚሊዮን አካባቢ የፍየል 
ሃብት መኖራቸውን ከባለሥልጣኑ የተገኘው መረጃ 
ያመላክታል።

ለውጭ ገበያ ከቀረበ የሥጋ ምርት ከ41 
ሚሊዮን ዶላር በላይ  ገቢ ተገኝቷል

በጋዜጣው ሪፖርተር

አዲስ አበባ፡- የሰላም ስምምነቱን ተከትሎ 
የቱሪዝም ዘርፉ መነቃቃት እያሳየ መሆኑን የቱሪዝም 
ሚኒስቴር ገለጸ።  መጪዎቹን የገና እና ጥምቀት በዓል 
ታሳቢ ባደረገ መልኩ የቱሪስት መዳረሻ ቦታዎችን 
የማስተዋወቅ ሥራ እየተከናወነ መሆኑን ተመልክቷል። 

የቱሪዝም ሚኒስትር ዴኤታ ሰላማዊት ዳዊት 
እንደሚሉት በሰሜኑ የአገሪቱ ክፍል የተፈጠረው 
ጦርነት ተጽዕኖ ካሳደረባቸው ዘርፎች መካከል አንዱ 
ቱሪዝም ነው።  በአሁኑ ጊዜም የሰላም ስምምነቱን 
ተከትሎ የቱሪዝም ዘርፉ መነቃቃት እያሳየ ነው። 

ሰላም ለቱሪዝም እድገት ቁልፉ መሣሪያ ነው ያሉት 
ሚኒስትር ዴኤታዋ፤ ከዚህ አኳያ የሰላም ስምምነቱ 
ለዘርፉ ወሳኝ ምዕራፍ የከፈተ መሆኑን ገልጸዋል። 

የሰላም ስምምነቱን ተከትሎም ዘርፉ እየተነቃቃ 
ስለመሆኑ አብራርተዋል።  ስምምነቱን ተከትሎ 
ለጉብኝትና ለሥራ ጉዳይ ወደ ሀገሪቱ የሚገቡ የውጭ 
ዜጎችና ትውልደ ኢትዮጵያውያን ዲያስፖራዎች 
እየጨመሩ መሆኑንም ተናግረዋል። 

መጪዎቹን የገና እና ጥምቀት በዓል ታሳቢ ባደረገ 
መልኩ የቱሪስት መዳረሻ ቦታዎችን የማስተዋወቅ 
ሥራ እየተከናወነ ስለመሆኑም ተናግረዋል።  በዚህም 
በበዓላቱ ላይ የሚታደሙ የጎብኝዎች ቁጥር 
ይጨምራል ተብሎ እንደሚጠበቅም ጠቁመዋል። 

በውጭ ሀገራት የሚኖሩ ዲያስፖራዎች 
የኢትዮጵያን አሁናዊ ሁኔታ በማስተዋወቅ ረገድ 
የሚጠበቅባቸውን ሚና እንዲወጡም ጥሪ አቅርበዋል።  
በመንግሥት እየተከናወኑ ያሉ የልማት ሥራዎችም 
የቱሪዝም ሀብቶችን ማዕከል ያደረጉና ለዘርፉ ዕድገት 
መሠረት የሚጥሉ መሆናቸውን ተናግረዋል። 

በተጨማሪም መንግሥት ፖሊሲዎችንና የሕግ 
ማዕቀፎችን በማሻሻል ዘርፉን የሀገር በቀል ኢኮኖሚ 
ስትራቴጂ ቁልፍ አካል በማድረግ እየሠራ እንደሚገኝም 

የሰላም ስምምነቱን 
ተከትሎ የቱሪዝም ዘርፉ መነቃቃት 

እያሳየ ነው

መናገራቸውን ኢዜአ ዘግቧል። 
ኢትዮጵያ ለቱሪዝም መስህብ በሚሆኑ 

የሚዳሰሱና የማይዳሰሱ ቅርሶች ባለቤት ብትሆንም 
ከዘርፉ በሚፈለገው ደረጃ ገቢ እያገኘች አለመሆኑ 
የሚታወቅ ነው። 

በሰሜኑ የሀገሪቱ ክፍል ተከስቶ የነበረው ጦርነት 
ከኮሮና ቫይረስ ወረርሽኝ ጋር ተደምሮ የቱሪዝም ዘርፉ 
ላይ አሉታዊ ተጽዕኖ አሳድሮ ቆይቷል። 

የቱሪዝም ሚኒስትር ዴኤታ ሰላማዊት ዳዊት

የምክክር ሂደቱን ለማሳለጥ የሚረዱ 
ጽሕፈት ቤቶችን በዩኒቨርሲቲዎች ለመክፈት 

ዝግጅት ተጠናቋል



ገጽ 3

ዜና

አዲስ ዘመን   ማክሰኞ ታኅሣሥ 11 ቀን 2015 ዓ.ም

ጌትነት ተስፋማርያም 

አዲስ አበባ፡- በኢትዮጵያ በሥራ ላይ የሚገኙ 
የሲሚንቶ ፋብሪካዎች በአራት ወራት ውስጥ 1 ነጥብ 8 
ሚሊዮን ቶን ሲሚንቶ ማምረታቸውን  የመንግሥት 
ኮሙኒኬሽን አገልግሎት አስታወቀ። 

የመንግሥት ኮሙኒኬሽን አገልግሎት ሚኒስቴር 
ዴኤታ ሰላማዊት ካሳ ሰሞኑን መግለጫ በሰጡበት 
ወቅት እንዳስታወቁት፤ በኢትዮጵያ የሚገኙ የሲሚንቶ 
ፋብሪካዎች በጸጥታ ችግርና በመለዋወጫ እጥረት የተነሳ 
ከአቅም በታች እየሠሩ መሆኑን የገለጹት ሚኒስትር 
ዴኤታዋ፤ ችግሮቹን በመፍታት የምርት አቅሙን 
ለማሳደግ እየተሠራ መሆኑን ጠቁመዋል። 

አሁን ላይ የተመረተውን ምርት ከግምት ውስጥ 
በማስገባት የሲሚንቶ ፋብሪካዎች ባሉባቸው ችግሮች 
የተነሳ ከአጠቃላይ ምርት አቅማቸው በ72 ነጥብ 4 በመቶ 
ብቻ እየሠሩ መሆኑንም ገልጸዋል። 

በመሆኑም የሲሚንቶ ፋብሪካዎችን ምርት 
አቅም ለማሳደግ የግብዓት ማመላለሻ ቦታዎች ላይ 
የሚስተዋለውን የጸጥታ ችግር ለመፍታትና ፋብሪካዎቹ 
ያለባቸውን የመለዋወጫ ችግር ለመቅረፍ የሚያስችል 
ሥራ መጀመሩን ተናግረዋል።

ከማሽነሪዎችና ተያያዥ ጥገናዎች ጋር በተያያዘ 
የሲሚንቶ ፋብሪካዎች መለዋወጫዎቹን ከውጭ ሀገራት 
ለማስመጣት የሚረዳ የውጭ ምንዛሪ በየጊዜው ሲጠይቁ 
መቆየታቸውን አስታውሰው፤ አሁን ላይ ለብሔራዊ 
ባንክ አስፈላጊ ናቸው የሚባሉ የሲሚንቶ ፋብሪካዎችን 
መለዋወጫዎቻቸውን ለማስገባት የሚረዳ የውጭ ምንዛሪ 
ጥያቄ መቅረቡን አስታውቀዋል። 

በቅርቡም ጥያቄው ምላሽ አግኝቶ መለዋወጫዎቹን 
የማስመጣት ሥራ ይጀመራል፤ ይህም የሲሚንቶ 
አቅርቦቱን ለማሳደግ ዕድል ይፈጥራል ሲሉ ሚኒስትር 
ዴኤታዋ አስረድተዋል። 

ከመለዋወጫው አቅርቦት ባለፈ በጸጥታ ችግርና 
በጥገና ሥራ የተነሳ ሥራ ያቆሙ ፋብሪካዎች በቀጣይ 
ወደሥራ እንዲገቡ ጥረት እንደሚደረግም አስረድተዋል። 

ኩዩና ሐበሻ ሲሚንቶ በአሁኑ ወቅት በፀጥታው ችግር 
ምክንያት ሥራ ያቆሙ የሲሚንቶ ማምረቻ ፋብሪካዎች 
መሆናቸውን ጠቁመው፤ ኢስት ሲሚንቶ በበኩሉ በጥገና 
ሥራ ላይ በመሆኑ በታኅሣሥ ወር ምርት እንዳላቀረበ 
ተናግረዋል።

ሚኒስትር ዴኤታዋ እንዳስታወቁት፤ ከምርት ባለፈ 
በሲሚንቶ ግብይት ላይ ችግር ሲከሰት ይስተዋላል። 
በሲሚንቶ ግብይት ላይ ያሉና ሰው ሠራሽ እጥረት 
እንዲከሰት የሚያደርጉ አካላትን በመቆጣጠር ረገድ 
መንግሥት የጀመረውን ሥራ አጠናክሮ ይቀጥላል። 

በሲሚንቶ ግብይት ላይ የሚያከናውኑትን ሕገወጥ 
ተግባራት ላይ ርምጃ እንደሚወሰድም ሰላማዊት ካሳ 
ጠቁመዋል።

በኢትዮጵያ ሲሚንቶ አምራቾች ማኅበር መረጃ 
መሠረት ፤ በ2015 በጀት ዓመት በመጀመሪያው ሩብ 
ዓመት አብዛኛዎቹ የሲሚንቶ ፋብሪካዎች ከዕቅድ በታች 
አምርተዋል።

ዳንጎቴ ሲሚንቶ በተለየ ሁኔታ ከዕቅዱ በላይ ያመረተ 
ፋብሪካ ነው።  በሩብ ዓመቱ ዳንጎቴ ሲሚንቶ  837 ሺህ 
389 ቶን ለማምረት አቅዶ 837 ሺህ 993 ነጥብ 21 ቶን 
ከእቅዱ በላይ በማምረት 100 ነጥብ 31 ፐርሰንት አፈጻጸም 
አስመዝግቧል ፡፡

በአራት ወራት 1 ነጥብ 8 ሚሊዮን ቶን ሲሚንቶ ተመርቷል

ጌትነት ተስፋማርያም

አዲስ አበባ፡- የኢትዮጵያ ንግድ ባንክ የአርሶአደሩን የግብርና 
ግብዓቶችን በዲጂታል አማራጭ መክፈል የሚያስችል ስምምነት 
ከኦሮሚያ ኅብረት ስራ ማኅበራት ማስፋፊያ ኤጀንሲ ጋር አካሄደ። 
ለ70/30 የጋራ መኖሪያ ቤቶች ማኅበራት ግንባታ 30 በመቶ የገንዘብ 
ብድር ለማቅረብ ከአዲስ አበባ ቤቶች ልማትና አስተዳደር ቢሮ 
ጋርም ስምምነት ፈጽሟል። 

የኢትዮጵያ ንግድ ባንክ ፕሬዚዳንት አቤ ሳኖ በዚሁ ወቅት 
እንደገለጹት፤ ስምምነቱ አርሶአደሮች ባሉበት ሆነው ወይም 
በመሠረታዊ ማኅበራት በኩል ማዳበሪያ፣ ኬሚካልና ሌሎች የግብርና 
ግብዓቶችን በዲጂታል አማራጭ መግዛት የሚችሉበትን አሠራር 
የያዘ ነው።

በስምምነቱ መሠረት አርሶአደሮች ለግብዓት ግዥ በባንኩ 
ቅርንጫፎች ተመዝግበውና ሒሳባቸው ከተሳሰረላቸው በኋላ 
ክፍያዎቻቸውን በመሠረታዊ የኅብረት ሥራ ማኅበራት ቅርንጫፎች 
በኩል መፈጸም ይችላሉ ሲሉ ተናግረዋል። 

አርሶአደሮች በተለይ በዘር ወቅት ማዳበሪያና ሌሎች የግብርና 
ግብዓቶችን ክፍያ ለመፈጸም በባንኮች ተሰልፈው ጊዜያቸውን ያባክኑ 
እንደነበር የገለጹት ፕሬዚዳንቱ፤ አሁን ግን በሲቢኢ ብርም ሆነ 
በባንኩ ኤጀንቶች አማካኝነት በሲቢኢ ብርና በሞባይል ባንኪንግ 
ክፍያቸውን የሚፈጽሙበት አሠራር ተዘርግቷል ብለዋል።

ይህም አርሶአደሮች ጥሬ ገንዘብ ይዘው ከገጠር ቀበሌዎች 
ወደባንኩ ቅርንጫፍ ሲጓጓዙ የሚፈጸምን እንግልትና የደህንነት 
ስጋት የሚያድን መሆኑን ጠቁመዋል። 

ባንኩ የአርሶአደር ግብዓቶችን በዲጂታል አማራጭ 
መክፈል የሚያስችል ስምምነት ፈጸመ

-  ለ70/30 የማኅበራት ቤቶች 30 በመቶ ብድር ሊያቀርብ ነው
በሌላ በኩል ባንኩ ለ70/30 የጋራ መኖሪያ ቤቶች ማኅበራት 

ግንባታ 30 በመቶ የገንዘብ ብድር ለማቅረብ ከአዲስ አበባ ቤቶች 
ልማትና አስተዳደር ቢሮ ጋር ስምምነት ፈጽሟል። 

ስምምነቱን የባንኩ ፕሬዚዳንት አቤ ሳኖና በምክትል ከንቲባ 
ማዕረግ የአዲስ አበባ ቤቶች ልማትና አስተዳደር ቢሮ ኃላፊ  ያስሚን 
ውሀብረቢ ፈርመዋል። 

የአዲስ አበባ ቤቶች ልማትና አስተዳደር ቢሮ ኃላፊ ያስሚን 
ውሀብረቢ፤ በ20/80 እንዲሁም በ10/90 እና በ40/60 የጋራ መኖሪያ 
ቤት ግንባታዎች የተመዝጋቢዎችን የቤት ፍላጎት ማሟላት ባለመቻሉ 
የተለያዩ አማራጮች ጥቅም ላይ እየዋሉ መሆኑን ገልጸዋል።

ቢሮውም በማኅበር ተደራጅተው ግንባታ መፈጸም ለሚፈልጉ 
ቆጣቢዎች ባቀረበው ጥሪ መሠረት 4 ሺህ 580ዎቹ በማኅበር 
ተደራጅተው ቤት ለመገንባት ፍላጎት እንዳላቸው አሳውቀዋል።

ቢሮውም ቆጣቢዎቹን በየማኅበራት በማደራጀት አስፈላጊውን 
የመሬት ዝግጅት አጠናቋል። ከመሬት በላይ ባለ ዘጠኝ እና ባለ 
13 ፎቅ የጋራ መኖሪያ ቤቶች ለመገንባት የሚያስችል ዲዛይንም 
ተዘጋጅቷል።

ለማኅበራት ቤት ገንቢዎች የብድር ገንዘብ ለማቅረብ ከኢትዮጵያ 
ንግድ ባንክና ጋር በተደረገው ስምምነት መሠረት 70 በመቶውን 
ቆጣቢዎች ሸፍነው 30 በመቶው ከባንኩ ብድር እንዲመቻችላቸው 
ይደረጋል ብለዋል።  

እንደ ቢሮ ኃላፊዋ ገለጻ፤ በሌላ በኩል ለ14ኛ ዙር የ20/80 እና 
3ኛ ዙር የ40/60 የጋራ መኖሪያ ቤቶች ዕጣ ለወጣላቸው ዕድለኞች 
ቤቶቻቸውን ለመረከብ የሚያስችል የውል ስምምነት በቅርቡ 
እንዲፈጽሙ ይደረጋል።

የግብርና ግብዓትን ዲጂታላይዝ ለማድረግ የተደረገ ስምምነት

ውብሸት ሰንደቁ 

አዲስ አበባ፡- የኢትዮጵያ ሶሻል ዴሞክራቲክ ፓርቲ/ኢሶዴፓ/ የንጹሓን ዜጎች ጅምላ ግድያ 
እና ማፈናቀል እንዲቆም እንዲሁም በመዲናዋ የነዋሪውን ሰላም የሚነሱ እርምጃዎች አስቸኳይ 
መፍትሔ እንዲሰጣቸው መንግሥትን ጠየቀ፡፡ 

ኢሶዴፖ ለኢትዮጵያ ፕሬስ ድርጅት በላከው መግለጫ እንደገለጸው፤ መቋጫ ያጣው የንጹሓን 
ዜጎች ጅምላ ግድያ እና ማፈናቀል እንዲቆም እንዲሁም በአዲስ አበባ ላይ የነዋሪውን ሰላም የሚነሱ 
እርምጃዎች የማያዳግም መፍትሔ ይሻሉ፡፡

የመንግሥት ቀዳሚው ተግባር የዜጎችን ደኅንነት እና ሰላም እንዲሁም የሀገሩን አንድነትና 
ሉዓላዊነት ማስከበር ነው ያለው መግለጫው፤ ይሁን እንጂ በሀገሪቱ አንዳንድ ክልሎች ያሉበት 
ሁኔታ በሰላም ወጥቶ መግባትም ሆነ በሕይወት የመኖር ዋስትና ጥያቄ ውስጥ መግባቱን 
ያመላክታል ብሏል፡፡ 

እንደ ኢሶዴፓ መግለጫ፤ ሴቶች፣ አዛውንቶችና አቅመ ደካሞች እንደሕዝብ በማንነታቸው 
ጥቃት እየደረሰባቸው፣ ቤት ንብረታቸው እየወደመ እና ሕዝብ አካባቢውን ለቅቆ እንዲወጣ 
በአሸባሪ ታጣቂዎች ጥቃት እየደረሰበት ቢሆንም መንግሥት እየወሰደ ያለው የዜጎችን ሕልውና 
የማስጠበቅ እርምጃ ከሚቃጡ አደጋዎች ጋር የሚመጣጠን አይደለም፡፡ ስለሆነም መንግሥት 
በአስቸኳይ የኃይል እርምጃ በመውሰድ አደጋ ላይ የወደቀውን ሕዝብ መታደግ ይኖርበታል፡፡ 

በተለይ በአሁኑ ወቅት በኦሮሚያ ክልል በወለጋ ዞኖች እና በቅርቡ ደግሞ በመተሐራ ዙሪያ 
ወረዳዎችና ቀበሌዎች የንጹሓን ዜጎችን ሕይወት አደጋ ውስጥ እንደገባ ጠቅሶ መንግሥት የእነዚህን 
ዜጎች ሕይወት ሊታደግ ይገባል ሲልም አትቷል፡፡ 

የለውጥን ተስፋ ያጫሩት ያለፉት አምስት ዓመታት፣ የለውጡ ባለቤትና የውጤቱም ተጠቃሚ 
ሊሆን የሚገባው ሕዝብ ከጊዜ ወደ ጊዜ ዕጣ ፋንታው የጅምላ ግድያና መፈናቀል መሆኑ በእጅጉ 
አሳዝኖናል ያለው መግለጫው፤ በዚህም ረገድ የሕግ የበላይነትን ለማስፈን፣ የሕዝብ ደህንነትን 
ለማስጠበቅ ብሎም ዜጎችን ከሞትና መፈናቀል ለመታደግ መንግሥት በቁርጠኝነት ሊሠራ ይገባል 
ሲል አሳስቧል፡፡ መንግሥት በአስቸኳይ ሊሠራቸው ይገባል ያላቸውንም በዝርዝር አስቀምጧል፡፡ 

በዚህም በፍጹም ቅንነትና ቁርጠኛነት ለሕዝብ ደህንነትና ሰላም ቅድሚያ በመስጠት 
የንጹሐንን ሞትና ሰቆቃ አስቸኳይ ወቅታዊ ፍትሕ በመስጠት የተሸከመውን ሀገራዊና ሕዝባዊ 
ኃላፊነት በታማኝነት እንዲወጣ መንግሥትን እንጠይቃለን ብሏል፡፡ 

ሰላማዊ ዜጎች ላይ ጥቃት በማድረስ የሚገኝ መፍትሔ እንደሌለ በመጠቆምም ጥያቄ ያላቸው 
ኃይሎች በዜጎች ላይ የሚያደርሱትን ግፍ አቁመው የተዘጋጁ ዕድሎችን በመጠቀም በሰላማዊ 
መንገድ ጥያቄያቸውን ማቅረብ ይኖርባቸዋል ብሏል፡፡ 

በሀገራችን እየተከሰቱ ያሉ ፈርጀ ብዙ ግጭቶችና የልዩነት ሀሳቦች በሁሉም ዜጎች ውይይትና 
ይሁንታ መፈታት ያለባቸው እንጂ በመንግሥትም ሆነ በታጣቂዎች የተናጠል ውሳኔ ወይም 
የእርስ በርስ መጠፋፋት የሚፈቱ እንዳይደሉ ኢሶዴፓ ያምናል ያለው መግለጫው፤ በመሆኑም 
ታጣቂዎች መሣሪያ አስቀምጠው ወደ ብሔራዊ ምክክሩ መድረክ የሚመጡበት ሁኔታ እንዲመቻች 
እንመክራለን ሲል አትቷል፡፡

በሌላ በኩል በመዲናዋ የነዋሪውን ሰላም የሚነሱ እርምጃዎች አስቸኳይ መፍትሔ ሊሰጣቸው 
ይገባል ያለው መግለጫው፤ በአዲስ አበባ በትምህርት ቤቶች እየተደረጉ ያሉ እንቅስቃሴዎች ሕገ 
መንግሥቱ ስለ አዲስ አበባ ባስቀመጠው መንፈስ ተመሥርቶ መፍትሔ ሊሰጠው እንደሚገባ 
አስረድቷል፡፡ አክሎም በአንዳንድ ትምህርት ቤቶች በተከሰቱ ግጭቶች ምክንያት የታሠሩ 
መምህራንና ተማሪዎች በአስቸኳይ እንዲፈቱና ወደ መማር ማስተማሩ ሂደት እንዲመለሱ 
እንጠይቃለን ብሏል፡፡

መንግሥት የንጹሓን ዜጎች ደኅንነት 
እንዲያስጠብቅ ኢሶዴፓ አሳሰበ

ሰላማዊት ካሳ

ከ1ኛው ገጽ የዞረ
መንግሥት በቅርቡ ከደረሰው የሰላም ስምምነት 

ጋር ተያይዞ የኢትዮጵያ የኤሌክትሪክ አገልግሎትም 
በኮርፖሬት ደረጃ ራሱን የቻለ የቴክኒክ ቡድንና በቅርብ 
ሆኖ የሚያስተባብር የማኔጅመንት ቡድን በአፋርና 
በሽሬ፣ ዓድዋና አክሱም መስመር ተሠማርተው ሥራዎች 
እየተሠሩ እንደሚገኙ የተናገሩት አቶ መላኩ፤ በዚህም 
በአጭር ጊዜ ውስጥ በርካታ ከተሞች ላይ የሚገኝ 
የኤሌክትሪክ መሠረተ ልማት መልሶ አገልግሎት እንዲሰጥ 
እየተደረገ መሆኑን ገልጸዋል።  

ከትናንት በስቲያም ዓድዋ፣ አክሱም እና ውቅሮ 
ማሪያምን የመሳሰሉ ከተሞች የተቋረጠባቸው 
የኤሌክትሪክ አገልግሎት ማግኘታቸውንና ከሽሬ ወደ 
ዓድዋ በተዘረጋው መሥመር ላይ የደረሰው ጉዳት ጥገና 
ተካሂዶ ኅብረተሰቡ በአሁኑ ሰዓት መደበኛ አገልግሎት 
እያገኘ መሆኑን ጠቁመዋል።  በቀጣይም ይህንን 
በማጠናከር ሌሎች ቀሪ ከተሞች አገልግሎት እንዲያገኙ 
እየተሠራ ነውም ብለዋል።  

እንደ አቶ መላኩ ገለፃ፤ የኤሌክትሪክ መሠረተ ልማት 
መልሶ ግንባታ ሥራው እየተሠራ ያለው ባልተመቻቸ 
መልክዓ ምድር ውስጥ እና ባልተመቻቸ ሁኔታ ውስጥ 
ነው።  ሠራተኞች ለተሽከርካሪ በማያመቹ አካባቢዎች 
ከባድ ዕቃዎችን ረጅም ኪሎ ሜትሮች ተሸክመው በመጓዝ 
ጭምር እልህ አስጨራሽ እና አድካሚ ሥራ እየሠሩ ነው።  
በዚህም ረጅም ጊዜ ሊወስድ የሚችለውን ሥራ በአጭር 
ጊዜ ውስጥ በማጠናቀቅ ላይ ይገኛሉ።  

ከሽሬ ወደ ሽራሮ የደረሰው ጉዳት እጅግ በጣም 
ከፍተኛ በመሆኑ እንደ አዲስ ከመሥራት የማይተናነስ 
እንደሆነ በመግለጽም፤ በአካበቢው በደረሰው ከፍተኛ 
ጉዳት ምክንያት ጠግኖ ሥራ ላይ ማዋል ባለመቻሉ እንደ 
አዲስ መሥመሩ እየተዘረጋ ይገኛል ሲሉ አብራርተዋል።  
ቀሪ ከተሞች በቅርቡ ኤሌክትሪክ እንዲያገኙ ለማድረግ 
ትኩረት ተሰጥቶ እየተሠራ ነውም ሲሉ አክለዋል። 

በአብዛኛው ከመቀሌ ከተማ ጀምሮ አብዛኞቹ 
ከተሞች ከዋናው የኤሌክትሪክ መሥመር ጋር እየተገናኙ 
መሆናቸውንና በሥራው ላይ ኅብረተሰቡ እያደረገ 
ያለውን ድጋፍ  አድንቀዋል።  

በግጭት ውስጥ...

ትራንስፓረንሲ ኢንተርናሽናል የተሰኘው ተቋም 
ባለፈው ዓመት ባወጣው መረጃ መሠረት ኢትዮጵያን 
በሙስና ከፍተኛ ደረጃ ላይ መድረሷን በመጠቆም፤ 
በየዓመቱ ቢሊዮኖችን ከሚያጡ ሀገራት መካከል አንዷ 
መሆኗንም ያትታል።  

እንደ ሀገር የተንሰራፋውን ሙስና ለመከላከልና 
በኢኮኖሚያዊ፣ፖለቲካዊና ማኅበራዊ ዘርፎች የሚያደ 
ርሰውን ጉዳት ለመቀነስ ከሁለት አስርተ ዓመታት በፊት 
ኢትዮጵያ የፀረ-ሙስና ኮሚሽንን ማቋቋሟ የሚታወስ 
ነው።  

ኮሚሽኑ በሁለት አስርተ ዓመታት የተለያዩ ሥራዎችን 
እንደሠራ ቢገለጽም ሙስናን ከመቀነስ ይልቅ ተንሠራፍቶ 
የአገሪቱ ብሔራዊ ስጋት የሆነበት ደረጃ ላይ መድረሱን 
መንግሥትም አሳውቋል።

በዘርፉ ያለው ችግር በኮሚሽኑ ብቻ የሚገታ ሆኖ 
ስላልተገኘም ሰባት አባላት ያሉት የፀረ ሙስና ብሔራዊ 
ኮሚቴ በጠቅላይ ሚኒስትር ዐቢይ አሕመድ አማካኝነት 

ሙስና ከዘመቻ ባለፈ ቀጣይነት...
ከ1ኛው ገጽ የዞረ

ተቋቁሞ ወደ ሥራ ገብቷል። 
ባለሙያዎችም በሙስና ላይ እየተወሰደ ያለው ርምጃ 

መልካም ጅምር መሆኑን በመጠቆም ከዘመቻ ሥራ ባለፈ 
ተጠናክሮ እንዲቀጥል ምክራቸውን በመለገስ ላይ ናቸው። 

የሕግ ባለሙያና የትራንስፓረንሲ ኢንተርናሽናል 
ኢትዮጵያ የቦርድ አባል የሆኑት አብዱረዛቅ ነስሮ 
እንደሚሉት፤ ሀገሪቱ ላይ የሚስተዋለው ሙስና አሳሳቢ 
ደረጃ ላይ በመድረሱ የሚወሰደው ርምጃ ከዘመቻ ሥራ 
ወጥቶ ሥር ነቀል ለውጥ ሊያመጣ በሚችልበት መልኩ 
ተጠናክሮ መቀጠል አለበት። 

ችግሩ በተቋማት ላይ ማየሉን የሚገልጹት ባለሙያው 
፤ ሙስና በብዙ ሀገራት ሥርዓትን እስከማፍረስ ደርሷል።  
በእኛም ሀገር የነዋሪነት መታወቂያ ከማውጣት፣ የባንክ 
ብድር እስከመውሰድ ባሉ ከጥቃቅን እስከ ከፍተኛ 
ደረጃዎች የሚስተዋለው ሕገ-ወጥነት አድጎ ፍትሕን ወደ 
ጨረታ የማውረድና እንደ ሀገርም የመቀጠላችንን ሁኔታ 
ጥያቄ ውስጥ የሚያስገባ ነው ይላሉ። 

በበርካታ ተቋማት የሥራ ቅጥር በገንዘብ እየሆነ 

የኢኮኖሚ ጫና እንዲቀል ለማድረግ መንግሥት ለገበያ 
በሚቀርቡ ምርቶች ላይ አማካይ የትርፍ ህዳግ ወሰን 
ሊያስቀምጥ ይገባል ሲሉ አብራርተዋል። 

በተጨማሪም በአገሪቱ የሸቀጦች ትርፍ ጣሪያ 
አለመቀመጡ ተወዳዳሪነት የሌለው የገበያ ሥርዓት 
እንዲፈጠር እያደረገ ነው ያሉ ሲሆን፤ አሁን ባለው የኑሮ 
ውድነት ነጋዴው ሙሉ በሙሉ ገበያውን እንዲወስን 
በመደረጉ ያለ አግባብ ዋጋ እየተመነ ኢኮኖሚው ላይ 
ጫና ፈጥሯል ብለዋል።  ይህ የሆነው የገበያ ሥርዓቱ 
ጥቂቶች እንዲቆጣጠሩት በመደረጉና በበቂ ሁኔታ በንግዱ 
ውስጥ ተወዳዳሪ ባለመኖሩ ነው ሲሉም አክለዋል።  
ለዚህም መንግሥት ለበርካታ የሀገር ውስጥ ነጋዴዎች 

መንግሥት የኑሮ ውድነቱን ለመቆጣጠር...
ከ1ኛው ገጽ የዞረ ድጋፍ በማድረግ ወደ ገበያ  ሥርዓቱ ማምጣትና 

ጀማሪ ነጋዴዎችን የሚያበረታታ ፖሊሲ መንደፍ 
እንደሚጠበቅበት ገልጸዋል። 

በሀገሪቱ ተወዳዳሪነት በበቂ ሁኔታ በሌለበትና 
ጥቂቶች ብቻ ገበያውን በተቆጣጠሩበት ሁኔታ 
መንግሥት አስገዳጅ የትርፍ ህዳግ ገደብ ተግባራዊ 
ማድረግ እንደሚኖርበት ያመላከቱት ዶክተር ብርሃኑ፤ 
ይህ ሲሆን ግን የግል ባለሀብቱ እንዳይጎዳ የምጣኔ 
ሀብት ባለሙያዎችን፣ የፖሊሲ አውጪዎችን እንዲሁም 
ነጋዴዎችን አካቶ መሥራት እንደሚኖርበት መክረዋል።  

በተጠና መንገድ የተመጠነ የትርፍ ህዳግ ገደብ 
አስገዳጅ ማድረግ የዋጋ ግሽበቱን ከማረጋጋት በተጨማሪ  
የግብይት ሥርዓቱን ለማዘመንና ኃላፊነት የሚሰማው 
ጨዋ የንግድ ኅብረተሰብ ለመፍጠር የሚያግዝ 

ከዚህ በፊት ከነበረው በበለጠ ሁኔታ እንዲጠናከርና 
እንዲሳለጥ ለማድረግ የሚኖራቸው ተጽዕኖ ከፍተኛ ነው 
ብለዋል፡፡

ዶክተር ዐቢይ አሕመድ ከገንዘብ ተቋማት አመራሮች 
ጋር መወያየታቸው ከፍተኛ ጠቀሜታ አለው ያሉት 
ዶክተር ዳዊት፤ ከሰሞኑን ለኢትዮጵያ የተለቀቀው እርዳታ 
ከኢኮኖሚ፣ ማኅበራዊና ፖለቲካዊ አንጻር ትልቅ ጠቀሜታ 
አለው፡፡ የዓለም ባንክና አይ ኤም ኤፍ የሌሎች የገንዘብ 
ተቋማት ምልክት በመሆናቸው ብድር አንሰጥም ሲሉ 
ሌሎችም አያበድሩም፡፡ አበዳሪ ድርጅቶች የሁለቱን 
ተቋማት ድርጊት እያዩ የሚንቀሳቀሱ በመሆኑ ለኢትዮጵያ 
የተለቀቀው ብድር ለሌሎች ዓለም አቀፍ አበዳሪ ተቋማት  
የሚፈጥረው አጋርነትና መልዕክት ከፍተኛ ነው ብለዋል፡፡ 

ትላልቅ ዓለም አቀፍ የገንዘብ ተቋማት ለትንንሽ 
የገንዘብ ተቋማት እንደ ኢንሹራንስ የሚያገለግሉ በመሆኑ 
በቀጣይ በመልሶ ግንባታው የሚሳተፉ ድርጅቶች ይበዛሉ 
ሲሉም  ገልጸዋል፡፡ 

 እንደ መምህሩ ማብራሪያ፤ ለኢኮኖሚያዊ፣ማኅበራዊና 

‹‹የኢትዮጵያ ዓለም አቀፍ ግንኙነት መሻሻል ከብድር...
ከ1ኛው ገጽ የዞረ ፖለቲካዊ ግንኙነት ትልቁ መነሻው ዓለም አቀፍ ግንኙነት 

ነው፡፡ ሰላማዊ የሆነ ዓለም አቀፍ ትብብርና ግንኙነት ባለበት 
ሰላማዊ የሆነ የፖለቲካ ግንኙነት ይኖራል፤ ይህ ደግሞ 
የኢኮኖሚ ትብብሮችን  በሚገባ የሚያጠናክር ይሆናል፡፡ 

የፖለቲካና ኢኮኖሚ ትብብር እየተጠናከረ በሄደ ቁጥር 
ማኅበራዊ መስተጋብሮችና እየተጠናከረ የሚሄድ ከመሆኑ 
አንጻር  የአሜሪካ አፍሪካ የመሪዎች ጉባኤና የኢትዮጵያ 
መንግሥት ያደረጋቸው የሁለትዮሽ ውይይቶች ወሳኝነት 
አላቸው ያሉት ዶክተር ዳዊት፤ ከሰሞኑን የተስተዋሉ 
ግንኙነቶች የኢትዮ አሜሪካን ኢኮኖሚያዊ ትስስር 
የሚያጠናክሩና ለአበዳሪ የገንዘብ ተቋማት በር የሚከፍቱ 
ናቸው ብለዋል፡፡ 

አሜሪካ የዓለም ኃያል ሀገር በመሆኗ ዓለም አቀፍ 
የገንዘብ ተቋማት ላይ ያላት ተጽዕኖ ከፍተኛ ነው፤ 
አሁን የሚስተዋለው የሁለትዮሽ ግንኙነት ዓለም አቀፍ 
ግንኙነቶችን የተሻለ በማድረግ የብድርና የእርዳታ ሥርዓትን 
ያሻሽላል ሲሉም ጠቁመዋል፡፡ 

በጦርነት የወደመውን ሀብት መልሶ መገንባትና በገንዘብ 
ተቋማት የደረሰውን ኪሳራ ማነቃቃት ያስፈልጋል ያሉት 
ዶክተር ዳዊት፤ እየመጡ ያሉ ብድሮች የዶላር እጥረትን 

ከመፍታት አንጻር ትልቅ ትርጉም አላቸው ብለዋል፡፡  
የወደሙ መሠረተ ልማቶችን በኢትዮጵያ አቅም ብቻ 

መልሶ መገንባት ከፍተኛ ወጭ የሚጠይቅ ከመሆኑ አንጻር 
አበዳሪና እርዳታ ሰጭ ድርጅቶች ትልቅ እገዛ ማድረግ 
አለባቸው፡፡ ዓለም አቀፍ የገንዘብ ተቋማት እርዳታ 
ካላደረጉ በአጭር ጊዜ ውስጥ መገንባት አይቻልም፡፡ 
መሠረተ ልማቶችን መልሶ ልማት ላይ እንዲውሉና የልማት 
ሥራ እንዲፋጠን ከማድረግ አንጻር ያላቸው አስተዋጽኦ 
ጉልህ ነው ሲሉም አክለዋል፡፡ 

እንደ ዶክተር ዳዊት ገለጻ፤ በጦርነት ምክንያት ኢትዮጵያ 
ማግኘት የሚገባትን የውጭ ምንዛሪ ሳታገኝ የቆየች በመሆኑ 
በውጭ ምንዛሪ የሚመጡ እርዳታዎች የተረጋጋ የውጭ 
ምንዛሪ እንዲኖር ያደርጋሉ፡፡ እንዲሁም የኑሮ ውድነትን  
ለመቀነስ ከፍተኛ እገዛ ይኖራቸዋል፡፡ ኢኮኖሚውም ወደ 
መደበኛ እንቅስቃሴው ተመልሶ እድገቱን እንዲያስመዘግብ 
ማድረግ ይቻላል፡፡ 

አሁን የሚመጡ ብድርና እርዳታዎች የአጭር ጊዜ 
የኢኮኖሚ እፎይታ የሚሰጡ በመሆኑ በዘላቂ የተረጋጋ 
ኢኮኖሚ እንዲኖር የራስን ኢኮኖሚ መገንባት ያስፈልጋል 
ሲሉም  ጠቁመዋል፡፡

በጋዜጣው ሪፖርተር

አዲስ አበባ፡- በኦሮሚያ ክልል በበጋ መስኖ ልማት 
ከ715 ሺህ ሄክታር በላይ መሬት በስንዴ ሰብል መሸፈኑን 
የክልሉ ግብርና ቢሮ አስታወቀ።

የክልሉ የግብርና ቢሮ ኃላፊ ጌቱ ገመቹ፤ አጠቃላይ 
የግብርና ልማት ክንውን እንዲሁም የመስኖ ልማት 
በሚመለከት በሰጡት መግለጫ እንደገለጹት፤ በተያዘው 
ዓመት በክልሉ በ1 ሚሊዮን ሄክታር መሬት ላይ በመስኖ 
የስንዴ ልማት ለማከናወን ታቅዶ እየተሠራ ሲሆን 
እስካሁንም ከ715 ሺህ ሄክታር በላይ መሬት በዘር 
ተሸፍኗል ብለዋል።

በመስኖ ከሚለማው ስንዴ 38 ሚሊዮን ኩንታል 
ምርት የማግኘት እቅድ መኖሩን ጠቅሰው ለአርሶ አደሩ 
የማዳበሪያ፣ ምርጥ ዘር፣ የውሃ መሳቢያ ፓምፖች 
እና ሌሎች የቴክኖሎጂ ድጋፎች እየተደረጉ መሆኑን 
ገልጸዋል።

በክልሉ በመኸር ወቅት በተለያዩ ሰብሎች ከተሸፈነው 
6 ነጥብ 6 ሚሊዮን ሄክታር መሬት በቅደመ ምርት ግምት 
ከዕቅዱ በላይ ምርት የሚገኝ ስለመሆኑም አመላካች ነው 
ብለዋል።

በመኸሩ ከለማው ውስጥ ከ4 ነጥብ 5 ሚሊዮን 
ሄክታር በላይ መሬት በክላስተር መልማቱን የገለጹት 
ኃላፊው የቴክኖሎጂ አጠቃቀም፣ የመካናይዝድ እርሻና 
ሌሎች የተቀናጁ ተግባራት መከናወኑን አስታውሰዋል።

ከስንዴ ምርት ልማት በተጨማሪ በአትክልትና 
ፍራፍሬ፣ በሩዝ፣ በቢራ ገብስ እና ሌሎችም ምርቶች የላቀ 
ውጤት እየተመዘገበ መሆኑንም ጠቅሰዋል።

የአረንጓዴ አሻራን በተመለከተም በክልሉ የደን ሽፋን 
ከአራት ዓመት በፊት ከነበረበት 18 በመቶ አሁን ወደ 26 
ነጥብ 6 በመቶ ከፍ ማለቱን ገልጸዋል።

ዛሬ በክልሉ ሁሉም አካባቢ የችግኝ ክብካቤ መርሐ 
ግብር የሚካሄድ መሆኑንም አቶ ጌቱ ተናግረዋል ሲል 
ኢዜአ ዘግቧል።

በኦሮሚያ ክልል በበጋ መስኖ ልማት ከ715 ሺህ ሄክታር በላይ መሬት በስንዴ ሰብል ተሸፈነ

መምጣቱን የሚጠቅሱት ባለሙያው፤ ወጣቶች ባላቸው 
ጥሩ ውጤትና በእውቀታቸው ተወዳድረው ሥራ ማግኘት 
ካልቻሉ በሀገራቸው ላይ ተስፋ እንዲቆርጡና እንዲሰደዱ 
ብሎም ለተለያዩ ችግሮች እንዲጋለጡ ያደርጋል ይላሉ።  

መንግሥት በተለይ በግሉ ዘርፍ ላይ ዝቅተኛ 
የደመወዝ ወለል ባለማስቀመጡ ብዙዎች በአነስተኛ 
ደመወዝ እንደሚቀጠሩ ጠቅሰው፤ ሕይወታቸውን 
መምራት ስለማያስችላቸው ሕገ-ወጥ ተግባራትን 
እንዲያማትሩ እንደሚያደርግም ይጠቁማሉ።፡ 

በመሆኑም መንግሥት በአዋጁ በተቀመጠው 
መሠረት የደመወዝ ቦርድ አቋቁሞ ዝቅተኛ የደመወዝ 
ወለል እንዲወሰን ማድረግ አለበት ሲሉ ያስረዳሉ። 

ፀረ-ሙስና ኮሚሽንን ጨምሮ ሌሎችም የፍትሕ 
ተቋማት የሙስና ወንጀልን ውስብስብነት በሚመጥን 
መልኩ መደራጀት እንዳለባቸው የሚጠቁሙት 
ባለሙያው፤ የኮሚሽኑ የመክሰስ ስልጣን መነሳት አቅም 
እንዲያጣና እንዲዳከም በማድረግ የነበረው ተፈሪነት 
እንዲቀንስ እንዳደረገው ነው የሚናገሩት።  

ክሱ ወደ ዐቃቤ ሕግ መሄዱ በራሱ ሌላ የሙስና 
ምንጭ የሚሆንበትን ዕድል ስለሚፈጠር ኮሚሽኑ ከዚህ 

በፊት የነበረውን የማጣራትና የመክሰስ ሙሉ መብት 
እንዲኖረው ተድርጎ መደራጀት አለበት ይላሉ። 

አብዛኛውን ጊዜ የሙስና ወንጀን የሚፈጽሙ ሰዎች 
የተማሩ፣ የሰለጠኑና ከፍ ያለ አቅም ያላቸው መሆኑን 
አመላክተው፤ ይህን ወንጀል ለመመርመርም ከፖሊሶች 
ጀምሮ በየዘርፉ ጥልቅ እውቀት ያላቸው ባለሙያዎችና 
በደንብ የተደራጀ ተቋም እንደሚያስፈልጋቸው ነው 
የሚያስረዱት። 

ሙስናን በዘላቂነት መከላከል ለመንግሥት ብቻ 
የሚተው ሳይሆን ከቤተሰብ ጀምሮ የሁሉንም ባለድርሻ 
አካላት ርብርብ የሚጠይቅ ነው የሚሉት አቶ አብዱረዛቅ፤ 
ከፍተኛ የትምህርት ተቋማትና ሲቪል ማኅበረሰብ 
ድርጅቶችም ችግሩ አገር ላይ እያደረሰ ያለውን ጉዳት 
ተገንዝበው የሚጠበቅባቸውን ሚና ሊወጡ ይገባል ብለዋል።  

መሆኑም ሙስና በአገሪቱ ኢኮኖሚያዊ፣ ፖለቲካዊና 
ማኅበራዊ ዘፎች ላይ ከባድ አደጋ መደቀኑን በመረዳት 
እያንዳንዳችን ዛሬ ላይ መከፈል ያለበትን ዋጋ ሁሉ 
በመክፈል መንግሥት ችግሩን ለመዋጋት የሚያደርገውን 
ጥረት ማገዝና ዘላቂ እልባት እንዲያገኝ መተባበር ይገባል 
ብለዋል። 

እንደሚሆን ጠቁመዋል። 
እንደ ዶክተር ብርሃኑ ገለፃ፤ የትርፍ ህዳግ ገደብ 

አለመወሰኑ የዋጋ ግሽበቱ ላይ ብቻ ሳይሆን በመንግሥት 
ሥራ የማስፈፀም ብቃት ላይ ከፍተኛ ተጽዕኖ ይኖረዋል።  
ጥቂት ግለሰቦች ብቻ ከፍተኛ ትርፍ በሚያካብቱበት 
የገበያ ሥርዓት ውስጥ ነጋዴዎች ፖለቲካዊ፣ ማኅበራዊ 
እና ሌሎች ሀገራዊ ሁኔታዎች እንዲቆጣጠሩ ዕድል 
ስለሚሰጥ የመንግሥት ሥርዓትን የማስጠበቅ አቅም 
እየቀነሰ ይሄዳል።  

በመሆኑም የሸቀጦች የትርፍ ህዳግ ማስቀመጥ 
ከዋጋ ግሽበት እና ከኑሮ ውድነቱ ባሻገር በዘርፉ 
ያለውን  የመንግሥትን የሥርዓት አስፈፃሚነት ለማሳደግ 
እንደሚጠቅም ጠቁመዋል።  

በኢትዮጵያ አሁን ላይ የትርፍ ህዳግ የተቀመጠላቸው 
ምርቶች ሲሚንቶ፣ መድኃኒትና ነዳጅ መሆናቸው 
ይታወቃል። 

አቶ ጌቱ ገመቹ

ምሕረት ሞገስ 

ለቀኝ ገዢ ባለመንበርከክ እና በነፃነት ፋና ወጊነት 
የምትታወቀው ኢትዮጵያ፤ አፍሪካውያን በሙሉ እና
ታችን ብለው የሚጠሯት ኢትዮጵያ፤ የሰው ልጆች 
መገኛ ቀደምት ምድር የምትባለው ኢትዮጵያ፤ የአለም 
ጭራ ሆና በድህነት የመዳከሩዋ እውነታ የአደባባይ 
ሚስጥር ነው ፡፡ይህንን ታሪክ ለመቀየር  ትልቁ አቅም  
ደግሞ  ልማት ነው ።

ልማት በራሱ ውጤታማ እንዲሆን ደግሞ ፍትሀዊ 
የሀብት ክፍፍልን ጨምሮ ከሙስና የፀዳ ሀገራዊ ፖለ
ቲካዊ፣ ኢኮኖሚያዊና ማህበራዊ ስርአት  መፍጠር 
ወሳኝ ነው ። ለዚህ የሚሆን ትውልድም መፍጠር አስ
ፈላጊነቱ  ከፍ ያለ  ነው ።

በቀደሙት  ሶስት አስርት  አመታት  በሀገሪቱ  ስለ
ተከናወነ  የልማት ስራዎች በስፋት ሲነገርና ሲዘከር  
ቢቆይም  ከላይ የተጠቀሰውን አይነት ሀገራዊ ስርአት 
መፍጠር ባለመቻሉ   እንደ ሀገር ከፍያለ  ችግር 
ውስጥ ገብተናል ።  የችግሩ ደረጃም የሀገርን ህልውና 
አስከመገዳዳር ደርሶም ታይቷል። 

  በተለይም ባለፉት ሁለት አስርት  አመታት  
በሀገሪቱ ከመቻውም ጊዜ በከፋ መልኩ ተንሰራ
ፍቶ የቆየው ሙስና /ሌብነት   አገሪቷን ወደ ጥልቅ 
ጉድጓድ ሲያንደረድራት፤ ከገባችም በኃላ ከገባችበት   
እንዳትወጣ መልሶ መላልሶ ሲጎትታት ተስተውሏል 
፤   አንዱ እየለፋ እና እየደከመ በድህነት ሲቆራመድ፤ 
ሌላው ዘርፎ ሃብት በሃብት ላይ ሲደርብ ሃይ ባይ 
ጠፍቶ የህዝብ አንጀት እያረረ በዝምታ አመታት  አል
ፈዋል፡፡ 

በቀደመው ዘመን  መሬትን ጨምሮ የአገሪቱና 
የመላው ህዝብ መሆን ያለበት ሃብት ሳይቀር በጥቂ
ቶች ቁጥጥር ስር መውደቁ የብዙዎች ሕይወት ከእጅ 
ወደ አፍ እንዲሆን አስገድዶ ኖሯል፡፡ የተወሰነው 
መሬትን ተቆጣጥሮ ከበርቴ መሆኑን አውጁ ያለአግ
ባብ ግብር ሲያስገብር በተለያየ መልኩ እጅ መንሻ 
ሲቀበል፤ ሌላው የገዛ የአገሩን መሬት እያረሰ ጭሰኛ 

ርዕሰ አንቀፅ

ግንቦት 30 ቀን 1933 ዓ.ም ተቋቋመ

አዲስ ዘመን
የኢትዮጵያ ፕሬስ ድርጅት ዋና ስራ 

አስኪያጅ
ስልክ ቁጥር - 011-126-42-22

ዋና አዘጋጅ
አንተነህ ኃ/ብርሃን ወ/መድህን

አድራሻ 
ንፋስ ስልክ ላፍቶ ክ/ከ
ወረዳ 06
የቤት ቁጥር 319
ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com
ስልክ - 011-126-43-41
ፋክስ - 011-811-13-15

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
011-1-26-43-39

ማከፋፈያ
ስልክ ቁጥር - 011-157-02-70

የአዲስ ዘመን ማኔጂንግ ኤዲተር

ወንድወሰን ሽመልስ ታደሰ

ስልክ፡- 011 126 4240

Email:-  wendweson.shimelis@press.et

          wendwesonshimelis@gmail.com 

የአዲስ ዘመን ምክትል ዋና አዘጋጆች 

 • ወርቁ ማሩ

 • ኃይሉ ሣህለድንግል

 • አልማዝ አያሌው

 • እስማኤል አረቦ 

    የገንዘብ ኖት ለውጡ ፋይዳይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።  

በየትኛውም የለውጥ ሄደት ውስጥ  ከሚጠበቁ ጉዳዮች አንዱና ዋነኛው የለውጡ አካሄድ ያላስደሰታቸው / 
ጥቅማችንን ይነካብናል ብለው የሚያምኑ ፤በርግጥም  የሚነካባቸው  ግለሰቦችና ቡድኖች የሚፈጥሩት ተግዳሮት/ፈተና  
ነው።

ይህ እንደ ግለሰቦቹ ፣ ቡድኖቹና ሀገራዊ ተጨባጭ  እውነታዎች  የሚሰላ  የለውጥ ፈተና፣ ለውጡን ከማጠልሸት 
ጀምሮ በተቀናጀና በተናበበ መንገድ  ያሉ  የጥፋት  አማራጮችን በሙሉ እስከ መጠቀም የሚዘልቅ ነው፣ ከለውጡ አልፎ 
ሀገርን እንደ ሀገር የህልውና ስጋት ውስጥ የሚከት ሊሆን የሚችልም ነው።

ይህ ደግሞ በተጨባጭ በሀገራችን ከ2010 ዓ.ም ጀምሮ ተግባራዊ እየሆነ ባለው የለውጥ  እንቅስቃሴ ውስጥ 
በተጨባጭ ጎልቶ እየታየ የሚገኝ ፣ ሃገርና ሕዝብን ያልተገባ ዋጋ እያስከፈለ የሚገኝ የአደባባይ  ሚስጥር ነው።

ለውጡ በቀጥታ  በጥቅማችን ላይ  መጥቶብናል ብለው ያመኑ /በርግጥም  ተገቢ ባልሆነ ጥቅማቸው ላይ የመጣባቸው   
ቡድኖች  የለውጡን  ኃይል  ፋታ በማሳጣት ለውጡ በራሱ ጊዜ  እንዲመክን  ለማድረግ  የሄዱበት የሴራ መንገድ  በመላ 
ሀገሪቱ ሰላምና መረጋጋት እንዳይሰፍን አድርጓል። በዚህም  ለብዙ ሰላማዊ ዜጎቻችን  ደም በከንቱ መፍሰስ ምክንያት 
ሆኗል።

ይህንን ሀገራዊ አለመረጋጋት እንደ አንድ  ወደ ስልጣን መወጣጫ  መልካም አጋጣሚ አድርገው የወሰዱ ሌሎች  
ሀይሎችም የለውጡን ሀይል ለማዳከም  የተገበሯቸው  ሴራዎች የፈጠሩትን ማህበራዊ፣ ፖለቲካዊና ኢኮኖሚያዊ 
ምስቅልቅሎች ከአቅማቸው በላይ  በማራገብ  አትራፊ ለመሆን  ረጅም መንገድ ተጉዘዋል።    

ከዚህ በከፋ መልኩም በለውጥ ኃይሉ /መንግስት ላይ በግልጽ በታወጀ ጦርነት እንደ ሃገርና ሕዝብ የከፈልነው ዋጋ 
ገና ቁስሉ  ያልጠገገ ፤ የፈጠረውም ሀገራዊ ጠባሳ  ያልሻረ ነው። የሀገርን ገጽታ በአለም አቀፍ ደረጃ ያጠለሸ ፤ ዜጎችንም 

አንገት ያስደፋ ነው።
ይህ በሁለንተናዊ መልኩ ሕዝባችን እንደ ህዝብ በብዙ የሲቃ ምጥ  የወለደውን ለውጥና ለውጡ የተሸከመውን 

አስተሳሰብ  ለማምከን ከለውጡ ዋዜማ ጀምሮ እየተካሄደ ያለው  የተቀናጀ  ሴራ  ዛሬም ቢሆን አቅሙ ይዳከም እንጂ  
ሀገራዊ ስጋት የመሆኑ ጉዳይ ለጥያቄ የሚቀርብ አይደለም።

እነዚህ ኃይሎች  እድሉን ሲያገኝ / መፍጠር ከቻለም ፈጥረው / ዘርን መሰረት ያደረጉ ግጭቶችን  በሀገሪቱ  
በመፍጠርና በማራገብ በህዝቦች መካከል ለዘመናት የቆየውን ተከባብሮና ተቻቻሎ የመኖር ባህል  በማደብዘዝ  የፖለቲካ 
የቁማር ካርዳቸው ለማድረግ ሲተጉ ተስተውለዋል ፤አሁንም እንደተጉ ናቸው።

ከዚህም አልፈው  በሃይማኖተኝነቱ  በዓለም አቀፍ ደረጃ እውቅና ያለውን፤ በሃይማኖታዊ አሴቶች  አክባሪነቱ  አንቱታ 
ያተረፈውን ሕዝባችንን፤ በሀይማኖት ጉዳይ ወደ ግጭት ገብቶ ወደማያባራ ሁከትና ብጥብጥ አንዲያመራ የተቻላቸውን 
ሁሉ ከማድረግ አልተቆጠቡም።  

በተለይም የሃገሪቱ ምሰሶዎች ተደርገው የሚታሰቡትንና ለዘመናት አብረው በመኖር  የሚታወቁትን የአማራና 
የኦሮሞ ህዝቦች በማጋጨት ሃገርን አስከ ማፍረስ የሚደርሱ  ሴራዎችን  ለማስፈጸም  የሚተጉ ጥቂት የሚባሉ አይደሉም። 

እነዚህ ኃይሎች  በብሄር ተቆርቋሪነት ፤በአክቲቪስትነት ፣ በሰብአዊ መብት ተቆርቋሪነት  ፣ በሃይማኖት አስተማሪነትና 
አባትነት ፣ በጋዜጠኝነት ወዘተ ካባ ተሸፋፍነና ለውጡንና የለውጡን አስተሳሰብ በግልጽ በአደባባይ ሲገዳደሩ  ማየት 
የተለመደ ነው።

በነዚህ ኃይሎች ምክንያት በየአለቱ  ስሜቱ የሚጎዳ ፤መንፈሱ የሚቆስል  ከዚህም አልፎ በከንቱ ትርክታቸውና የሴራ 
መንገዳቸው ሰለባ ሆኖ አስከ ህይወት ዋጋ የሚከፍለው ዜጋችን ቁጥር ቀላል የሚባል አይደለም።  

በሴራና በክፋት መንገድ ጀግና ለመሆን የሚጥሩና በዚህም ዜጎችን ያልተገባ ዋጋ እያስከፈሉ ያሉ ጥቂቶች አይደሉም። 
እነዚህ ኃይሎች የክፋትን መንገድ መርጠው እየሄዱ ከመሆናቸው አንጻር ተዉ በሚል ምክር ከመንገዳቸው የሚመለሱ 
አይደሉም።

ከዚህ ይልቅ እነዚህን ኃይሎች ከጥፋት መንገዳቸው  ሊመለሱ የሚችሉት መላው ሕዝባችን  በቃ ሲላቸውና  የሴራ 
ፖለቲካቸው ወጥመድ ውስጥ እንዳይወድቅ ራሱን ሲጠብቅ ብቻ ነው።ለዚህ ደግሞ ራሱን ማዘጋጀትና ሁሌም ንቁ ሆነ 
መገኘት ወሳኝ ነው!

ነፃ
 

ሃሳ
ብ

ተብሎ ሲከፍል፤ የመሬት ላራሹን ጥያቄ እንዳስነሳ 
ታሪክ ምስክር ነው፡፡ጥያቄው አድጎ ለስርአቱ ወድቀት 
እንደሆነም ይታወቃል ፡፡ 

ልክ እንዲዚሁ ሁሉ በሙስና ሀገርን በከፋ ስጋት 
ውስጥ ከትቶት የነበረው የኢህአዴግ  መንግስት በህዝ
ቦች አመጽ ከስልጣን መወገዱ የትናንት ትውስታ ነው 
።ያንን ነውር የተሟላን ስርአት ለማስቀጠል በተደረ
ገው ጥረትም ሀገርና ህዝብ የቱን ያህል ዋጋ ለመክ
ፈል እንደተገደዱ የሚታወቅ ፤ ገና ያልደበዘዘ እውነታ 
ነው ። 

በርግጥ ከሁሉም በላይ  መንግስት ከማንም በላይ  
ሙስናን/ ሌብነት የመከላከል/ የመዋጋት  ከፍተኛ  ሀላ
ፊነት አለበት  ።ይህን  ሀላፊነቱን  ለመወጣት የሚሄ
ድበት ጥግ  ሀገርን እንደሀገር ከመታደግ    የሚተና
ነስ አይሆንም። በተለይም በኛ ሀገር አሁናዊ እውነታ 
ጉዳዩን በዚህ ደረጃ እንድናስበው የሚያስገድደን  ብዙ 
ተጨባጭ  ነገሮች አሉ። 

  አሁን ላይ  ሙስናን ማጥፋት ባይቻል እንኳ 
ትርጉም ባለው መልኩ የሙስና መጠን እንዲቀንስ በት
ኩረት   መስራት ካልተቻለ የሚያስከትለው ውጤት 
አስደንጋጭ ሊሆን እንደሚችል አያጠያይቅም፡፡ መንግ
ስት የጀመረውን ልማት ቀጣይ እንዲሆን ፤ከዛም በላይ 
በልማቱ የህዝብ ተጠቃሚነትን ለማስፈን   ሙስናንን 
ያለርህራሄ ሊዋጋ ይገባል፡፡ 

ለዚህም  ህግ አውጪው፣ ህግ ተርጓሜውም ሆነ 
ህግ አስፈፃሚው አካል  ተቀናጅተውና ተናበው መንቀ
ሳቀስ ይጠበቅባቸዋል ፡፡ ለዚህ የሚሆን የሚታይ ቁር
ጠኝነት መፍጠር  ይኖርባቸዋል ።ከዚህ ቀደም ሲስ
ተዋል እንደነበረው አሁን በሙስና ላይ የተጀመረው  
ዘመቻ ያለ ፍሬ እንዳይቀር  የተፈጠረው ጸረ-ሙስና 
እንቅስቃሴ  አቅም ገዝቶ የሚጓዝበትን አስቻይ ሁኔታ 
ማመቻቸት ይጠበቅበታል ።

 ለዘመቻው ውጤታማነት  መገናኛ ብዙሃኑን በአ
ግባቡ መጠቀም ፤በፀረ- ሙስና ትግሉ በነጻነት የሚ
ሳተፉበትን  ሁለንተናዊ አስቻይ ሁኔታ ከመፍጠር 
ጀምሮ  ፤ በጉዳይ የአሳሳቢነት  ደረጃ ዙሪያ  በቂ 

በጥፋት ኃይሎች የሴራ ወጥመድ ውስጥ 
ላለመውደቅ   እንጠንቀቅ!

አገርን ከሙስና የጥፋት ጉዞ ለመታደግ  
ግንዛብ መፍጠር  ይኖርበታል።  የምርመራ ዘገባዎ
ችን    ትኩረት አድርገው በብቃት እና በጥራት  እን
ዲሰሩ ማስቻል ለዘመቻው  ውጤታማነት የሚኖረው 
ድርሻ ከፍ  ያለ ነው። 

 የፀረ ሙስና ኮሚሽንን ማጠናከር እና በየተቋሙ 
ያሉ የፀረሙስና ክፍሎችን በአግባቡ መደገፍ እንዲ
ሁም በሙስና ላይ ለሚሰሩ ዜጎች ከለላ መስጠት ተገቢ 
ነው፡፡ ይህም በራሱ የሚያመጣው ውጤት ቀላል አይ
ሆንም፡፡ ሰሞኑን እየተወሰደ እንዳለው ዓይነት የተለያየ   
ኮሚቴዎችን በመሾም ስራውን  በተጠናከረ መንገድ  
ማሰማራትም መልካም ነው፡፡ 

አሁን በሀገሪቱ  በተጀመረው  የፀረ-ሙስና  ዘመቻ  
የሰረቀ አለቃና ምንዝር ከተያዘ እና ከተጠየቀ፤ ከመጠ
የቅ አልፎ ተገቢው ቅጣት ከተሰጠው፤ ቢያንስ የብ
ዙሃኑ ሌባ  እጅ መሰብሰቡ አይቀርም፡፡ ከዚህ ባፈ
ነገጠ መንገድ በሌቦች መካከል የተጠያቂነት ልዩነት 
መፍጠር ከጀመረ ነገሩ  በእንቅርት ላ ጆሮ ደግፍ 
ከመሆን የሚለይ አይሆንም። 

 አንደኛው ዘራፊ ባለስልጣን ስለሆነ ወይም ባለስ
ልጣን ዘመድ ስላለው፤ አሊያም የሆነ ብሔር ተወላጅ 
በመሆኑ አንዳንዴም የሆነ ሃይማኖትን ሰለሚከተል 
ሌብነት ከተፈቀደለት እና እንደፈለገ እንዲዘርፍ ከተመ
ቻቸለት የተፈራው የሀገር ህልውና አደጋውስጥ የመግ
ባቱ እውነታ ሩቅ ሳንጓዝ ሀገራዊ ስጋት ከመሆን አልፎ 
መከሰቱ የማይቀር ነው ፡፡ 

ሙስና የሃብት ክፍፍል ፍትሃዊ እንዳይሆን፣ 
የሥራ አጥ ቁጥር እንዲጨምር ብዙሃኑ ሕዝብ  የበይ 
ተመልካች እንዲሆን ስለሚያደርግ ውጤቱ አገር እስ
ከማፍረስ መዝለቁ ብዙም ለጥያቄ የሚቀርብ አይደ
ለም ፡፡ 

አሁን ላለንበት ሀገራዊ  ችግር ዘላቂ መፍትሄ  ሆነ  
ወደ ፊት ልንደርስበት ላለምነው  ብልጽግና ስኬት 
አሁን የጀመርነውን የጸረ-ሙስና ትግል አጠናክሮ ከመ
ቀጠል ውጪ ምንም አመራጭ የለንም።   ስለዚህ 
ሙስናን መከላከሉ ሆነ  ሙሰኞችን  የመዋጋቱ ትግል  
የመላውን ህዝብ ተሳትፎና አመኜታ መሰረት ባደረገ 
መንገድ  ተጠናክሮ ሊቀጥል ይገባል ፡፡ ሰላም!    

ነፃ  ሃሳብ

ግርማ መንግሥቴ

የቻይናና የአፍሪካ መሪዎች ጉባዔን ቻይና እ.ኤ.አ. 
በ2001 የጀመረች ሲሆን ጃፓን፣ ሕንድ እንዲሁም 
አውሮፓ ቻይናን ተከትለው ማካሄድ መጀመራቸው 
ይታወሳል። ዘግይታም ቢሆን ከእንቅልፏ የባነነችው 
አሜሪካም ከአፍሪካ ጋር የሚደረገው ግንኙነት 
ለእርሷም አስፈላጊ መሆኑ ስለገባት በፕሬዚዳንት ባራክ 
ኦባማ ዘመን በአውሮፓውያኑ 2014 የመጀመሪያውን 
የአፍሪካ-አሜሪካ የመሪዎች ጉባዔ አሐዱ ብላ 
ቀዳሚዎቿን ተቀላቀለች።ከሰሞኑ ደግሞ በዓይነቱ 
የመጀመሪያ የተባለውንና 2ኛው ጉባኤ በዋሽንግተን 
ደግሳ ከአፍሪካውያን መሪዎች ጋር መክራለች፡፡

የሆነ ሆኖ “በዋሽንግተን ዲሲ የተካሄደው 
የመሪዎቹ ጉባኤ በፖለቲካ፣ ሰብዓዊ መብትና 
ኢኮኖሚያዊ ጉዳዮች ላይ ውይይት የሚደረግበት ነው” 
የሚለው ዜና ከተሰማ ጀምሮ ልቡን አንቅቶ፣ ጆሮውን 
ቀስሮ ጉዳዩን ሲከታተል የነበሩ አካላት የመኖራቸውን 
ያህል፤ ጉዳዩ ምንም ስሜት ያልሰጣቸው፣ የተለመደው 
የአሜሪካንን ጥቅም የማስጠበቅ  ተልዕኮ ያለው ነው 
ያሉም አልጠፉም። 

“አሜሪካ ከአፍሪካ መሪዎች ጋር ታላቅ የተባለለትን 
ጉባዔ ልታካሄድ የፈለገችው ፣ቻይና በአፍሪካ ያላትን 
የንግድና የኢንቨስትመንት ድርሻ ለመሻማት ነው”… 
ወዘተ በማለት ጉባኤውን ጆሮ ዳባ… ያለው ወገንም 
ቁጥሩ ቀላል አይደለም። 

የመጀመሪያውን ጉባኤ በተመለከተ የዚምባቡዌ 
የመረጃ ሚኒስትር ጆናታን ሞዮ ጉባዔው የረባ አጀንዳ 
እንደሌለው አድርገው ከማጣጣልም ባለፈ “አሜሪካ 
በአፍሪካ ላይ የራሷን ፍላጐት ለማሳደር ያለመ ጉባዔ 
ነው።በአፍሪካ ቻይና ቀድማ ስለተገኘች ፈርታ ነው” 
ማለታቸውም የሚታወስ ነው።

ጆ ባይደን አሜሪካ በአፍሪካ የወደፊት ዕጣ 
ፈንታ ላይ ‘ሁሌም ዝግጁ ናት’፤ በአህጉሪቱ የወደፊት 
እጣ ላይ ዩናይትድ ስቴትስ “ሙሉ ለሙሉ አለች” … 
ማለታቸውንም የጎሪጥ የሚያዩም በርካቶች ናቸው።

ጉባኤው በአፍሪካ እየጨመረ የመጣውን የቻይናና 
የሩሲያ ተጽእኖ ያስጨነቃት አሜሪካ ከአፍሪካ ሀገራት 
ጋር ያላትን ግንኙነት የምታጠናክረበትና የምታድስበት 
ነው ባዮችም አሉ። ምንም ተባለ ምን ግን ጉባኤው 
ተካሂዶ፤ በእራትና በልዩ እራት ግብዣ ተጠናቅቋል።

የኢትዮጵያውን ጠቅላይ ሚኒስትር ዐቢይ 
አሕመድን ጨምሮ የ49 አገራት መሪዎች፤ የአፍሪካ 
ኅብረት ኮሚሽን ሊቀ መንበር ሙሳ ፋኪ ማሕመት 
የተሳተፉበት፤ ሦስት ቀናትን የዘለቀው ሁለተኛው 
የአሜሪካ-አፍሪካ የመሪዎች ጉባኤ ታኅሣሥ 4 
ቀን 2015 ተጀምሮ ታኅሣሥ 6 ቀን 2015 ዓ.ም 
ተጠናቅቋል።

“ድምጾችን ማጉላት፣ ዘላቂ የሆነ ሽርክናን 
መፍጠር” በሚል መሪ ሃሳብ የተካሄደው ጉባኤ 
መክፈቻውን የአፍሪካውያንና የዲያስፖራ ወጣት 
መሪዎች(አህጉሪቷን በመገንባት ከፍተኛ ሚና 
የተጫወቱትንና በባርነት ከአፍሪካ ተግዘው አሜሪካ 
የደረሱ አፍሪካውያን የልጅ ልጆች፣ ከአፍሪካ ጋር 
የጠበቀ ቤተሰባዊ፣ ማኅበራዊና ኢኮኖሚያዊ ግንኙነት 
ያላቸው ወደሁለት ሚሊዮን የሚጠጉ አፍሪካውያን 
ስደተኞችን ሁኔታ በልዩነት ተመልክቷል።ከአህጉሪቱ 
ጋር የጠበቀ ትስስር ያላቸው አፍሪካውያንና 
ዲያስፖራዎች ከአሜሪካ ባለሥልጣናት ጋር ያላቸውን 
ግንኙነት ማጠናከር በሚችሉበት አግባብ ላይም 
መክሯል።ከዚህም በአሻገር ብዙም ባልተለዩ፣ 
ዓለማችንን እየፈተኗት ያሉ ተግዳሮቶች የአየርን ንብረት 
ቀውስ፣ መልካም አስተዳደር፣ የምግብ ዋስትናና 
የዓለም ጤናን ያካተቱ፤ እንዲሁም፣ የአሜሪካ-አፍሪካ 
የንግድና የኢንቨስትመንት አማራጮችን ማጠናከርን 
በሚመለከቱ ጉዳዮች ላይም በትኩረት ተወያይቷል። 

በባይደን መሪነት በሚካሄደው ወይስ በተካሄደው? 

በዚህ ጉባኤ ላይ አፍሪካም “ጉባዔው… አፍሪካ 
ቁልፍ የጂኦ ፖለቲካል ተጫዋች እንደሆነች ዕውቅና 
በመስጠት ላይ የተመሠረተ ነው። አህጉሪቱ የአፍሪካን 
ሕዝቦች ብቻ ሳይሆን የዓለምን የወደፊት ሁኔታ 
ትቀርፃለች” ተብላ በአሜሪካ የብሔራዊ ደኅንነት 
አማካሪው ጃክ ሱሊቫን ተሸንግላለች። ጉዳዩ “ሲታሰር 
ወደኔ… ሲፈታ ወደ’ሱ” ዜማን ቢያስታውስም ይሁን።

ጉዳዩን ከሲኖ-ዩኤስ አኳያ እንመልከተው (የሩሶ-
ዩኤስን ለሌላ ግዜ አቆይተን ማለት ነው)። ቻይና 
ለአፍሪካ የምትልከውም ሆነ ከአፍሪካ ወደ አገሯ 
የምታስገባው አሜሪካ በአፍሪካ ካላት ጋር ሲነፃፀር 
የአንበሳውን ድርሻ ይይዛል።በመረጃ የተጨናነቀው 
ሮይተርስ ሰሞኑን እንዳስነበበው ደግሞ “ቻይና 
ከአፍሪካ ጋር የምታደርገው የንግድ ልውውጥ 
ከአሜሪካ በአራት እጥፍ”የላቀ ነው።

እ.ኤ.አ. በ2013፣ 67 በመቶ የሚሆነው የአፍሪካና 
የአሜሪካ ንግድ በአምስት አገሮች (በናይጄሪያ፣ ደቡብ 
አፍሪካ፣ አንጐላ፣ ግብፅና አልጄሪያ)ብቻ የተካሄደ 
ነው።አሜሪካ ለእነዚህ አገሮች ከምትልከው የበለጠ 
የአገሮቹን ምርቶች ታስገባለች።ከምታስገባቸው 
ምርቶች ነዳጅ ከግማሽ በላይን ይይዛል፡፡

አሜሪካ በአፍሪካ ካላት የውጭ ቀጥታ 
ኢንቨስትመንትም 74 በመቶ ያህሉ በናይጄሪያ፣ 
በደቡብ አፍሪካ፣ በግብፅ፣ በአልጄሪያና በሞሪሽየስ 
ነው፡፡ቻይናስ? አፍሪካን በሙሉ ማለት በሚቻል ደረጃ 
የንግድና ኢንቨስትመንት እንቅስቃሴ ታደርጋለች።

የባለፈው ዓመት የዓለም የገንዘብ ድርጅት 
(አይኤምኤፍ) ጥናት እንደሚያሳየው ቻይና ከአሜሪካ 
የበለጠ ቢዝነስ በአፍሪካ አላት።ከሰሀራ በታች 
ከሚገኙ አገሮች አምስቱ ወደ ውጭ ከሚልኩት 75 
በመቶ ያህሉን ለቻይና ሲያቀርቡ፤ ስድስት ሀገሮች 
ደግሞ ከውጭ ከሚያስገቡት 80 በመቶው ከቻይና 
የሚመጣ ነው፡፡

የድሮውን አያድርገውና በአሜሪካውያኑና 
ምዕራባውያኑ፤ እንዲሁም ተቋሞቻቸው ዘንድ 
ቻይና ”Africa’s biggest trading partner” 
በሚል መለያ ከፍ ብላ መታየቷን ያምኑና፤ መለስ 
በማለት ደግሞ”አፍሪካን በብቸኝነት የተቆጣጠረች 
ሀገር” በሚልም ሲያብጠለጥሏት ይታያሉ። ይህ 
ማብጠልጠል ከራሳቸው ከአፍሪካውያን የተሰማ 
ባለ መሆኑ ግን እስካሁን ሚዛን ሲያነሳም ሆነ ውሀ 
ሲቋጥር አልታየም።

በፈረንጆቹ በዚሁ ዓመት፣ ፌብሯሪ 10/2022 ይፋ 
በተደረገ (በውስጥ አዋቂውና የ”ኳርትዝ”የኢኮኖሚ 
ተንታኙ Tim McDonnell አማካኝነት) ከ2007 እስከ 
2020 ብቻ ቻይና በሁለት ግዙፍ ዓለም አቀፍ የልማት 
ባንኮቿ አማካኝነት በአፍሪካ አህጉር ለመሠረተ ልማት 
ፕሮጀክቶች ብቻ የሚውል $23 ቢሊዮን አፍሳለች። 

የተንታኙ ትንታኔ የሚገርመው ይህንን ስላለ 
አይደለም። ከሁሉም የሚገርመው ሌሎቹ፣ አንቱ 
የተባሉቱ ሁሉ ተደምረው አፍሪካ ምድር ላይ 
ለመሠረተ ልማት ዘርፍ ካወጡት በ8 ቢሊዮን ዶላር 
የሚበልጥ መሆኑን፤

That’s $8 billion more than what the 
other top eight lenders combined, including 
the World Bank, African Development Bank, 
and US and European development banks, 
contributed.

በማለት China has invested more in Africa 
than the other top eight lenders combined 
በሚል ርዕስ ስር ማስነበቡና እጅን አፍ ላይ ማሰጫኑ 
ነው። 

እጅን አፍ ላይ የማስጫኑ ምክንያት ደግሞ 
”አሁኑም በዚሁ መቀጠል ይፈልጋሉ ማለት ነውን?” 
የሚል ጥያቄን በማጫሩ ነውና ቻይና ላይደረስባት 
አምልጣለች ቢባል የማያስኬድበት ምንም ምክንያት 
የለም።

www.statista.com የተባለውና የምዕራባውያኑ 
የኢኮኖሚ ትንታኔ አስነባቢ ድረ-ገፅ እንዳስነበበው 
በ2021 ብቻ ቻይና ወደ አፍሪካ 4.99 ቢሊዮን ዶላር 
(በ2020 4.23 ቢሊዮን ነበር) የውጪ ቀጥታ መዋዕለ-
ነዋይ ፍሰትን (FDI) አድርጋለች። እንግዲህ ቻይና 
ለአሜሪካ ትልቅ ስጋት ሆናለች፣ የአፍሪካ መሪዎችም 
ምርጫቸውን ከአሜሪካና ተባባሪዎቿ ይልቅ ወደ 
ቻይና አዘንብለዋል የሚባልበትን ዐቢይ ምክንያት 
ከእነዚህ መረጃዎች መረዳት የሚቻል ይመስላል።

(ከ2000 እስከ 2019 በአፍሪካ ለፐብሊክ ሴክተሩ 
የሰጠችውን $153 ቢሊዮን፤ አንድ የቻይና ባለስልጣን 
በጂዲፒዋ ከአፍሪካ ቀዳሚ በሆነችውና በከፍተኛ 
ደረጃ እቃዎችን ከቻይና በማስገባት ከአፍሪካ ቀዳሚ 
በሆነችው ናይጄሪያ ቆይታቸው ቻይና በአፍሪካ 
የምታደርገውን የገንዘብ ፍሰት (FDI) 300 ቢሊዮን 
ዶላር የማድረስ የቅርብ ጊዜ እቅድ አላት ያሉትን፤ 
እስካሁን በአፍሪካ ለማልማት ከጠየቀችው መሬት 
ውስጥ 252ሺህ901 ሄክታር መሬት (ከ6 ሚሊዮን 
በላይ ሄክታር ጠይቃ) ማግኘቷንም ከዚሁ ጋራ 
አዳብሎም ሆነ አዳምሮ ማየት ይቻላል። ሌላ 
ሌላውንም …)

ተቆጥረው የማያልቁ መረጃዎች እንደሚያ 
መለክቱት፣ ከድሮውም ቢሆን፣ ”ሰብዓዊ መብት 
መከበር፣ ዴሞክራሲያዊ ሥርዓት ግንባታ….” 
ከሚሉት የፖለቲካ እሳቤዎች በስተቀር፣ በንግድና 
ኢንቨስትመንቱ ዘርፍ የአሜሪካ ኩባንያዎች ብዙም 
በአፍሪካ የታወቁ አይደሉም፡፡ለዚህ ምክንያቱ ደግሞ 
አፍሪካ ውስጥ ገብተው ሲያለሙ አለመታየታቸው 
ነው። ያ በበኩሉ አንድ ትልቅ ክፍተት ሆኖ ኖረና 
ለዛሬዋ ቻይና ሰተት ብሎ መግባት ጥርጊያ መንገድ 
ሆነ።

በአፍሪካ ያለው የንግድና የኢንቨስትመንት 
ክፍተት በቻይናውያን ባለሀብቶች እየተሞላ 
ነው።አብዛኞቹ የአፍሪካ ሀገሮች መሪዎችም ከአሜሪካ 
ይልቅ ከቻይና ጋር የንግድ ስምምነት ማድረግን 
ይመርጣሉ።የአፍሪካ ኅብረትም አሜሪካ በድሮው 
ፖሊሲዋ ከአፍሪካ ጋር መቀጠል እንደማትችልና 
መከለስና መበረዝ እንዳለባት በይፋ ካስታወቀ ዓመት 
አልፎታል።

በአሁኑ ጉባኤ ባይደን ከአፍሪካ አህጉራዊ ነጻ 
የንግድ ቀጠና ጋር የተደረሰው አዲስ ስምምነት 
የአሜሪካ ኩባንያዎች (ጄኔራል ኤሌክትሪክ እና 
ሲስኮ ሲስተምስ ኢንክ የተባሉ ግዙፍ ኩባንያዎችን 
ጨምሮ) አንድ ነጥብ ሦስት ቢሊየን ሕዝብ እና ሦስት 
ነጥብ አራት ትሪሊየን ዶላር የሚገመት ገበያ ያገኛሉ 
ማለታቸው ተዘግቧል።

የደቡብ አፍሪካው “ቢዝነስ ዴይሊ” የባለፈውን 
ጉባኤ አስመልክቶ በርዕስ አንቀጹ እንዳስነበበው፣ 
አሜሪካ የአፍሪካው አውቶብስ እንዳያመልጣት መሮጥ 
ጀምራለች።ሆኖም መሠረተ ልማትና የንግድ ልውውጥ 
መጠን መለኪያ ከሆነ ቻይና ቀድማ ሄዳለች።ከዚህ 
አኳያ “በአፍሪካ-አሜሪካ ጉባኤ ዋሽንግተን በቻይና 
የተወሰደባትን የበላይነት ለመመለስና ተደማጭነቷን 
ለማስፋት እየሠራች ነው” የሚለውን የዓረቡ ዓለም 
የሚዲያ ዘገባ እንቀበል ዘንድ እንገደዳለን ማለት ነው።

የመጀመሪያውን የአፍሪካ-አሜሪካንን ጉባኤ 
የተመለከቱ አስተያየቶች ሲያስተጋቡት የነበረው 
አሜሪካ በቻይና እጅ ከገባው የአፍሪካ ኢንቨስትመንት 
መቋደስና በአፍሪካ ውስጥም መኖሯን ማሳወቅ 
የምትፈልግ መሆኗን ሲሆን፤ ያሁኑንም በዛው ዓይን 
እየተመለከቱ ያሉት አስተያየት ሰጪዎች ብዛታቸው 
ከሁነቱ ደጋፊዎች ቢበልጥ እንጂ አያንስም።

የአሜሪካ ፕሬዚዳንት ባራክ ኦባማ (በ2013) 
በሴኔጋል፣ ታንዛንያና ደቡብ አፍሪካ ያደረጉትን 
ጉብኝትተከትሎ የተዘጋጀው የመጀመሪያው ጉባዔ 
(2014)፣በአፍሪካ ቻይና እየቀደመች አሜሪካ ኋላ 
እየቀረች ባለችበት የንግድና የቢዝነስ ጉዳዮች ላይ 

መምከሩ የሚታወስ ሲሆን፤ የዘንድሮውም ከላይ 
በጠቀስናቸው ጉዳዮች ዙሪያ መክሮና ውሳኔዎችን 
አስተላልፎ ተጠናቅቋል።

(የዩናይትድ ስቴትሱ የውጪ ጉዳይ ሚኒስትር 
አንቶኒ ብሊንከን ዓላማውን “አፍሪካን ለመርዳት 
ነገሮችን በአዲስ መልክ ማከናወን እንደሚያስፈልግና፣ 
አፍሪካን እንደ የጂኦ-ፖለቲካ ስትራቴጂ አጋር 
ሳይሆን፣ በራሷ እንደ ዋና ተዋናይ መቁጠር” ያሉለት፤ 
እንዲሁም፣ በአስተያየት ሰጪዎች ”ባለፈው ነሐሴ 
ዩናይትድ ስቴትስ ከሰሃራ ግርጌ የሚገኙ አገሮችን 
በተመለከተ አዲስ ስልታዊ ሰነድ አውጥታለች። 

ይህም የቀጠናውን አስፈላጊነት፣ በቻይናና በሩሲያ 
የተጋረጠውን አደጋ፣ እንዲሁም ተመሳሳይ አስተሳሰብ 
ካላቸው ሀገራት ጋር ወታደራዊ ትብብር ማድረግን 
የተመለከተ ነው።” የተባለለትን ሁነት ከዚሁ ወቅታዊ 
ሁነት ጋር ማገጣጠም ያስፈልጋል ስንል ያለ ምክንያት 
አይደለምና ጉዳዩ ተጋምዶ ሊታይ የሚገባው መሆኑን 
በቅንፍ አስቀምጦ ማለፍ ባይጠቅምም አይጎዳምና 
አድርገነዋል።) 

ፕሬዚዳንት አባማ በአዲስ አበባ ጉብኝታቸው 
ወቅት ለአፍሪካ ወጣቶች አድርገውት በነበረው 
ንግግር “በዓለም እንዲሰፍን የሚፈለገው ሰላም፣ 
ደኅንነት፣ ፍትሕና ሀብት አፍሪካ ጠንካራ፣ ሀብታምና 
ራሷን በራሷ የምታስተዳድር ካልሆነች አይሳካም” 
ማለታቸው ይታወሳል ፤‹‹የአፍሪካ መሪዎች ለአኅጉሪቱ 
ችግሮች ራሳቸው መፍትሔ መፈለግ አለባቸው›› 
ሲሉ ያስተላለፉትን፤ ይህንኑ ”ቁልፍ” የተባለውን 
ጉባኤም አሜሪካ በአፍሪካ ማስፋፋት ለምትፈልገው 
ኢንቨስትመንት በር[የ]ሚከፍት” መሆኑን 
መናገራቸው አይረሳም ።

የአሁኑን ጉባኤ የመሩት ባይደንም “አፍሪካ 
ሲሳካላት፤ ዩናይትድ ስቴትስ ይሳካላታል፤ እውነቱን 
ለመናገር መላው ዓለምም እንዲሁ ይሳካለታል” 
በማለት የተናገሩትን “ፍሬ ከናፍር”፤ የአፍሪካ 
አጋርነቱን ለመጀመር የባይደን አስተዳደር 55 ቢሊዮን 
ዶላር ለምግብ ዋስትና፣ ለአየር ንብረት ለውጥ፣ ለንግድ 
ሽርክና እና ለሌሎች ጉዳዮች ቃል ገብቷል። (እኛም 
ዶላሩን ለወንድማማችነትና ለጋራ ተጠቃሚነት 
ያድርገው እንላለን!!!)

በመጨረሻም
በዋሽንግተን በተካሄደ የመጀመሪያው 

የአሜሪካ-አፍሪካ የመሪዎች ጉባኤ ላይ(2014) የጋና 
ፕሬዚዳንት ናና አኩፎ-አዶ(ከላይ የጠቀስናቸውና 
ሌሎችም) ባደረጉት ንግግር፤ የአፍሪካ ሀገራት 
ዓለም አቀፍ ክብርን ለማግኘት ምዕራባውያንን 
መለመን ማቆም አለባቸው ማለታቸው፤ “ለማኝ 
መሆናችንን ካቆምን እና የአፍሪካን ገንዘብ 
በአህጉሪቱ ውስጥ ፈሰስ ካደረግን አፍሪካ ከማንም 
ክብር የምትጠይቅ አህጉር አትሆንም፤የሚገባንን 
ክብር እናገኛለን ማለታቸው ይታወሳል። አፍሪካን 
መሆን እንዳለባት ካበለጸግናት ክብር ይከተላል፤ 
… በጋራ ለማደግ በአፍሪካውያን መካከል የላቀ 
ትብብር ይኖር ዘንድ ግድ ይላል” በማለትም 
አስተያየታቸውን መሰንዘራቸውና ሀሳባቸውን 
ማፅናታቸው፤ እንዲሁም “አፍሪካውያን 
በሀገሮቻቸው ከሚኖሩበት በላቀ በሌሎች አህጉራት 
ላይ አይበገሬነትን በንግግራቸው  አሳይተዋል።

ለውጭው ዓለም እንደ ናይጄሪያዊ፣ ጋናዊ፣ ወይም 
ኬንያዊ ሳይሆን የጋራ ማንነታችንን፣ አፍሪካዊነትን 
መዘንጋት የለብንም። እንደ አህጉሪቷ ዜጎች እጣ 
ፈንታችን እርስ በርስ የተሳሰረ ነው” በማለት በመላው 
ዓለም ለሚገኙ አፍሪካውያን ጥሪ ማስተላለፋቸው 
(የናና አኩፎ-አዶ ንግግር አይ ኤም ኤፍ  ምዕራብ 
አፍሩካዊቷ ሀገር ጋና ያላትን ቀውስ ለማቃለል 
ያስችላት ዘንድ  የ3 ቢሊዮን ዶላር ብድር ለመስጠት 
በተስማማበት ቀን መሆኑ ብዙዎቹን አስገርሞ ያለፈ 
መሆኑን በማስታወስ ጽሑፌን  እንቋጫለን።

አፍሪካ፣ የአሜሪካው ጉባኤና መጪው ዘመን

ኢኮኖሚ

ሳይንስና ቴክኖሎጂ  

ወርቅነሽ ደምሰው

ኢትዮጵያ ዲጂታል ኢኮኖሚ ለመገንባት 
በምታደርገው ጥረት ለሳይንስና ቴክኖሎጂው ዘርፍ 
ትኩረት ሰጥታ እየሰራች ትገኛለች። ዘመኑን  የሚመጥን  
ቴክኖሎጂ በመጠቀም  የአገልግሎት ሰጪ ተቋማት 
አገልግሎት ፈጣን፣ ግልጽና አስተማማኝ  እንዲሁም 
ተጠያቂነት ያለው እንዲሆን ለማድረግ እየተሰራ ነው። 

ከቅርብ ጊዜ ወዲህ ተቋማት ከቴክኖሎጂ /ሶፍትዌር/ 
አልሚዎች ጋር ስምምነት መፈራረማቸውን የሚገልጹ 
መረጃዎች በስፋት እየወጡ ናቸው። ከዚህም በርካታ 
ተቋማት የአሠራር ሥርዓታቸውን በመፈተሽ አገልግሎት 
አሰጣጣቸውን  ለማዘመን  ጥረት እያደረጉ መሆናቸውን 
መረዳት ይቻላል። ለአብነትም የግዢና ንብረት ማስወገድ 
ኤጀንሲ ግዥዎች በሙሉ በቴክኖሎጂ እንዲፈጸሙ 
እያረገ ይገኛል። የተለያዩ ተቋማት ክፍያዎችም እንዲሁ 
በጥሬ ገንዘብ ከመሆን እየወጡ ናቸው። 

ተቋማቱ በአሁኑ ወቅት ይህን እያደረጉ ያሉት በሀገር 
ውስጥ በሚለሙ ቴክኖሎጂዎች አማካይነት ነው። 
ከነባራዊ ሁኔታዎቻቸው ጋር የሚስማሙ ቴክኖሎጂዎች 
በሀገር ውስጥ አቅም እንዲለሙ በማድረግ አገልግሎት 
አሰጣጣቸውን እያዘመኑ ናቸው። ቴክኖሎጂዎቹ በሀገር 
ውስጥ መልማታቸው በከፍተኛ የውጭ ምንዛሬ ከውጭ 
ሀገራት የሚገቡ ቴክኖሎጂዎችን በማስቀረት በሀገር 
ውስጥ አቅም የመሥራት ባህል እንዲዳብር ማድረግ 
ያስችላሉ። ቴክኖሎጂን ለመግዛት የሚያወጣውን 
የውጭ ምንዛሬ መቀነስ ያስችላሉ በሚል ታምኖባቸዋል 
። 

ባለፈው ወር የገቢዎች ሚኒስቴር ከብሔራዊ 
መታወቂያ ፕሮግራም ጋር የግብር ከፋይ መለያ 
ቁጥርን (TIN NUMBER) ከብሔራዊ መታወቂያ ጋር 
ለማስተሳሰር የሚያስችል ስምምነት  መፈራረሙም 
ከዚሁ አኳያ ይታያል። ስምምነቱ እስካሁን ባለው ሂደት 
ሚኒስቴር መስሪያ ቤቱ የግብር ከፋዮች መለያ መታወቂያ 
(ቲን ነምበር) ለመስጠት የሚያስችል ቴክኖሎጂ ከውጭ 
ሀገራት ለመግዛት ያወጣ የነበረውን ከፍተኛ ውጪ 
የሚያስቀር እንደሆነም ተመላክቷል። 

የገቢዎች ሚኒስቴር  የታክስ ኦፕሬሽን ዘርፍ  
ሚኒስትር ዴኤታ  ወይዘሮ መሠረት መስቀሌ ስምምነቱ 
በተፈረመበት ወቅት እንዳሉት፤ ስምምነቱ ኢትዮጵያ 
እስከ ዛሬ ለግብር ከፋይ መለያ ቁጥር  አገልግሎት 
ለመስጠት ታወጣ  የነበረውን ከፍተኛ የውጭ ምንዛሬ 
የሚቀንስ ከመሆኑም ባሻገር  ቴክኖሎጂውን  በሀገር 
ውስጥ አቅም በራስ ባለሙያዎች ማልማት መቻሉ 
አጠቃላይ ሀገራዊ አቅም እየጎለበተ ለመምጣቱ አንድ 
ማሳያ ነው። ሚኒስቴሩ የቴክኖሎጂ ግዥ ሲፈጽም 
የቆየው ከውጭ ሀገራት ሲሆን፣ አዲሱ ቴክኖሎጂ  
ከፍተኛ የውጭ ምንዛሬ  ማስቀረት የሚችል ነው።

 የግብር ከፋይ መለያ ቁጥርን ከብሔራዊ መታወቂያ 
ጋር በማስተሳሰር የሚሰራው አዲሱ አሠራር የግብር 
ከፋዩ መለያ ቁጥር ለመስጠት የሚወሰደውን የጣት 
አሻራ የሚተካ ነው ያሉት ሚኒስትር ዴኤታዋ፣ አዲሱ 
አሠራር ለብሔራዊ መታወቂያ የሚያስፈልጉት ነገሮች 
ሁሉ ተወስደው በሚሰጠው ቁጥር መሠረት መሥራት 
የሚያስችል የአሠራር ሥርዓት መዘርጋት መሆኑን 
ገልጸዋል። 

እንደ እሳቸው ገለጻ፤ ለግብር ከፋዩ  የሚሰጠው 
አዲሱ የግብር ከፋይ መለያ ቁጥር በሀሰተኛ ሰነድ 
ማስረጃ የሚፈጸሙ የማጭበርበር ወንጀሎች መከላከል 
የሚያስችል ነው ።  ግብር ከፋዩ አንድ ብሔራዊ 
መታወቂያ የሚይዝ ከሆነ፣ በግብር ሥርዓት ውስጥ 
የሚፈጸሙ ወንጀሎችን ለመከላከል ይጠቅማል።

‹‹ይህንን ቴክኖሎጂ ከኛ ሀገር ውጪ ሌሎች ሀገራት 
የሚጠቀሙበት ሲሆን፣ እስካሁን ሲሰራበት የነበረው 
ባዮ ሜትሪክ ዳታ የሚወሰድበትን መንገድ  የቀየረ 
ነው።›› ያሉት ሚኒስትር ዴኤታዋ፣ ‹‹ በቀጣይ እኛ  
ለመገንባት ለምናስበው  የቴክኖሎጂ ሥርዓት ከወዲሁ  
የጠራ መረጃ ለመያዝ ያስችላል›› ብለዋል። የግብር ከፋይ 

መለያ ቁጥር  የወሰዱ ግብር ከፋዩችን ቁጥር በማጥራት 
ወደ አዲሱ ብሔራዊ የመታወቂያ ሥርዓት እንዲገቡ 
በማድረጉ  ሂደት መረጃ  የማጥራት ሥራ በሚገባ 
እንዲጠናከር የሚያደርግ መሆኑንም ጠቁመዋል። 
ወደ አዲስ የቴክኖሎጂ ሥርዓት ውስጥ ለመግባት 
የሚደረገውን ሂደት የሚያቀልና  መልካም አጋጣሚን 
የሚከፍት እንደሆነም  አስረድተዋል።

እሳቸው እንደሚሉት፤ ከብሔራዊ መታወቂያ ጋር 
የሚተገበረው የአሠራር ሥርዓት ግብር ከፋዩን በትክክል 
ለይቶ ለማወቅ  የሚያስችል ከመሆኑም ባሻገር ስለ ግብር 
ከፋዩ  ግልጽና ተአማኒነት ያለው መረጃ  እንዲኖር 
እድል ይፈጥራል።  ግብር ከፋዩ ዜጋም በአንድ ብሔራዊ 
መታወቂያ  በመጠቀም  ማንኛውንም አገልግሎት 
በቀላሉ ለማግኘት ያግዘዋል። መረጃን ከሚሰጡ ሌሎች  
ተቋማት ጋር ትስስር ለመፍጠር የተናበበ ሂደት እንዲኖር 
እድል ይፈጥራል። 

ለዜጎች ብሔራዊ መታወቂያ ከጣት አሻራ የተሻለ 
ጠቀሜታ ያስገኛል ያሉት ሚኒስትር ዴኤታዋ፣ አሻራ 
መስጠት ለማይችሉ ዜጎች እንዲሁም የአካል ጉዳት 
ያለባቸውን ዜጎችንም ተጠቃሚ  እንደሚያደርግ ነው 
ያስረዱት። ቴክኖሎጂውን ‹‹ሁሉን አካታች ሥርዓትን 
የሚከተል›› ሲሉም ገልጸውታል።

አዲሱን የቴክኖሎጂ አሠራር ለመተግበር ቀደም ሲል 
የግብር መለያ ቁጥር ያላቸው ግብር ከፋዮች  በሂደት ወደ 
አዲሱ አሠራር እንዲገቡ የሚደረግ መሆኑን የጠቆሙት 
ሚኒስትር ዴኤታዋ፤ አዲስ የግብር መለያ ቁጥር 
ለሚፈልጉት ሁሉ ብሔራዊ መታወቂያ መያዝን አስገዳጅ 
ይደረጋልም ብለዋል። ብሔራዊ መታወቂያ መያዝና 
የግብር ከፋይ መለያ ቁጥርን (ቲን ነምበር) መያዝ ማለት 
አንድና ተመሳሳይ እንደሚሆን ተናግረዋል። 

ግብር ከፋዩ ህብረተሰብ ብሔራዊ መታወቂያ 
ለማግኘት እስከ አሁን የጣት አሻራ ለመውስድ 
የሚገለገሉባቸው ከአምስት መቶ በላይ  የታክስ 
ማዕከላት በመሄድ ምንም ሳይንገላታ አገልግሎቱን 
ማግኘት  እንደሚችልም ጠቁመዋል። ‹‹ አንድ ግብር 
ከፋይ ብሔራዊ መታወቂያ ካገኘ በኋላ እኛ  ብሔራዊ 
መታወቂያውን እንደቅድመ ሁኔታ ወስደን በማጥራት 
በሚቀመጠው የጊዜ ሰሌዳ መሠረት አገልግሎቱን 
እንሰጣለን፤  ግብር ከፋዮቻችን አቅራቢያቸው ወደሚገኙ 
የታክስ ማዕከላት እየሄዱ የብሔራዊ መታወቂያ 
ተጠቃሚ ሲሆኑ እኛ የግብር መለያ መታወቂያቸውን  
እናድስላቸዋለን›› ሲሉም አብራርተዋል። 

ሚኒስትር ዴኤታዋ  አዲሱ አሠራር  የግብር መለያ 
ቁጥር ወስደው የግብር ከፋይ ያልሆኑ እንዲሁም 
የተሰረዙ ብዙ ሰዎች እንዳሉ ጠቅሰው፣ አሰራሩ አሁን 
ላይ ያለውን ወቅታዊ መረጃ ለማወቅ ይጠቅማል። ይህ 
መሆኑ ለፋይናንስ ተቋማት ፣ለባንኮች፣ ለኢንሹራንሶች 
እና ለተለያዩ ግብር ከፋዩን መዝግበው ለሚይዙ 
አካላትም ጠቀሜታ እንዳለውም ነው የተናገሩት። 
ተቋማቱ በማንኛውም እንቅስቃሴ ውስጥ የግብር 
ከፋይ መለያ ቁጥርና ብሔራዊ መታወቂያቸው 
አንድና ያው ሆኖ የሚያገለግሉ መሆኑን ይገልጻሉ። 
ይህ አሠራር  ግብር ከፋዮች በቀላሉ ከየትኛውም ቦታ 
ሆነው አገልግሎቶችንም ሆነ መረጃዎችን ለማግኘት  
የሚያስችላቸው እንደሆነም ጠቁመው፣  ‹‹ለእኛም 
በቀላሉ ከሌሎች ተቋማት የምንፈልገውን መረጃ 
ለመወሰድም  ሆነ ትስስር ለመፍጠር  እድል ይፈጥራል›› 
ይላሉ።

የብሔራዊ መታወቂያ ፕሮግራም ቴክኒካል 
ዳይሬክተር አቶ  እዮብ አለሙ በበኩላቸው ዲጅታል 
ቴክኖሎጂን በመጠቀም  የግብር ከፋይ መለያ ቁጥርን 
ከብሔራዊ መታወቂያ ጋር በማስተሳሰር የሚሰራው 
ሥራ  የእያንዳንዱን ግብር ከፋይ  ማንነት በአስተማማኝ 
ሁኔታ መለየት የሚያስችል እንደሆነም ገልጸዋል።  

ቴክኖሎጂው የግብር ከፋዮች ማንነት በአስተማማኝ 
ሁኔታ እንዲረጋገጥ ከማድረግም በላይ ከግብር አሰባሰብ 
ሂደቱ ጋር በተያያዘ ጊዜ  እና ተጨማሪ ውጪዎችን 
የሚጠይቁ  ሥራዎችን መቀነስ እንደሚያስችልም 

ይገልጻሉ። እስካሁን ይህ አሠራር ባለመዘርጋቱ 
አሠራሩ ቀልጣፋ እንዳይሆን  አድርጎ ቆይቷል 
የሚሉት ዳይሬክተሩ፤ ይህ ደግሞ ግብር ለመሰብሰብ 
አድካሚ የሚያደርግ መሆኑን ነው የተናገሩት።  የገቢ 
ግብር በትክክል እንዳይሰበሰብ ሲያደርግ መቆየቱንም 
ጠቅሰዋል። ከዚህ በተጨማሪም ለታክስ ማጭበርበር 
ሲያጋልጥና  ኢኮኖሚው ላይ አሉታዊ ተፅዕኖ  ሲያሳድር 
እንደነበር አመላክተው፣  አዲሱ አሠራር ይህንን 
የሚቀርፍና አስተማማኝ መሆኑን ገልጸዋል። 

እንደ ዳይሬክተሩ ማብራሪያ፤ የግብር ከፋይ መለያ 
ቁጥር አንድን ሰው ከገቢ ግብር ጋር በተያያዘ ማንነትን 
ለማረጋገጥ ተብሎ የሚሰጥ ሲሆን፣ ግብር ከፋይ መለያ 
ቁጥር የሚጠየቀው ቢያንስ  በባዮ ሜትሪክ አሠራር  
መሠረት  መለያ ቁጥር ስላለበት  ለመለየት ይችላል። 
ተደራሽነቱ ግን ውስን ስለሆነ ሁሉም ተቋማት የግብር 
ከፋይ መለያ ቁጥር በመጠቀም አገልግሎታቸውን 
ማዘመን የሚችሉበት ሁኔታ ሊፈጠር አልቻለም። 
በብሔራዊ መታወቂያ  ዲጂታል ቴክኖሎጂን በመጠቀም 
በሀገር አቀፍ ደረጃ ያለውን አገልግሎት ተደራሽ   
ለማድረግ እየሰራ ነው። 

 ብሔራዊ መታወቂያ  የተለያዩ ተቋማት 
የሚገናኙበትን ሥርዓት  በመፈጠር አሠራርን 
ያዘመናል፤ ያቀላጥፋል ያሉት ዳይሬክተሩ፤ ሁሉም 
ተቋማት አገልግሎታቸውን  በቴክኖሎጂ  ተጠቅመው 
ማከናወን እንዳለባቸው ጠቁመዋል፤ እያንዳንዱን 
ተገልጋይ ብሔራዊ መታወቂያ ሊኖረው እንደሚገባም 
አስገንዝበዋል። ይህም የመረጃ ልውውጥን ፈጣን 
ከማድረጉም ባሻገር  ኢኮኖሚያዊ ጠቀሜታውም 
በጣም ከፍተኛ  መሆኑ ነው ዳይሬክተሩ የሚገልጹት ።

እንደ አቶ እዮብ ገለጻ፤ የብሔራዊ መታወቂያ 
አሠራርን በማቀላጠፍና ዘመናዊ በማድረግ ዲጅታል 
አሠራር ለመከተል ከተሞከረ ከአሥር  ዓመት በላይ 
ሆኖታል። ይህ አብዛኛውን  ጊዜ ከአካሄድ ጋር 
በተፈጠሩ ችግሮች ሲጎተት ቆይቷል፤ የተሞከሩትም  
አንዳንድ አማራጮች ረጅም ርቀት  የሚያስኬዱ ሆነው 
አልተገኙም ነበር። 

አሁን ላይ እንደገና በአዲስ መልክ ለመሥራት 
ሲታሰብ ቴክኖሎጂው በሀገር ውስጥ ባለሙያዎች 
እንዲለማ ማድረግ ተችሏል። ይህም አገልግሎቱ አንዴ 
ከተጀመረ በቴክኖሎጂ  ምክንያት መቋራረጥ የሌለበት 
በመሆኑ አስተማማኝ አገልግሎት ሊሰጥ የሚችል 
አካሄድ እንዲከተል ለማድረግ ያስችላል።

አሁን ባለው ሁኔታ አብዛኛውን የቴክኖሎጂ ሂደት 
ሀገር ውስጥ  ያለውን ነባራዊ ሁኔታና  አቅምን  መሠረት 
ያደረገ መሆኑን ጠቆመው፤ አዲሱ አሠራርም በተለያዩ 
ጊዜያት የሚፈጠር ችግርን ቅርብ በሚገኙ ባለሙያዎች 
እየፈቱ ለረጅም ጊዜ  አገልግሎት የሚሰጥ ሥርዓት 
ለመዘርጋት የሚያስችል መሆኑን ይገልጻሉ።

ቴክኖሎጂ ውስብስብ ነው ያሉት አቶ እዮብ፤ 
የቴክኖሎጂን ውስብስብነት መገንዘብ የሚችል የሀገር 
ውስጥ አቅምን መጠቀም ከቻልን ችግሮች በኛው  ሀገር 
ባለሙያዎች እየፈቱ እንደሄዱ ማድረግ እንችላለን 
ይላሉ።  

እስካሁን  ተቋማት እንደዚህ አይነቶቹን ውስብስብ 
ቴክኖሎጂዎች  ከውጭ  ሀገር ሲገዙ መቆየታቸውን 
ጠቁመው፣ ሆኖም ግን  ቴክኖሎጂው የተወሰኑ 
ዓመታት ከተሰራበት በኋላ የመቀጠል አቅሙ አናሳ 
መሆኑን ይገልጻሉ። በዚህም ምክንያት አብዛኛው ጊዜ 
ከቴክኖሎጂ አቅራቢዎች ጋር ከክፍያ ጋር ከቴክኖሎጂ 
ለውጦች ጋር  የተገናኘ አለመግባባት ፤ ሲስተሞች 
የመቋራረጥ ሲያጋጥም የቆየ መሆኑን አመላክተዋል። 
ይህ የሚሆነው በሀገር ውስጥ ያለውን ቴክኖሎጂ 
ተጠቅሞ ቀሪውን ጊዜ ለማስኬድ የሚያስችል አቅም 
ከመጀመሪያ ጀምሮ ታሰቦበት ስለማይሰራ እንደሆነ 
ያስረዳሉ።  

 ‹‹ይህንን ቴክኖሎጂ ለየት የሚያደርገው 
ቴክኖሎጂውን ሲንጀመር በራሳችን ፍላጎትና አቅም 
ላይ የተመሠረተ  ሆኖ የውጭ ሀገራትንም  ቴክኖሎጂ  
አጣምሮ የያዘ   እንዲሆን አድርገን ነው››  ይላሉ ።  
ቴክኖሎጂው ሙሉ ለሙሉ የሀገር ውስጥ ነው ሲባል 
ሀገር ውስጥ ብቻ የተሰራ ነው ማለት እንዳልሆነም 
ተናግረዋል፤ ከውጭ ሀገር  የሚመጣ መኖሩን 
አመላክተዋል፤   ሙሉ ለሙሉ  የውጭ አቅራቢዎች 
ላይ ጥገኛ  እንደማይሆን  ነው ያመለከቱት። ከውጭ 
አቅራቢዎች  ጋር የሆነ ችግር ቢፈጠር እንዲሁም ውል 
ቢቋራጥ  በሀገር ውስጥ አቅም ቴክኖሎጂውን ማስቀጠል 
የሚቻልበት አቅም መፈጠሩን ጠቁመዋል። 

የግብር ከፍይ መታወቂያን ከብሄራዊ መታወቂያ  
ያስተሳሰረው አዲስ ቴክኖሎጂ

ስምምነቱ ኢትዮጵያ 
እስከ ዛሬ ለግብር 
ከፋይ መለያ ቁጥር  

አገልግሎት ለመስጠት 
ታወጣ  የነበረውን 
ከፍተኛ የውጭ ምንዛሬ 
የሚቀንስ ከመሆኑም 
ባሻገር  ቴክኖሎጂውን  
በሀገር ውስጥ አቅም በራስ 
ባለሙያዎች ማልማት 
መቻሉ አጠቃላይ 
ሀገራዊ አቅም እየጎለበተ 
ለመምጣቱ አንድ ማሳያ 
ነው



ፖለቲካና ወቅታዊ 

አስቴር ኤልያስ

በኢፌዴሪ ጠቅላይ ሚኒስትር ዶክተር ዐቢይ 
አሕመድ የተመራው ልዑክ ወደ አሜሪካ አቅንቶ የአፍሪካ-
አሜሪካ ጉባኤ ተሳትፎ ተመልሷል፡፡ ጠቅላይ ሚኒስትሩ፣ 
ከተለያዩ የአሜሪካ መሪዎች እና ከተለያዩ ዓለም አቀፍ 
ተቋማት መሪዎች ጋር መወያየታቸውም ይታወቃል፡
፡ በጉባኤው የአሜሪካ ፕሬዚዳንት አሜሪካ በአፍሪካ 
የተለያዩ ዘርፎች ላይ በትኩረት እየሰራች እንዳለችም 
በጉባኤው መጥቀሳቸው ተገልጿል፡፡ 

ባለፉት ሁለት ዓመታት ውስጥ ኢትዮጵያ 
ያሳለፈቻቸው ፈተናዎች ጠንከር ያሉ መሆናቸውን 
ለአገር ውስጡም ሆነ ለዓለም አቀፍ ማኅበረሰብ መግለጹ 
ለቀባሪው የማርዳት ያህል የሚቆጠር ነው፡፡ በአገር 
ውስጥ መንግስት ተገዶ የገባበት የህልውና ዘመቻው 
በዋናነት ተጠቃሽ ሲሆን፣ ይህን ተከትሎ ምዕራባውያኑ 
በኢትዮጵያ ላይ ሲያሳርፉት የነበረውን ጫና ቀላል 
እንዳልነበረ ይታወቃል፡፡ 

ይሁንና በወቅቱ በኢትዮጵያ ላይ አሜሪካንን 
ጨምሮ ሌሎችም ከየአቅጣጫው ሲያሳድሩ የነበረው 
ጫና የኢትዮጵያን አንገት ማስደፋት አልቻለም፤ ይልቁኑ 
የኢፌዴሪ ጠቅላይ ሚኒስትር በየጊዜው ቀርበው ለሕዝብ 
ተወካዮች ምክር ቤት አባላት   ማብራሪያ በሰጡበት 
ወቅት ‹‹የቀረው ይቅር እንጂ የኢትዮጵያን ጥቅም አሳልፌ 
አልሰጥም፤ በኢትዮጵያ ክብርና ጥቅም ከመጣችሁ አንገቴ 
ይቀላል እንጂ አይደረግም፡፡›› ማለታቸው የሚታወስ 
ነው፡፡ መንግስት ባለፉት አራት ዓመታት በተለያዩ ጉዳዮች 
ላይ የያዛቸው ጽኑ አቋሞች ለዛሬው ወሳኝ ማንነቱ ትልቁን 
ሚና ተጫውቷል ማለት ይቻላል፡፡ በአሁኑ ወቅትም  
ኢትዮጵያ በዓለም አቀፍ መድረኮች ያላትን ተደማጭነት 
እና ታሪካዊ ኃላፊነት የሚመጥን ስራ እየሰራች መሆኑን  
ከውጭ ጉዳይ ሚኒስቴር  ያገኘነው መረጃ ያመለክታል።

ለዚህ አንዱ ማሳያ በአፍሪካ - አሜሪካ ጉባኤ ተሳትፎ 
ላይ የታዩ ሒደቶች ማሳያዎች  ናቸው፤ ከዚሁ ጋር ተያይዞ 
ኢትዮጵያ በዓለም አቀፍ መድረኮች ተደማጭነቷ ከፍ 
ብሎ ታይቷል፡፡ አገሪቱ ታሪካዊ ኃላፊነትን የሚመጥን 
ስራ እየሰራች ስለመሆኗም  ተገልጿል። ከዚሁ ጋር ተያይዞ 
የቀድሞዎቹን ዲፕሎማቶች አነጋግረናል፡፡

አምባሳደር መስፍን ቸርነት በባህልና ስፖርት 
ሚኒስቴር የስፖርት ልማት ዘርፍ ሚኒስትር ዴኤታ  ናቸው፤ 
እርሳቸው እንደሚሉት ፤ አገር ውስጥ በተፈጠረው የእርስ 
በእርስ ግጭት ምክንያት በዲፕሎማሲው ዘርፍ አንዳንድ 
አጋሮቻችን ጋር  የተለየ ሐሳብ በማራመዳቸው ምክንያት 
የዲፕሎማሲ ግንኙነታችን በመጠኑም ቢሆን ተቀዛቅዞ 
ነበር፡፡ ነገር ግን የመቀዛቀዙ ዋናው መሰረቱ የአገሪቱን 
ሉዓላዊ የግዛት አንድነትን በሚመለከቱ ጉዳዮች ላይ 
መንግስት የያዛቸው ግልጽ አቋሞች ናቸው፡፡ ስለዚህ 
አሁንም ሆነ አስቀድሞም ቢሆን መንግስት ይፈታሉ ብሎ 
ያስቀመጣቸው አቅጣጫዎች አሉ፡፡ 

ችግሩ ሊፈታ የሚችለው በሰላምና በድርድር 
እንደሚሆን ከዛ ውጭ ደግሞ የኢትዮጵያን ሉዓላዊነትና 
የግዛት አንድነትን ባስከበረ መልኩ መሆን አለበት። 
ችግሩ በአፍሪካ መድረክ የአፍሪካ ኅብረት ባስቀመጣቸው 
አቅጣጫዎች ማለትም የአፍሪካ ችግሮች በአፍሪካዊ 
መንገድ በመፍታት አፍሪካዊ መፍትሔ መስጠት 
በሚለው አቅጣጫ መሰረት ነበር፡፡  

ስለዚህ ይላሉ አምባሳደር መስፍን፣ ይህንን በጥብቅ 
ዲሲፒሊንና በጸና አቋም መንግስት ሲያራምድ ቆይቷል፡
፡ ይኸው በሰሜኑ የአገራችን ክፍል ተፈጥሮ የነበረውን 
ግጭት በተመለከተ ወደ ሰላማዊ ድርድር መሔድ 
እንዳለብንና የአፍሪካ ኅብረትም ሰፋ ያለ እምነትና አቋም 
አራምዶ ወደ ስራ መገባቱ የሚታወቅ መሆኑን ይናገራሉ፡
፡ ስለዚህ መንግስትም ሰላማዊ  ስምምነቱን ይፈልግና 
ያምን ስለነበር የኢትዮጵያን የግዛት አንድነት እንዲሁም 
ሉዓላዊነት ያከበረ ፣በዘላቂነት ግጭትን የሚያስወግድ 
የመፍትሔ አቅጣጫ እንዲሆን ይፈልግ ስለነበር በዚህ 
አቅጣጫ ችግሩን መፍታት መቻሉን ይጠቅሳሉ፡፡  

አምባሳደር መስፍን እንደሚሉት፤ ይህን ተከትሎ 
አሁን ያለው እንድምታ ኢትዮጵያ ያራመደችው የአገሪቱን 
ጥቅም የሚያስከብር፣ ወዳጅን የሚያበዛ ከሁሉ በላይ 
ደግሞ የኢትዮጵያን ሕዝብ ፍላጎትና ጥቅም ያከበረ 
ዲፕሎማሲ ነው፡፡ ይሄ አቋም ከመጀመሪያውም ጀምሮ 

ትክክለኛ ነበር፡፡ ቆይቶም ይህን ሐሳብ የሚቀበሉና 
የሚደግፉ አካሎች የኢትዮጵያ አቋም ትክክል ስለመሆኑ 
እየተረዱት መጥተዋል፡፡ ስለዚህ ይህ የሚያሳየው 
መጀመሪያም ቢሆን በውጭ ጉዳይ ፖሊሲያችን ያጋጠሙ 
ችግሮችን ለመፍታት የተቀመጠው አቅጣጫ ትክክለኛ 
መሰረት መሆንን ነው፡፡

የቀድሞ የሰብዓዊ መብት ኮሚሽነር አምባሳደር 
ጥሩነህ ዜና፣ ኢትዮጵያ ቀድሞ የነበራትን ቦታ መልሳ 
ለመያዝ ተደማጭነቷ ከፍ እንዲል ለማድረግ የሚቻለው 
በዲፕሎማሲ እና በወታዳራዊ ኃይል ጠንካራ ሆና 
በመገኘት ነው፡፡ከዚሁ ጎን ለጎን ደግሞ በምግብ ዋስትና 
ራሷን ለመቻል የጀመረችው ጥረት ተጠቃሽ ነው።  
የምንከበረውም በምንም ጊዜ ወታዳራዊ ኃይል ሲኖረን 
ነው፤ አገሮች እኛን ያወቁት በአጼ ምኒልክ ጊዜ ከአድዋ 
ጦርነት በኋላ ነው፡፡ ከዛ በፊት ኢምባሲ የለንም፡፡ አድዋን 
ስናሸንፍ ግን ጣሊያን ማንነታችንን አወቀች፤ ቀጥሎም  
እንግሊዝ ከዛ ደግሞ ፈረንሳዮች አወቁን፡፡ እነዚህ አገራት 
እኛን በአግባቡ ያወቁትና ኢምባሲዎችን የመሰረቱት 
ከአድዋ ጦርነት በኋላ ነው ፡፡ 

አምባሳደር ጥሩነህ እንደሚሉት፤ ከዛ በፊት የነበረው 
ቆንስላ ነው፡፡ ስለዚህም ወደ ኤምባሲ ደረጃ የመጣነው 
ስናሸንፍ ነው፡፡ በደርግ ዘመነ መንግስት በጣም ትልቅ 
ሆነን የነበረው ሱማሊያን ካሸነፍን በኋላ ነው፡፡ 
የቅርቡንም ስንመለከት የኤርትራን ጦርነት በማሸነፋችን 
ከፍተኛ ደረጃ ላይ እንድንሆን ያስቻለን እንደነበር 
ይታወቃል፡፡ 

በአሁኑ ሰዓት ግን ተደማጭነት የመጣው 
ዲፕሎማሲያችን ላይ ስላጠናከርን ብቻ ነው ብዬ 
አላምንም  የሚሉት አምባሳደር ጥሩነህ፣ ወታደራዊ 
ኃይላችንና ጡንቻችንን ስላሳየን  ጭምር ነው ብለዋል፡፡ 
ለዛ ያበቃን አሸናፊነታችን ነው ሲሉ አክለዋል፡፡ 

‹‹እኛን ሊያጠቁን ፈለጉ፤ ሊገዙንም ሊያዙንም ፈለጉ፡
፡ ነገር ግን እኛ አሸናፊ ሆነን ወጣን፡፡ እነርሱ ደግሞ 
ምንም ጊዜ የሚሄዱት ከአሸናፊዎች ጋር ነው፡፡ ስለዚህም 
ወደእኛ ተመልሰዋል፡፡ አገራችን ዝም ብላ የምትሸነፍ 
አይደለችም፤ ያለእርሷ ደግሞ ሌሎቹን የአፍሪካ 
አገራትን መያዝ አይችሉም፡፡ ስለዚህም ያለኢትዮጵያ 
ውጤት እንደሌለው ተረድተዋል፡፡ ኢትዮጵያን ማጣት 
ስለማይፈልጉም ማጥላላቱን ወደጎን ትተው በሰላምና 
በመከባበር መንገድ ወደ ኢትዮጵያ መቅረቡን መርጠዋል፡
፡›› ይላሉ፡፡ 

በእርግጥ ደግሞ ኢትዮጵያ ወታደራዊ ኃይሏ አገሪቱን 
ባለማስደፈር በኩል ትልቁን ሚና ተጫውቷል፤ ከዚህ 
ጎን ለጎን  አትዮጵያ ‹‹ስንዴ ልመና ይብቃኝ›› በሚል 
በምግብ ራስን ለመቻል በምታደርገው ጥረት ራሷን 
ለመመገብ ቆርጣ እንደተነሳች የሚያሳይ ስራ እየታየ 
ነው፡፡ ይህም አቋሟ እና የሕዝቡም በአንድነት መነሳሳት 
እንዲሁም ከመሪው ጋር ማበር በራሱ ለኢትዮጵያ 
በዓለም አቀፍ መድረክ ላይ ተደማጭ መሆን ትልቁን 
ሚና የተጫወተ ነው። እነዚህ ዋና ነጥቦች አገራችንን 
ወደፊት የሚያስፈነጥሯት ሆነው ተገኝተዋል፡፡ እነርሱም 
ኢትዮጵያን ጫና ውስጥ መክተት አዋጭ አለመሆኑን 
እንዲረዱ አድርጓል ብለዋል፡፡ 

አምባሳደር መስፍን በበኩላቸው፤ በውጭ ጉዳይ 
ፖሊሲና ስትራቴጂ እንዲሁም አቅጣጫ መሰረት 
የተሰራው ስራ የኢትዮጵያን ጥቅም ያስከብራል ፡፡ 
አገሪቱን ወደ ተሻለ ከፍታ ይመልሳል፡፡ አንዳንድ አገሮች 

አፍሪካ የማራቶን ሩጫ የጀመሩት ለዚህ ነው፤ አገራቱ 
ወደ አፍሪካ እየሮጡ ያሉት መንግስተ ሰማይ ለመግባት 
ሳይሆን ለራሳቸው ጥቅም ነው፡፡ ያንን ለማድረግ ደግሞ 
ጠንካራ የሆኑ እንደነኢትዮጵያ እና ናይጄሪያ የመሳሰሉ 
የአፍሪካ አገሮችን መያዝ አለባቸው፡፡ በአሁኑ ወቅት 
ምዕራባውያኑም ሆኑ እስያውያን እየፈለጉ ያሉት ሰሜን 
አፍሪካን ሳይሆን ጥሬ ሀብት ያለው፣ ሰውም በብዛት 
ያለው ከሰሃራ በታች ባሉ ሀገራት  ነው፡፡ እነዚህን  ለመያዝ 
ደግሞ  መያዝ የሚፈልጉት ግብጽን ሳይሆን ኢትዮጵያን 
ነው፡፡ አሁን ያለው ድምዳሜያቸው ኢትዮጵያን ካልያዝን 
ተሰሚነት የለንም የሚል ነው፡፡ 

 በመጀመሪያም ቢሆን ኢትዮጵያን በአፍሪካ 
ተደማጭ ሊያደርጓት የሚችሉ መሰረታዊ ሁኔታዎች 
ያሏት አገር ናት ይላሉ አምባሳደር መስፍን  ፡፡ ኢትዮጵያ 
እንደምትታወቀው የአፍሪካ አንድነት  መስራች የአሁኑ 
የአፍሪካ ኅብረት መቀመጫ ናት፡፡ የብዙ ዓለም አቀፍ 
ዲፕሎማት ተቋማት ማዕከል ናት፡፡ በሌላ በኩል ደግሞ 
ኢትዮጵያ በአፍሪካ ሁለተኛው የሕዝብ ቁጥር ያላት 
ሀገር ናት፡፡ በዓለም ፖለቲካ ውስጥ የመልከአምድር 
አቀማመጧ ለብዙ አገሮች ለአፍሪካ ወንድሞቻችን 
ጨምሮ ለእስያ  ብሎም ለአውሮፓ አገሮች ስትራቴጂክ 
ጠቀሜታዋ የጎላ ነው ሲሉ ያስረዳሉ ፡፡ 

እንደ አምባሳደር መስፍን ገለጻ፤ ኢትዮጵያ 
ባስቀመጠቻቸው ፖሊሲዎች በዓለም ፖለቲካ መድረክ 
ላይ የምታራምዳቸው አቋሞች አሉ፡፡ በየጊዜው 
የምንከተላቸው ፖሊሲዎች ብቻ ሳይሆኑ የኣለም ሰላም 
ጉዳይ፣ የዓለም የአየር ንብረት አጠባበቅ ፣ በሽብርተኝነት  
እና በመሳሰሉ  ጉዳዮች ላይ ኢትዮጵያ ግንባር ቀደም 
ትግል ታካሂዳለች፡፡  እነዚህ ሁሉ ተደምረው ኢትዮጵያ 
ተደማጭነት እንዲኖራት አድርገዋታል፡፡ በሰላም 
ማስከበር ከታየ ደግሞ ከአፍሪካ ጀምሮ በተለያየ በዓለም 
አቀፍ ደረጃ ግጭት ባለባቸው አገሮች ሰራዊቷን አዝምታ 
ሰላምና መረጋጋት እንዲፈጠር የበኩሏን በመወጣት 
የምትታወቅ አገር ናት፡፡  እነዚህ የፖለቲካ፣ የሰላም 
እና ደህንነት ስራዎች በአጠቃላይ ተደማምረው ሲታዩ 
ኢትዮጵያን ተደማጭ እያደረጋት ይገኛል፡፡ 

ከሁሉም በላይ ኢትዮጵያ አቋሟ የሚንሸራተት 
አለመሆኗን እያሳየች የመጣች አገር ሆናለች፡፡ እንደአገር 
ሲታይ ጠንካራ ፖሊሲ ያላት፣ ጠንካራ አቋም 
የምታራምድ፣ በዓለም ሰላም ሆነ ፖለቲካ ጉዳይ ላይ 
ወደኋላ የማትል ጸንታ የምትቆም አገር መሆኗ ተደማጭ 
እንድትሆን እያደረጋት መሆኑን ነው አምባሳደር መስፍን 
የገለጹት፡፡ ከዚህ ባሻገር አፍሪካውያን በተቸገሩ ጊዜ 
የአፍሪካውያንን ድምጽ ይዛ የምትወጣ አገር መሆኗ ሁሉ 
ተደማምሮ በአሁኑ ወቅት የኢትዮጵያን የተደማጭነት 
ደረጃ ከፍ ሊያደርግ የቻለ ነው ብለዋል፡፡ 

በዚህ መሰረት በአቋሟ ጸንታ የቆየችው ኢትዮጵያ፣ 
ወደዓለም አቀፍ መድረክ መሄዷ እንድታተርፍ ያስቻላት 
ነው ፤ ኢትዮጵያን ብዙ ትብብር  የምትፈልግ እንዲሁም  
በቢዝነስና ኢንቨስትመንት ላይ ትልቅ ሀብት የምትፈልግ 
አገር ናት ፡፡ ባለሀብቶች ኢንቨስት እንዲያደርጉ፣ ብዙ 
ቴክኖሎጂም ወደአገራችን እንዲገባ እንፈልጋለን ሲሉ 
ተናግረዋል፡፡  ከዚህ ጋር ተያይዘው ከጉባኤው ጎን 
ለጎን የተካሄዱ ትልልቅ ስምምነቶች መኖራቸውን 
ያስታወሱት አምባሳደር መስፈን ፣ በዓለም አቀፍ ደረጃ 
ተቀማጭነታቸውን አሜሪካ ያደረጉ ታላላቅ ባለሀብቶች 
በብዛት ወደ ኢትዮጵያ ያተኮሩበትና ከጠቅላይ ሚኒስትር 
ዶክተር ዐቢይና ከልዑካቸው ጋር ሰፊ ውይይት 
ማድረጋቸው የሚያበረታታ መሆኑን ያስረዳሉ፡፡ 
የኢንቨስትመንት አማራጮች ላይ ገብተው በማዕድን፣ 
በአይሲቲና በመሳሰሉት ላይ ለመስራት የፈለጉበትን 
ሁኔታ ሲታይ የኢትዮጵያ የውጭ ጉዳይ ፖሊሲያችን ምን 
ያህል ውጤታማ እንደሆነ አንድንረዳ ያደርጋል። ይህንን 
አጠናክረን መቀጠል ይገባናል ፡፡ 

የኢትዮጵያን ተደማጭነት ይበልጥ ለማስቀጠል 
ሰላሙ ዘላቂ እንዲሆን ማድረግ ዋናው ጉዳይ ነው ፡፡ 
ሀገራዊ ሰላም ብቅ ጥልቅ የሚል እንዳይሆንና መንግስትም  
ከዚህ በበለጠ ጠንካራ እንዲሆን ሁሉም የየበኩሉን 
ሊወጣ እንደሚገባ  አምባሳደር ጥሩነህ ገልጸዋል፡፡  
ከሁሉ በላይ ጠንካራ ኢኮኖሚና ጠንካራ የጦር ኃይል 
ሊኖር ይገባል ሲሉ ተናግረው፤ ኢትዮጵያ በዚህ ሁኔታ 
የምትሄድ ከሆነ ድሮ ከነበረው የተሻለ ደረጃ ላይ መገኘት 
ትችላለች ሲሉ ገልጸዋል፡፡

ተመልሰው የኢትዮጵያን አቋም እንዲያዩና አብረው 
እንዲሰሩ ያስገደደ አቋም ላይ ለመድረስ ችለዋል። ይህም 
ትልቅ ውጤታማ የሆነ ስራ ነው ብለዋል፡፡

በአሁኑ ጊዜ ከተቀዛቀዘው የዲፕሎማሲ ግንኙነት 
አልፈን የአገሪቱን ጥቅም ወደሚያስከብር ወደ ከፍተኛ 
ደረጃ መምጣት  መቻሉን አምባሳደር መስፍን ይናገራሉ።  
ይህም አብረው ሊሰሩ የሚችሉ አጋሮቻችን እንዲሁም 
የአፍሪካ ወንድሞቻችንን ጨምሮ ከዓለም አቀፍ 
ማኅብረሰብ ጋር ጠንካራ ትስስር እንድንፈጥር ያደረገ 
ነው፡፡ ስለዚህ በአሁኑ ጊዜ እየታየ ያለውም ውጤት 
የዲፕሎማሲን ውጤታማነት አመላካች ነው ማለት 
ይቻላል፡፡ ይህንን አጠናክሮ መቀጠል  ተገቢ ነው፡፡

አምባሳደር ጥሩነህ፣ በቅርቡ ጠቅላይ ሚኒስትሩ 
አሜሪካ ሔደው የጠበቃቸው አክብሮት በቀላሉ የሚታይ 
አለመሆኑን ይናገራሉ፡፡ ጠቅላይ ሚኒስትር ዶክተር ዐቢይ 
ከአሜሪካ ፕሬዚዳንት ጋር ኳስ ማየታቸው ኳስ ማየት 
ብቻ ሳይሆን ከዛ ያለፈ ትርጉም ያለው መሆኑን ጠቅሰው፤ 
ይህ በራሱ የሚያሳየን ወደቀደመው ነገራችን እየመጣን 
ስለመሆናችን አመላካች ነው ብለዋል፡፡ 

በአፍሪካ-አሜሪካ በነበረው ጉባኤ ገንዘብ ለመስጠት 
የተገባው ቃል በራሱ የአሸናፊነታችን ማሳያ ነው፤  
ፕሬዚዳንቱን ብቻ ማነጋገራችን ሳይሆን ከሴኩዩሪቲ 
ኃላፊ ጋር መነጋገራችን፣ ከውጭ ጉዳይ ሚኒስትሩ ጋር 
ለብቻችን መነጋገራችን፣ የአይ.ኤም.ኤፍ እና የዓለም ባንክ 
ፕሬዚዳንት ጋር መነጋገራችን ሁሉ የሚያሳየው አገሪቱ 
ወደከፍታ እየተመለሰች መሆኑን ነው ይላሉ፡፡

እንደ አገር ተደማጭ ከመሆን የሚገኝ ትርፍ መኖሩን 
አምባሳደር ጥሩነህ ጠቅሰው፤ ተደማጭ ካልሆንን 
አገር አንባልም ብለዋል፤ ከ20 ዓመት በፊት ከአፍሪካ 
አገራት ከመጨረሻዎቹ ሶስተኛ ደረጃ ላይ ነበር፤ አሁን 
ከሰሃራ በታች አገሮች ከመጀመሪያዎቹ ሁለት አገራት 
ቀጥለን ሶስተኛ ደረጃ ላይ እንገኛለን፡፡ ይህን ያመጣው 
አንዱ ተደማጭነት ነው ፡፡ ከተደማጭነታችን ጎን ለጎን 
የኢኮኖሚ ፖሊሲያችንም አለ፤ ሌሎችም በርካታ ስራዎች 
ተጠቃሽ ናቸው፡፡ ነገር ግን ተደማጭነቱ ከፍተኛ እርዳታ፣ 
ከፍተኛ የንግድ ግንኙነትም ማስከተሉን አስረድተዋል፡፡ 

ተደማጭነት ሊያመጣልን የሚችለው በተለይ 
በሚመጡት አስርና ሃያ ዓመታት የዓለምን ኢኮኖሚ 
ሊያንቀሳቅስ የሚችሉት አፍሪካውያውን ናቸው የሚል 
መላ ምት አለ፤ ምክንያቱም አንድ  ነጥብ አራት ቢሊዮን 
ሕዝቧ ወጣት፣ ስራ ፈጣሪ እንዲሁም ሰራተኛ ነው፤ 
ከዚህ በተጨማሪ ወርቅ፣ አልማዝ  እንዲሁም ሌሎች 
ማዕድናት ሁሉ ያለው አፍሪካ ውስጥ ነውና ይህ በራሱ 
እኛን ጨምሮ ሌሎቹንም የአፍሪካ አገራት የሚጠቅም 
ነው ሲሉ ይጠቅሳሉ ፡፡ 

ሌላው ከዓለም እስካሁን ሳይታረስ የቆየ ወይም 
ሊታረስ ከሚችል መሬት 60 በመቶ ያለው በአፍሪካ ነው፡
፡ ስለዚህ የምግብን ችግር መፍታት የሚቻለው አፍሪካን 
በማልማት እንዲሁም አፍሪካን በማሳደግ፣ በአፍሪካ 
ያለውን የእርሻ መሬት በመጠቀም ነው ወደሚለው 
ይወስደናል፡፡ አፍሪካን ካልያዙ ደግሞ ገበያም የማግኘት 
እድላቸው የተመናመነ ይሆናል፡፡ ጥሬ እቃም እናጣለን 
ብለው ይሰጋሉ፡፡ ስለዚህ አሜሪካም ሆነች ሌሎቹ 
አፍሪካን መያዝ አለብን ወደሚለው እሳቤ ያመጣቸው 
መሆኑ የሰሞኑን የአፍሪካ አሜሪካ ጉባኤ እንደሚያስረዳ 
አምባሳደር ጥሩነህ ይናገራሉ፡፡

እርሳቸው እንደሚሉት፤  አሜሪካና ቻይና ወደ 

አምባሳደር መስፍን ቸርነት   አምባሳደር ጥሩነህ ዜና

ከጽኑ አቋም የተቀዳ የኢትዮጵያ ተደማጭነት

ሴቶች
ማህበራዊ

ሰላማዊትውቤ

በጎ ሥራ በመስጠትና መቀበል ስሌት 
ባይለካም መታየትና ለሌሎች ምሳሌ መሆን ግን 
አለበት።ምክንያቱም አድራጊዎቹ ይበረታታሉ፤ 
ድጋፉን የሚያገኙ ሰዎችም ይበራከታሉ።እናም 
ዘንድሮ ለመጀመርያ ጊዜ በአገር ደረጃ በተከበረው 
የበጎ ፈቃደኞች ቀን ላይ የሴቶችና ማህበራዊ ጉዳይ 
ሚኒስቴር ከሲቪል ማህበረሰብ ድርጅቶች ባለስልጣን 
ጋር በመሆን ይህንን አድርጓል።በጎ አድራጊ ድርጅቶችና 
እናቶችን ከፍ ብለው እንዲታዩ ምስጋና እና ዕውቅና 
ሰጥቷል።ይህንን ምስጋና እና እውቅና ከአገኙት መካከል 
ሁለት እናቶችን ለዛሬ ይዘን ቀርበናል።

እናት እናኑ ሁሴን አንዷ ናቸው። እናኑ በሙያቸው 
መምህር ሲሆኑ፤ ከረጅም ጊዜ አገልግሎት በኋላ 
በጡረታ ቢገለሉም ቤታቸው አልተቀመጡም። 
ልክ ጡረታ እንደወጡ የጎልማሳ ማሰልጠኛ ጣቢያ 
ውስጥ ገቡ።የተሸሉ ስለነበሩም ቦታው ላይ የመምራት 
ኃላፊነቱን ተረከቡ።‹‹ጀርመኖች በጎልማሳ ትምህርት 
ነው ያደጉት›› የሚሉት እናኑ፤ ጊዜያቸውን አስተምሮ 
ማንበብ፤ መፃፍ፤ ቁጥር ማስላት እንዲችሉ ማድረግ 
ላይ ብዙ ለፍተዋል።በዚህ ተግባራቸው ደግሞ 
እጅግ ደስተኛ ናቸው።ቀሪው የሕይወት ዘመናቸውን 
በመልካምነት ማሳለፍ የፈለጉትም በዚህና ቀደም 
ብለው ከጓደኞቻቸው ጋር ጎልማሶችን ያበቁበት 
የነበረውን አገልግሎት ነው።እናም ዛሬም ይህንኑ ጉዳይ 
አጠናክረው እንዲቀጥሉ ሆነዋል።

 በፈረንጆቹ አቆጣጠር በ1997 መካኒሳ አካባቢ ቢሮ 
በመከራየት ‹‹ዳንፌ›› የተሰኘ የበጎ አድራጎት ድርጅት 
የመሰረቱት እናኑ፤ በመሰረቱት ድርጅት አማካኝነት 
በተለያዩ ምክንያቶች የማንበብ፤ ማስላትና ቁጥር መፃፍ 
ያልቻሉ ጎልማሶችን፤ ትምህርት ቤት የመግባት ዕድል 
ያላገኙና ዕድሜያቸው ከዘጠኝ እስከ 14 ዓመት የሆኑ 
ህፃናትን እየሰበሰቡ ማብቃታቸውን ተያያዙት። 

ህፃናትን  ‹‹ስፒድ  እስኩል››  በተሰኘ  አቀራረብ 
በአንድ  ዓመት  አራተኛ  ክፍል  ያደርሳሉ።  በዚህ 
አሰራራቸውም የ15 ዓመቱ  ልጅ  አራተኛ  ክፍል  
ለመድረስ  ሁለትና  ሦስት  ዓመት  መቆየት  
አይጠበቅበትም።አክለውም እንደሚሉት፤  በአንድ  
ዓመት  ውስጥ  አራተኛ  ክፍል  እንዲደርስ  በማድረግ 
ከ6ሺህ በላይ  ህፃናትን  ማብቃት  ችለዋል።  ያበቋቸው  
በቀላሉ  ሳይሆን  ከሰኞ  እስከ  አርብ  ሙሉ  ቀን  ቅዳሜ  
ግማሽ  ቀን  በድምሩ 1 ሺህ 442 ሰዓት  ለፍተውባቸው  
ነው።

ይህ  የትምህርት አሰጣጥ  ወይም  አቀራረብ  
ዘዴ  በመቐለና  በሀዋሳ  ዩኒቨርስቲ  ተጠንቶ  
ውጤታማነቱ  መረጋገጡን  የሚያወሱት  እናኑ፤  
ዘዴው  በመንግስትም  ተቀባይነት  እያገኘ  መሆኑን  
ይጠቅሳሉ።  በሌላ  የማስተማርያ  መንገድ  በርካታ  
ጎልማሶችን  ማብቃታቸውንም  ያስረዳሉ።  በተለይ  
ትኩረት  ሰጥተው  ካበቋቸው  ጎልማሶች  መካከል  
ስድስት  ሺህ  የኢኮኖሚ  ችግር  ያለባቸው  ሴቶች  
ይገኙበታል። 

 እናኑ  እንዲህ  ዓይነቱን  ሰናይ  ተግባር  
የሚያከናውኑት  አዲስ  አበባ  ከተማ  ውስጥ  ተወስነው  
ብቻ  አይደለም።  በኦሮሚያ፤ በቤንሻንጉል፤ በአማራ  
ሰሜን  ጎንደር ዞን  ደባርቅ  ወረዳ  ጭምር  ነው።  ይሄን  
በጎ  ተግባራቸውን የተመለከቱና በግብረ ሰናይ  ተግባር  
ላይ  የሚሰሩ  አንዳንድ  ዓለም አቀፍና አገር  አቀፍ  
ድርጅቶች  ተግባራቸውን  አጠናክረው  እንዲቀጥሉ  
ያግዟቸዋል።

እናኑ ከዚህ ሥራቸው ባሻገር አገር  በቀሉ  ሲቪል  
ማህበረሰብ  ድርጅቶች  ባለስልጣን  ባደረገላቸው 
የ1 ነጥብ 5 ሚሊዮን  ብር  ድጋፍ  በሰሜን  ጎንደር  
ደባርቅ ወረዳ  በተለያየ  ምክንያት  ትምህርት  ቤታቸው  
ለወደመባቸው  ታች  ዘሪም  እንዲሁም  ዘሪም ድባ  
ባህር  ለተሰኙ  ትምህርት  ቤት  ተማሪዎች መቀመጫ 
ወንበር፤ ጠረጴዛ  እንዲሁም  ደብተርና  እስኪሪብቶ  
ለግሰዋል። 

እናኑ  ሴቶች  በኢኮኖሚ  እንዲበቁ  በማድረጉ  
ረገድም  ትልቅ  ጥረት ያደርጋሉ። በቅርቡ  ብቻ  

  የእናቶች በጎነት  

ከዩኤን ዲፒ  ጋር  በሚሰሩት  ሥራ  በሰሜን  ጎንደር  
ዞን  ደባርቅ  ወረዳ  ለሚኖሩ 180 ሴቶች  የንብ  ቀፎ  
ገዝተው  በመስጠት  በንብ  ማነብ  ሥራ  ተሰማርተው  
ራሳቸውን  እንዲችሉ  አድርገዋል።  በተጨማሪም  
በጦርነት  ለተፈናቀሉ  2 ሺህ 778 ሴቶች  በበግ፤  በዶሮ  
እንዲሁም  በእርሻ  ሥራ  እንዲሰማሩ  ለማስቻል  በጎች፤  
ዶሮዎችና  ምርጥ  ዘር  ገዝተው  ሰጥተዋል።

ሌላው እናኑ  ያደረጉት ነገር በአካባቢ  ጥበቃ  
ሥራ  ላይም  በሰፊው  ተሰማርተው  የሚገኙ  
ሲሆን፤  በሚንቀሳቀሱባቸው አካባቢዎች ሁሉ 
ሴቶች በአየር መዛባት  አማካኝነት  ከሚከሰት  አደጋ  
አካባቢያቸውን  እንዲከላከሉ  ግንዛቤ  የሚያስጨብጥ  
ትምህርት  ይሰጣሉ።ሻገር ብለውም በአካባቢያቸው  
ችግኞች  እንዲተክሉ  ያደርጋሉ።  በተለይ  አዳማ  
ላይ  በዚህ  ተግባራቸው  ጎልተው  የወጡ ናቸውና 
ብዙዎች ምስክርነታቸውን ይሰጡላቸዋል።ይህና 
መሰል ሥራቸው ደግሞ የበጎ  ፈቃደኞች  ቀን ሲከበር  
ዕውቅናና  ምስጋና አስችሯቸዋል።

ሌላዋ  በበጎ  ፈቃድ  አገልግሎት  በመድረኩ  
ዕውቅናና  ምስጋና  የተቸራቸው  እናት  ወይዘሮ  
ዓለምፀሐይ  በቀለ  ይባላሉ። ነዋሪነታቸው  ሀዋሳ  
ሲሆን፤ በዚሁ  ከተማ  የሚገኘውና  የዛሬ 17 ዓመት  
የተመሰረተው  ‹‹የቤተ  ሳይዳ ›› በጎ  አድራጎት  ድርጅት  
መስራችና  ሥራ  አስኪያጅ  ናቸው።  እኝህ  እናት  
እንደሚናገሩት፤  ተወልደው  ያደጉት  በኦሮሚያ  ክልል  
ጅማ  ከተማ  ነው። ወደ  ሀዋሳ  የመጡት  በትዳር ሲሆን፤ 
በበጎ  ተግባር  ለመሰማራት  ምክንያት የሆኗቸው በዚህ  
አጋጣሚ  ሀዋሳ  ከተማ ላይ ያይዋቸው  ጎዳና  የወጡ  
ልጆች  ናቸው።  

የእነዚህ  ልጆች  የኑሮ  ሁኔታ  ያየው  ውስጣቸው  
ለከተማዋ  እንግዳ  ነሽ  ሳይል  በሰውነታቸው  
የአቅማቸውን  እንዲያደርጉ  አስገደዳቸው።  በሁለት  
ጎዳና  የወጡ  ህፃናትም  ተግባሩን  ጀመሩት። በጎ  
ተግባራቸው  እየሰፋ  ሲመጣም  አንዳንድ በጎ ፈቃደኛ 
ሰዎች  ይረዷቸው  ጀመሩ።  በ1999 ከክልሉ  ፍትህ  
ቢሮ ፈቃድ  ወሰዱ። ከዚህ ጀምሮም  እስከ 2002  ዓ∙ም  
ያለማንም  ድጋፍ ሀዋሳ ከተማ ካሉ ጥቂት ግለሰቦች ጋር  
የጎዳና  ህፃናት  እንዲማሩና መሰረታዊ ፍላጎታቸው  
እንዲሟላ አደረጉ።

“ጎዳና የወጡ ልጆች ቀርቤ እንዳያኋቸው ፍቅር 
ነው የሚፈልጉት” የሚሉት ወይዘሮ ዓለምፀሐይ ፤ 
ከቤተሰቦቻቸው ጋር ሆነው ለጎዳና የተጋለጡትን 
ልጆች በተለይ እሁድ እሁድ እሳቸው ጋር  እየመጡ 
የስነ  ምግባር  ትምህርት  እንዲማሩና  የቤተሰብ  
ፍቅር  እንዲኖራቸው  ያደርጉ  ነበር።ሰርክ ቁርስም  
ያበሏቸዋል።የዕለት  ጉርሳቸውን  ለማግኘት  ለሚቆሙ 
የጎዳና ልጆች  የንፅህና  መጠበቂያና  አልባሳት  
የሚገዙላቸው በጎ ሰዎችን ፈልገው እንዲሟላላቸውም 
ያደርጋሉ።በዚህ ደግሞ ፈጣሪ በጎዎችን እንዳበዛላቸው 
ይናገራሉ።

ሰዎቹ  የትምህርት ቁሳቁስ  ድጋፍ  ያደርጉላቸውም  

ነበር። እስከ 2014ዓ.ም 22 ጎዳና የወጡ  ሕፃናትን 
በመመገብና ጥሩ ስነ ምግባር  እንዲኖራቸው በማድረግ 
ያለምንም  ችግር ትምህርታቸውን እንዲከታተሉ  
አስችለዋል። ሆኖም ልጆቹን እዚህ ደረጃ  ለማድረስ  
ብዙ ችግር ገጥሟቸዋል። አንዱ ለሚሰጠው ገንዘብ  
ደረሰኝ መጠየቅ ነው። ልክም ነበር። ምክያቱም በጎነትን 
ያጠለሸው ብዙ አጋጣሚዎች ስላሉ።ስለዚህም ይህንን 
ችግር ለመፍታት ሕጋዊ መሆናቸውን ለማረጋገጥ ወደ 
ፈቃድ ማውጣት ገቡ።

በነበረው አሰራራቸው ብዙ  ሰዎችን መድረስ  
አልቻሉም። በዚህም ሌሎች የሚደግፏቸው ግብረ 
ሰናይ  ድርጅቶች  ጋር  ለመሄድ ወሰኑ። ከክልሉ ኤጄንሲ 
ፈቃድ አገኙና  ከግብረ ሰናይ  ድርጅቶቹ  ጋር  ሕብረት  
ፈጠሩ። ከነሱም ትንንሽ ድጋፎችን አገኙ። ከዚህ በኋላ 
ፕሮጀክት እየቀረፁ ለተለያዩ ኤምባሲዎች በማቅረብ  
ብዙ  ሴቶችን፤ ህፃናትን  መድረሱን ተያዙት።ሆኖም  
ለድርጅታቸው ቤተ ሳይዳ ብዙ አስተዳደራዊ  ወጪ  
የሚሰጡ ድርጅቶችን ማግኘቱ ቀላል አልነበረም። 
ትንንሽ ድጋፎችን ወድያው ወደ ተጠቃሚው  
ስለሚዛወሩ ከስራ ጋር ለተያያዙ ጉዳዮች  ከኪሳቸው 
ገንዘብ  ማውጣት  ያስፈልጋቸው ነበር። እሳቸውም  
ጥቂት  ደሞዝ  የሚከፍላቸው  ድርጅት  ያገኙ ከ2014 
ጀምሮ  ነው። አሁን ላይ ብዙ ሥራዎችን  እየሰሩ  
ይገኛሉ። በተለይ  ሀዋሳ ከተማ ላይ  ብዙ  ሰርተዋል። 

ወጣቶችን  እያደራጁ  የፀጉር ሙያ፤ የልብስ  ስፌት 
ዕቃዎችን በመስጠት  እንዲሁም ሴቶችን  በማደራጀት 
በግና  ፍየል  ዶሮ  ወደ ማርባት ሥራ  እንዲገቡ  
አድርገዋል። ቀድሞ ይደግፏቸው የነበሩት 20 ህፃናትን 
ጨምሮ  ሌሎቹ  በባጃጅ ማሽከርከር፣ በፀጉር  ሥራና 
በተለያዩ  ዘርፎች ተሰማርተው እራሳቸውን ከመቻል 
አልፈው  ቤተሰቦቻቸውን  እየደገፉ  ናቸው። በቅርቡም 
ከሲቪል  ማህበራት ድርጅቶች  ባለስልጣን  ድጋፍ  
በማግኘት  በአማራ  ክልል  አጣዬ ከተማ ኤፍራታና  
ግድም  ወረዳ ላይ ለ200 ሴቶች  የምግብ፤ ለ100 ታዳጊ 
ልጆች ደግሞ የትምህርት ቁሳቁስ ድጋፍ  አድርገዋል። 

ወይዘሮ አለምፀሐይ 30 ሴቶችን በማደራጀት 
በተለያዩ የገቢ ማስገኛ ሥራዎች ላይ አሰማርተዋል። 
በቀጣይ ወደ ወላይታ በመዝለቅ በጎ ሥራዎቻቸውን 
ለማከናወን በዝግጅት ላይ ናቸው።አሁን ላይ 
በአዲስ አበባ ከተማ አቃቂ ቃሊቲ ላይ ቢሮ ከፍተው 
እየተንቀሳቀሱ ነው። 

ለእነዚህ እናቶች  ዕውቅናና  ምስጋና የቸረው  
የኢ.ፌ.ዴ.ሪ የሴቶችና ማህበራዊ ጉዳይ ሚኒስቴር 
የወጣቶች ዘርፍ ሚኒስትር ዴኤታ ወይዘሮ ሙና 
አህመድ እንደሚሉት፤ ተግባራቸው የሚበረታታና 
ሊደገፍ የሚገባው ነው። በተፈጥሯዊና ሰው ሰራሽ 
ክስተቶች ሳቢያ ለችግር የተጋለጡ ወገኖችን ህይወት 
ለመታደግ ሁሉም በበጎ ፈቃድ አገልግሎት በመሰማራት 
ተግባራዊ ምላሽ መስጠት ይኖርበታል።እነዚህ 
ድርጅቶች ደግሞ አርዓያ ናቸው።በተለይም በተግባሩ 
ሴቶች የቤተሰብ መሰረት እንደመሆናቸው በስፋት 

መሳተፋቸው ተጨባጭ ለውጥ ያመጣል።
ወይዘሮ ሙና አክለውም በአሁኑ ወቅት 

በተፈጥሯዊና ሰው ሰራሽ ክስተቶች ሳቢያ በርካታ 
ወገኖች በአስቸጋሪ ሁኔታ ውስጥ ይገኛሉ። አብዛኞቹም  
ሴቶችና ህፃናት  ናቸው። እናም እነዚህን  በጎ ፈቃደኛ 
ድርጅቶች እንዳደረጉት ሁሉ ሌላውም ማድረግ 
ይኖርበታል። ሁሉም ሰው የሰብዓዊነት ግዴታ አለበትና  
በቻለው ሁሉ መደገፍ  ይገበዋል።እንዲህ አይነት 
ተግባር የሚከውኑ አካላትም መበረታታት አለባቸው። 
ምክንያቱም  የሁሉም  ዜጎች  የመስኩ  ተሳትፎ  ለአገር 
ዕድገትና  ብልፅግና  የጎላ  ድርሻ አለው። 

ድጋፎች መደረግ ያለባቸው በበዓል ወይም 
በክረምት ብቻ ሳይሆን ሰርክ እንደዜጋ መሆን አለበት 
የሚሉት ወይዘሮ ሙና፤ ሁሉም የህብረተሰብ ክፍል 
ከቅን ልቦና በመነጨ እርስ በእርስ በመተሳሰብ፣ 
አብሮነትን ይበልጥ በማጠናከር፣ የመደጋገፍና 
የመረዳዳት ባህልን በማጎልበት ወገኖቹን ሊያግዝ 
ይገባል። ከገጠማቸው ማህበራዊና ኢኮኖሚያዊ 
ችግሮች ሊታደጋቸው ያስፈልጋልም ብለዋል።

በመርሐ ግብሩ ላይ የተገኙት የኢፌዴሪ የሲቪል 
ማህበረሰብ ድርጅቶች ባለስልጣን ምክትል ዋና  
ዳይሬክተር አቶ ፋሲካው ሞላም ይህንን ለማስፋት 
እየተተገበሩ ያሉ ሥራዎችን አንስተዋል።አንዱ 
ተሳትፎውን የበለጠ  ያጎለብታል የተባለለት  ብሔራዊ 
የወጣቶች የዜግነት አገልግሎት አዋጅ ነው።በረቂቅ 
ደረጃ ተዘጋጅቶ በየደረጃው ውይይት እየተደረገበት 
ይገኛል። የሴቶች  በጎፈቃድ  ተሳትፎ መሰረታዊ 
መሆኑን በሚገባ ያስረዳል።ስለሆነም ወደተግባራዊነቱ 
ሲገባበት ብዙ መፍትሄን እንደአገር እንደሚያመላክት 
ነው የጠቀሱት።

 በስከዛሬው የበጎ ተግባር ላይ ብዛት ያላቸው 
ወጣት ወንዶች ናቸው የሚሳተፉበት። የሴቶች 
ተሳትፎ በጣም አነስተኛ ነው። ወደ አደባባይ 
ወጥተው በስፋት ሲሰሩም አይታዩም። ከዚህ 
አንፃር  ሴቶች ወደፊት መጥተው በጎ ሥራዎች 
ላይ እንዲሳተፉ ይህ አዋጅ እጅግ ጠቃሚ 
ነው።ምክንያቱም ሴቶች ተሳትፏቸውን አሳደጉ 
ማለት ራሳቸውን ብቻ ሳይሆን ቤተሰባቸውን ይዘው 
እንዲወጡ ያደርጋል።ለዚህ ደግሞ ማህበረሰቡ 
ትልቅ ኃላፊነት አለበት። በስፋት  ወጥተው 
እንዲሳተፍ መደገፍ ይኖርበታል። 

የበጎ  ፈቃድ  ሥራ  የበለጠ  ባህል  እንዲሆንና  
እንዲለመድ  በማድረግ  ረገድ ሰርተው  አርአያ  ሆነው  
የወጡ ሴቶችን ማጉላትና ማሳየት  ያስፈልጋል።ለዚህም 
አሁን የወጣው ብሔራዊ የወጣቶች የበጎ ፈቃድ 
አገልግሎት ፖሊሲ ፤ብሔራዊ የወጣቶች የዜግነት 
አገልግሎት አዋጅ አጋዥ ነው።በዚህም ማንንም ሳይለይ 
ሁሉም እንደዜጋ የሚሳተፍበት ይሆናልም ይላሉ አቶ 
ፋሲካው።እኛም ሴቶች በበጎ ፈቃድ ያላቸው  ተሳትፎ  
ይጎልብት ፤ተጠቃሚነታቸውም ይስፋ በማለት  
ጽሑፋችንን  ቋጨን።   

መምህርት እናኑ ሁሴን ወይዘሮ ዓለምፀሐይ በቀለ

ማረፊያ

ዓለም አቀፍ

አዲስ ዘመን ድሮ

ኳታር፤ ለአውሮፓ ህብረት ፓርላማ ጉቦ ሰጥታለች 
በሚል በህብረቱ አባላት እየተደረገ ያለውን የሙስና 
ምርመራ ተቃወመች፡፡ተፈጸመ የተባለው ወንጀል 
በፓርላማው ታሪክ ከተከሰቱት የሙስና ቅሌቶች አንዱ 
ሳይሆን አይቀርም ተብሏል፡፡ምርመራው በኳታር-
አውሮፓ ህብረት ግንኙነት አሉታዊ ተጽእኖ ሚፈጥር ነው 
ብላለች ኳታር፡፡

ምርመራው በኳታር-አውሮፓ ህብረት ግንኙነት 
እንዲሁም በተፈጥሮ ጋዝ አቅርቦት ላይ አሉታዊ ተጽዕኖ 
ሊያሳድር ይችላልም ብላለች፡፡ የኳታር ዲፕሎማት 
በሰጡት መግለጫ የቤልጂየም ባለስልጣናትን “የተሳሳተ” 
መረጃ ጥቅም ላይ እያዋሉ ነው ሲሊ ተችተዋል፡፡

ዲፕሎማቱ “እየተካሄደ ያለው ምርመራ ቀጠናዊ፣ 
ዓለም አቀፋዊ የጸጥታ ትብብርን እንዲሁም በዓለም አቀፍ 
የኢነርጂ ደህንነት ዙሪያ የሚደረጉ ውይይቶችን አሉታዊ 
ተጽእኖ ያሳድራል” ብለዋል፡፡“ከመንግስታችን ከስነ 

ኡጋንዳ የኢቦላ ወረርሽኝ ማዕከል በሆኑት ሁለት 
ወረዳዎች ላይ ለሁለት ወር ጥላው የነበረውን ከቤት 
ያለመውጣት ክልከላ፣ ወረርሽኙ በቅርቡ ሊያከትም 
ይችላል በሚል ተስፋ አንስታለች።የኡጋንዳባለስልጣናት 
የኢቦላ ወረርሽኝ መከሰቱን ካወጁበት ከመስከረም 20 
አንስቶ ሀገሪቱ 142 በበሽታው መያዛቸው የተረጋገጡ 
ሰዎችን እና 52 ሞቶችን የመዘገበች ሲሆን፣ በሽታው ወደ 
ዋና ከተማው ካምፓላ ተዛምቶ ነበር።

በመሆኑም የሀገሪቱ ፕሬዝዳንት ዩዌሪ ሙሴቨኒ፣ 
ወረርሽኙ በተነሳባቸው ሁለቱ ወረዳዎች ሙቤንዴ 
እና ካሳንዳ ከቤት ያለመውጣት ክልከላ እንዲታወጅ 
በመወሰናቸው የገበያ ቦታዎች፣ መጠጥ ቤቶች፣ 
ቤተክርስቲያናት እና ማንኛውም ጉዞ ታግደው 
ቆይተዋል።

በዚህ ወር መጀመሪያ ላይ ኡጋንዳ የመጀመሪያውን 
ለሱዳኑ የኢቦላ ቫይረስ ዝርያ የሚሆን የሙከራ ክትባት 
የተረከበች ስሆን ክትባቱ በቫይረሱ ለተያዙ ህሙማን፣ 

ምግባር ጉድለት ጋር የሚያያይዘውን ውንጀላ በጥብቅ 
እንቃወማለን” ሲሉ መናገራቸውም ሮይተርስ ዘግቧል፡፡

የቤልጂየም አቃቤ ህግ ኳታር ለህብረቱ ባለስልጣናት 

ከነሱ ጋር ንክኪ ለነበራቸውና ለጤና ባለሙያዎች 
እንደሚሰጥ ተገልጿል።የዓለም ጤና ድርጅት መረጃ 
እንደሚያመለክተው አንድ ወረርሽኝ ማብቃቱ 
የሚታወቀው ለ42 ተከታታይ ቀናት አዲስ በቫይረሱ 
የተያዘ ህመምተኛ ሳይኖር ሲቀር መሆኑን ቪኦኤ ዘግቧል፡፡

እንደ ዓለም ጤና ድርጅት ከሆነ ኢቦላ በቫይረስ 
የሚተላለፍ በሽታ ሲሆን የመጀመሪያ ምልክቶቹም 
ድንገተኛ ትኩሳት፣ ከፍተኛ ድካም፣ የጡንቻ እና የጉሮሮ 
ቁስለት ናቸው።ይህ የበሽታው የመጀመሪያ ምልክት 
ሲሆን በመቀጠልም ማስታወክ እና ማስቀመጥን ጨምሮ 
አንዳንዴ ውስጣዊ እና ውጫዊ መድማት ያጋጥማል።

እንደ ቺምፓንዚ ያሉትን ጨምሮ ቫይረሱ ካለባቸው 
እንስሳትን ጋር ቀጥተኛ ንክኪ ሲኖር ቫይረሱ ወደ ሰዎች 
ይተላለፋል።ከሰዎች ወደ ሰዎች ደግሞ የሚተላለፈው 
በደም ንክኪ፣ ከሰውነት በሚወጣ ፈሳሽ እና በቫይረሱ 
ከተበከለ አካባቢ ጋር በሚኖር ግንኙነት ይተላለፋል።

በቫይረሱ ሕይወታቸው ያለፈ ግለሰብ አስከሬን 
መንካትም ለቫይረሱ ያጋልጣል።ቫይረሱ ምልክት 

በ1938 እና በ1939 ዓም የታተሙ የአዲስ ዘመን 
ጋዜጦችን ለዛሬው የአዲስ ዘመን ድሮ ዓምዳችን 
ቃኝተናል።በወቅቱ ጋዜጣው ሳምንታዊ እና ታብሎይድ 
ነበር።ዜናዎቹም የሳምንት የሀገርና ከተማ ውስጥ ወሬ 
በሚል ርዕስ በውስጥ ገጽ ይወጡ ነበር።የአንዳንዶቹ 
ርዕሰ ወሬዎች አዝናኝና ግርምትን የሚፈጥሩ ሆነው 
አግኘተናቸዋል።ከነዚህም መካከል ጥቂቶቹን 
እንደሚከተለው እናካፍላችሁ።

 የሳምንት የሀገርና የከተማ ውስጥ ወሬ 
የእሳት አደጋ
ግንቦት ፳፬ ከ፰ ሰዓት ሲሆን በንግሥት ኤልሳቤጥ 

መንገድ ቁጥር ፮፻፴፫ የሆነ መኪና ተገልብጧል ብለው 
በቁጥር 1690 ስልክ ተጠርተው ሄደው መኪናው ሳይጎዳ 
አውጥተው ተመለሱ።

፪. ከቀኑ ፲ ሰዓት ሲሆን በወይዘሮ ወለተ ዮሐንስ 
መንገድ አጠገብ አረርሶ የምትባል ልጅ ዕድሜ ፲፪ ዓመት 
የሆናት ከውሀ ጉድጓድ ገብታለች ብለው በእግር መጥተው 
ስለጠሩዋቸው ሬሳዋን አውጥተው ተመለሱ፡፡

፫. ግንቦት ፳፭ ቀን ከቀኑ ፬ ሰዓት ሲሆን በአርበኞች 
መንገድ ቁጥር ፪፻፵፪ የሆነ መኪና ከድልድይ ውስጥ 
ተገልብጧል ተብለው በቁጥር 1256 ስልክ ተጠርተው 
ሔደው መኪናው ሳይጐዳ አውጥተው ተመለሱ።የቆሰለም 
የሞተም የለም፡፡

 ፪ኛ. ከምሽቱ ፫ ሰዓት ሲሆን ከሥላሴ ቤተክርስቲያን 
በታች ቤት ተቃጥሏል፡ ተብለው በቁጥር 1807 ስልክ 
ተጠርተው ሔደው መንገዱ ለመኪና የማይመች ስለሆነ 
ተመለሱ።(ሰኔ 8 ቀን 1938 ከወጣው አዲስ ዘመን)

ኃይለማርያም ወንድሙ ከ፫ኛ ፖሊስ ጣቢያ ጠፍቶ የተገኘ እሥረኛ
ተገኝ የሚባል ሰው በሠራው ወንጀል እፍርድ ቤት 

ቀርቦ አንድ ዓመት እሥራት ተፈርዶበት አቃቂ ወህኒ ቤት 
ታስሮ ስለነበረ፤ ፰ ወር ከታሰረ በኋላ ለሥራ ወጥቶ ሲሠራ 
ከፖሊሶች እጅ አታሎ ጠፍቶ ሲፈለግ ግንቦት ፳፮ ከቀኑ 
፯ ሰዓት ሲሆን በዳግማዊ ምኒሊክ አደባባይ ሲንሸራሸር 
መኰንን እሸቴ በተባለ ፖሊስ ተይዞ ታስሯል፡፡

ከእሥር ቤት ለማምለጥ መሞከር በወንጀል ላይ 
ወንጀል መጨመር ነውና አይገባም።ከሕግ ለማምለጥ 
መሞከር ወንጀል ነው፡፡እንኳን በወንጀል ታስሮና 
አላግባብም ቢሆን ሰው ያገሩን ሕግ አይሸሽም ።(ሰኔ 8 
ቀን 1938 ከወጣው አዲስ ዘመን)

መልካም ሥራ
አቶ አፈወርቅ አዳፍሬ ‹‹ንጹህ ደም›› የሚባል ቲያትር 

አዘጋጅተው፤ በቲያትሩ የተገኘው ገቢ ገንዘብ በሙሉ 
፤በበጐ አድራጊዎች እርዳት ለቆመው ለተስፋ ኮከብ 
ትምህርት ቤት ዕርዳ ስለሰጡ በዚሁ ገንዘብ ፪ሺህ፭፻ 
ሜትር ካሬ ቦታ ለትምህርት ቤቱ ተገዛበት፡፡

ከፍ ባለ ትጋት ትያትሩን አዘጋጅተው ለሕዝብ 
ከማሳየታቸው በላይ፤ በበጐ አሳብ ተመርተው ገንዘቡን 
ለትምህርት ቤት በመስጠታቸው መታሰቢያነት ያለው 
ሥራ እንደሰሩ የሚገልጽ ስለሆነ ፤ስለሠሩት መልካም 
ሥራና ስለአሳዩት በጐ አርአያ እያመሰገንናቸው ይህን 
የመሰለውንም የበጐ አድራጐት ምሳሌ ማናቸውም 
ኢትዮጵያዊ ሁሉ የሚከተለው እንዲሆን ምኞታችን 
ነው።(ሐምሌ 6 ቀን 1938 ከወጣው አዲስ ዘመን)

የሚያስደንቅ ፍጥረት
አቶ አረዲ ወልደ ሐና ሐረር አቦከር ጊዮርጊስ ቀበሌ 

የሞኖሩ አንዲት ፍየላቸው ቅዳሜ ሰኔ ፳፪ ቀን ከደረቱ 
በታች መንታ ስምንት እግር አንድ ራስ ሁለት ዐይን ሦስት 
ጆሮ ያለው አንድ ፍየል ብትወልድ፤ ይህንኑ አስደናቂ 
ፍጥረት ለመንግሥት ባለሥልጣናትና ለሕዝቡ ለማሳየት 
ሲሉ በዚያኑለት በስምንት ሰዓት ይዘውት ወደ ማዘጋጃ 
ቤት አምጥተውት ነበረ።ሕዝቡ ይህንን ሰምቶ ማዘጋጃ 
ቤት እየመጣና እያየ የእግዚአብሔርን ታክ ሲያደንቅ 
አመሸ።ይኽንኑ ፍጥረት ማዘጋጃ ቤት ሲያመጡት 
ለመሞት ያጣጥር ስለነበረ አንድ ሰዓት ያህል እንደቆየ 
ሞተ። 

ሱካር ነጋዴዎች ባልተፈቀደ ዋጋ እየሸጡና ሕዝቡን 
እንዳይጐዱት በማለት የንግድና የእንዱስትሪ ሚኒስቴር 
በአምስተኛው ዓመት በቁጥር ፴፮ ሰንደቅ ዓላማችን 
ባወጣው ማስታወቂያ ፤ነጭ ሱካር በአንድ ኪሎ ፸፮ 
ሳንቲም እንዲሆን ወስኖ ነበረ፡፡አሁን ግን ማስታወቂያው 
ሳለወጥ የሱካር ዋጋ ባንድ ኪሎ ፺ ሳንቲም ሆነ፡፡

ዋጋው አነሰ በዛ ለማለት ሳይሆን በማስታወቂያ 
እንደተወሰነው ዋጋ ባለመሸጡ አትራፊው ማን እንደሆነ 
አልታወቀምና የዋጋውን ልክ ሕዝቡ እንዲያውቀው 
ቢደረግ የተሸለ ስለመሰለን ይታሰብበት ዘንድ ለክፍሉ 
ባለሥልጣኖች እናስታውሳለን፡፡

በሚስ ሲልቢያ ፓንክረስት መንገድ በሚወስደው 
ትንሽ መንገድ በየጊዜው መኪናዎች ሲገለበጡ፤ ጋሪዎች 
በጉድባ ሲገቡ እናያለን ።ምክንያቱም መንገዱ በመጥበቡና 
ግራናቀኝ ያልተደለደለ በመሆኑ ነው።ስለዚህ በሕዝብ 
ላይ ታላቅ ጉዳት ሳያደርግ ቢታሰብበት መልካም መሆኑን 
ለክፍሉ ባለሥልጣን እናስታውሳለን።(ጥር 16 ቀን 19 39 
ዓ.ም አዲስ ዘመን)

ከረጅሙ ባጭሩ 
በዓየር ኃይል ትምህርት ቤት የሚማሩ 

ተማሪዎች ከስዊድን ሀገር ስለመግባታቸው፡፡
አዲስ አበባ በሚገኘው የአየር ኃይል ትምህርት ቤት 

አኤሮፕላን ለማብረር ከሚማሩት ተማሪዎች ውስጥ አበራ 
ወልደ ማርያም ፤የእግረኛ ጦር ሠራዊት የሌየተናንት 
ማዕረግ የተሰጠው ሌየተናንት ታምራት ተስፋዬ፤ዓለማየሁ 
አበበ፤ ግርማ በዳኔ አሰፋ አየለ የተባሉት ትምህርታቸውን 
ለማጥናትና የውጭውን ሀገር ዓየር ለመጐብኘት 
በአለፈው ወር ውስጥ ከአስተማሪዎቻቸው ጋ ወደ ስዊድን 
ሀገር ሔደው ስለነበረ ፤ በስዊድን ሀገር በቆዩበት ጊዜ 
ሰዓብ ተባለውን የአኤሮፕላን ፋብሪካና የሠፈሩንም ሁኔታ 
ተመልክተው በዚሁ ፋብሪካ የተሠሩትን ፭ አኤሮፕላኖች 
እየነዱ ታኅሳስ ፲፭ ቀን ማክሰኞ አዲስ አበባ ገቡ፡፡

ልኡል መኰንን መስፍነ ሐረር ብርጋዲየር 
ጄኔራል ዓቢይ አበበ እጣቢያው ድረስ ሒደው 
ተቀበሉዋቸው።እነዚህ ወጣቶች በጥቂት ጊዜ ባገኙት 
ትምህርት አኤሮፕላን ለመንዳት ችሎታ አግኝተው 
ለታቹበት ሥራ በመብቃታቸው ለወገናቸው ትምክህት፤ 
ለሀገራቸው ኩራ የሚሰጡ ናቸው፡፡

እንዲሁም ወደፊት ትምህርታቸውን ቀጥለው 
በበለጠ ሁኔታ ሀገራውን ለመርዳ እንዲችሉ ተስፋን ሙሉ 
ነው። ከነዚሁ ወጣቶች ጋ በዚሁ አኤሮፕላን ትምህርት 
ቤት ፹ የሚሆኑ ተማሪዎች ይማራሉ።እነዚህ ወጣቶች 
ትምህርታቸውን እቅርብ ቀን ድረስ እንደሚፈጽሙ 
ተረጋግጧል።ኢትዮጵያ ወደፊት የምትፈልገውን 
የሥልጣኔ እርምጃ በወጣቶቿ ትጋ ታገኘዋለች።
 (ታኅሳስ 19 ቀን 1939 ከወጣው አዲስ ዘመን )  

ለማሳየት ከሁለት እስከ ሦስት ሳምንት ሊፈጅበት 
ይችላል። ህክምናውም ቢሆን አስቸጋሪ የሚባል   በአፍሪካ 
ተደጋግሞ ሲያጋጥም አንድ ጊዜ ደግሞ በፊሊፒንስ 
መከሰቱ ታውቋል።

የዓለም ጤና ድርጅት ከኢቦላ ራስን ለመጠበቅ 
በሽታው ካለባቸው ሰዎች እና ከሰውነታቸው ከሚወጣ 
ፈሳሽ ጋር አለመነካካትን እንደ መፍትሔ ያቀርባል።የጋራ 
መገልገያዎችንም አለመጠቀምንም ይመክራል።

ሰጥታዋለች የተባለውን አንድ ሚሊዮን ዩሮ መያዙን 
ተከትሎ ምርመራ እያካሄደ መሆኑን የገለጸው በሳለፍነው 
ሳምንት እንደነበር፡፡ተፈጸመ የተባለው ወንጀል 

በፓርላማው ታሪክ ውስጥ ከተከሰቱት የሙስና ቅሌቶች 
አንዱ ሳይሆን አይቀርም ተብሏል።

የአውሮፓ ፓርላማ ፕሬዝዳንት ሮቤታ ሜትሶላ 
“ዴሞክራሲ አደጋ ላይ ነው” ሲሉ ተደምጠዋል፡፡
ለምርመራው አስፈላጊ የሆኑ መረጃዎች እንዳይጠፉ 
በሚልም የ10 የፓርላማ አባላት የትኛውንም 
የኢሜይልና ሌሎች የኢንፎርሜሽን ቴክኖሎጂ 
መረጃዎቻቸውን እንዳያዩ ታግደዋል።

በቤልጂየም ፖሊስ በቁጥጥር ስር የዋሉት አራቱ 
ተጠርጣሪዎች “በወንጀለኛ ድርጅት ውስጥ በመሳተፍ፣ 
በህገወጥ የገንዘብ ዝውውር እና በሙስና ወንጀል” 
ክስ እንደተመሰረተባቸው አቃቤ ህግ የዛሬ ሳምንት 
በሰጠው መግለጫ ገልጿል።በዚህም ለስምንት 
ዓመታት የህብረቱ የፓርላማ አባል የሆኑት ኢቫ 
ካይሊ በፖርላማው ፕሬዝዳንት ሜሶላ ከስራቸው 
መታገዳቸውን አል ዐይን ዘግቧል፡፡

ኡጋንዳ የኢቦላ መነሻ በነበሩት ወረዳዎች ላይ የጣለችውን ክልከላ አነሳች

ኳታር በአውሮፓ ህብረት አባላት ላይ እየተደረገ 
ያለውን የሙስና ምርመራ ተቃወመች



ከኢትዮጵያ ኅብረት ሥራ ኮሚሽን ጋር በመተባበር 
በየሳምንቱ የሚታተም

በብርሃንና ሰላም ማተሚያ ድርጅት ታተመ

ይህ ቦታ 
ለማስታወቂያ ክፍት ነው!ስፖርት

አዲስ ዘመን

ማ
ክ

ሰኞ

ታኅሣሥ 11 ቀን 2015 ዓ.ም

የኅብረት ስራ ዘርፍና ህልውና የአየር ለውጥ ተጽዕኖ  

ከዓለም ዋንጫው ፍፃሜ በኋላ ማን ምን አለ?
ብርሃን ፈይሳ   

በመላው ዓለም ትናንት ለንባብ የበቁ ጋዜጣዎችና 
መጽሔቶች የፊት ገጽ በአርጀንቲና ብሔራዊ ቡድን የዓለም 
ዋንጫ አሸናፊነት ላይ ያተኮሩ ነበሩ።  በእርግጥ የማኅበራዊ 
ድረገጾች ትኩረትም አርጀንቲናውያን እና አርጀንቲናዊው 
ሊዮኔል ሜሲ ላይ ያተኮረ ነው።  ከ36 ዓመታት በኋላ 
ያለፈው ዓለም ዋንጫ ሻምፒዮና ፈረንሳይን በመርታት 
አሸናፊ የሆነው ቡድን ሶስተኛውን ዋንጫ በመደርደሪያው 
ላይ በክብር ለማስቀመጥ በቅቷል።  

የቦነስ አይረስ ጎዳናዎችን በደስታ ጮቤ ያስረገጠው፤ 
በርካቶችንም በደስታ ያስነባው የአርጀንቲና ቡድን 
ለዘመናት በጉጉት የጠበቀውን ታላቁን ዋንጫ ከ42 
ሚሊዮን ዶላሩ ጋር ይዞ ወደ ደቡብ አሜሪካዊቷ ሃገር 
ገስግሷል።  ይህንን ተከትሎም የአርጀንቲና ፕሬዚዳንት 
አልቤርቶ ፈርናንዴዝ ‹‹የቡድኑን አባላት አመሰግናለሁ።  
ሁሌም አንድ እንሁን፣ አሁን እኛ የዓለም ሻምፒዮን 
ነን።  ከዚህ በላይ ቃል የለኝም›› በማለት ለሕዝባቸው 
ደስታቸውን ገልጸዋል።  

የዓለም የምንጊዜም ቁጥር አንዱ ተጫዋች 
ብራዚላዊው ፔሌ፤ አርጀንቲናን እና ሜሲን ስለ ዋንጫው 
ስኬት እንኳን ደስ ያላችሁ መልዕክቱን አስተላልፏል።  
በስፖርቱ ዓለም የገነነበትን ዓለም ዋንጫን በከባድ የጤና 
እክል ውስጥ ሆኖ ያሳለፈው ፔሌ፤ ከሁለት ዓመት በፊት 
ሕይወቱ ያለፈውና የምንጊዜም ተቀናቃኙ ማራዶና 

‹‹አሁን ይስቃል›› በማለትም ገልጿል።  አክሎም ‹‹እንደ 
ሁልጊዜው ሁሉ አሁንም እግር ኳስ መሳጭ ታሪኳን 
ቀጥላለች።  ሜሲ የሚገባውን የዓለም ዋንጫ ለመጀመሪያ 
ጊዜ ወስዷል›› ሲልም ስሜቱን አንጸባርቋል።  ታላቁ 
ተጫዋች የፈረንሳዩን ወጣት አጥቂ ኬሊያን ምባፔ በዓለም 
ዋንጫ የፍጻሜ ጨዋታ ላይ ሦስት ግቦችን ማስቆጠሩ 
አስደናቂ ተሰጥዖ እንዲሁም የወደፊቱን የስፖርት ተስፋ 
ያሳየበት መሆኑንም አንስቷል።  ለመጀመሪያ ጊዜ ለግማሽ 
ፍጻሜ ጨዋታ የደረሰችውና ውድድሩን በአራተኝነት 
የፈጸመችው ሞሮኮንም አድንቋል።   

በበርካታ ዓረቦች ዘንድ ቢሽት ተብሎ የሚጠራውን 
የክብር ካባ ተጎናጽፎ የዓለም ዋንጫን ያነሳው ሜሲ 

ከመወለዱ አስቀድሞ ነበር አርጀንቲና 
ሁለተኛውን ዋንጫ ያገኘችው።  
ከሦስት አስርተ ዓመታት በኋላም 
የዓለም ምርጡ ተጫዋች በእግር ኳስ 
ሕይወቱ ያላሳካውን ብቸኛ ዋንጫ 
ሲያነሳ እጅግ ይፈልገው የነበረ ነገር 
መሆኑን ጠቁሟል።  በንግግሩም ‹‹ብዙ 
ታግሰን በመጨረሻም አግኝተነዋል፤ 
ፈጣሪ ይህን ሰጥቶኛል ከአሁን በኋላ 
የምጠይቀው ነገር አይኖርም።  እግር 
ኳስን እጅግ እወደዋለሁ፤ ስኬት 
የተገኘው በመጨረሻው አካባቢ 
ቢሆንም ከብሔራዊ ቡድኑ ጋር መቀጠል 
እፈልጋለሁ።  ከዚህ በኋላ ጥቂት 

የዓለም ዋንጫ ጨዋታዎችን ከቡድኑ ጋር መጫወት 
እፈልጋለሁ››ማለቱን ስካይ ስፖርት አስነብቧል።   

የአርጀንቲናን ብሔራዊ ቡድን አስቀድሞ 
በተጫዋችነት አሁን ደግሞ በአሰልጣኝነት እያገለገለ 
የሚገኘው የ44 ዓመቱ ሊዮኔል ስካሎኒ፤ ዓለም 
ዋንጫውን ለሃገሩ ያስገኘ ሦስተኛው አሰልጣኝ ሆኗል።  
ከድሉ በኋላም በተጫዋቾቹ እጅግ መደሰቱን እንዲሁም 
መኩራቱን ጠቁሟል።  የቡድኑን ሞተር ሊዮኔል ሜሲን 
በሚመለከትም እአአ በ2026ቱ የዓለም ዋንጫ እድሜው 
39 የሚደርስ ቢሆንም የቡድኑ አባል ሆኖ እንዲቀጥል 
ፍላጎቱን ገልጻል።  ሜሲ በተጫዋችነት የሚቀጥል 
ከሆነ ሃገሩ የምትፈልገው መሆኑን ‹‹እሱ ከቃላት በላይ 

በዳንኤል አበበ

ከአየር ንብረት ለውጥ ተጽዕኖ ጋር ተያይዞ የዓለምን 
የሙቀት መጠን ለመቀነስ ብሎም ለመገደብ በሚል 
መሠረታዊ ምክንያት እ.ኤ.አ ከህዳር 4 ቀን 2015 ጀምሮ 
ወደ ትግበራ ምዕራፍ እንደገባ የሚነገርለት ዓለም አቀፍ 
ስምምነት “የፓሪስ ስምምነት” የተወጠነለትን ግብ 
መምታት እንዳልቻለ መረጃዎች ያሳያሉ።  

እስካሁን “የፓሪስ ስምምነትን” ተቀብለው ያፀደቁ 
ሀገራት እና ባለድርሻ አካላት ቁጥር 185 የደረሱ ሲሆን፣ 
የስምምነቱ ማዕቀፍ የዓለም መንግስታት እና ሌሎች 
ባለድርሻ አካላት በተባበረ ክንድ የአየር ለውጥ ተጽዕኖ 
እና አሉታዊ ውጤቶችን ለመመከት እና ለመግታት 
ያለመ ነው።   

በስምምነቱ የተሰነቀው ግብ የዓለም ሙቀት 
መጠንን ከሁለት ዲግሪ ሴሊሺየስ እንዳይበልጥ ሁሉን 
አቀፍ የተቀናጀ ስራ መስራት ሲሆን፣ ከተቻለም ከፍተኛ 
ጥረት በማድረግ የሙቀት መጠኑን ከአንድ ነጥብ 
አምስት ዲግሪ ሴሊሺየስ እንዳይበልጥ መገደብ ነው። 

የአየር ለውጥ አጀንዳ ዛሬ “የጂኦ-ፖሊቲካል” 
ጉዳይ ነው።  አንድ ሀገር ብቻ ተነጥሎ የችግሩ ሰለባ 
የሚሆንበት አይደለም።  አንዱ አፍንጫው ሲነካ፣ 
ሌላው የሚያለቅስበት የጋራ አጀንዳችን፣ የወል መፍትሄ 
የሚሻ የህልውና ጉዳያችን ነው።  

ይሁን እንጂ ስምምነቱ ላይ አብዛኞቹ የዓለማችን 
መንግስታት አንድ አይነት አቋም እና ቁርጠኝነት 
ስለሌላቸው ዕለት ከእለት የበካይ ጋዝ ልቀቶች 
(Emissions) ተጽዕኖ እያደገና ከፍተኛና ውስብስብ 
ጉዳቶች እየተበራከቱ ይገኛሉ።  

ሠሞኑን ይፋ የተደረገ አንድ የጥናት ውጤት 
እንደሚያሳየው፤ በሚመጣው አስር አመታት ውስጥ 
ዕለት ከዕለት እየተባባሰ የመጣውን የአየር ለውጥ 

ተፅዕኖ ችግሮች ለመቀልበስ አጣዳፊ እና ጠንካራ ስራዎች 
ካልተሰሩ እ.ኤ.አ በ2030 የአለማችን አንድ ቢሊዩን ህዝብ 
ከሚኖርበት ቀዬው እንደሚፈናቀል እና ተፈናቃዮቹ 
ኑሮአቸውን ለመግፋት በሚደርጉት ግብግብ ከፍተኛ  
ማህበራዊ፣ ኢኮኖሚያዊ እና ስነ-ልቦናዊ ቀውስ ውስጥ 
እንደሚገቡ ይተነብያል። 

በአሁኑ ወቅት ዓለማችን በየዓመቱ በሚጨምረው 
በካይ የጋዝ ልቀት ሳቢያ እና ተዛማጅ ምክንያቶች ወደ አራት 
ነጥብ አምስት ዲግሪ ሴሊሺየስ የአለም ሙቀት መጠን 
እየተጠጋች (እየተቃረበች) እንደሆነ የዘርፉ ተመራማሪዎች 
ይናገራሉ። 

በዓለም አቀፍ ደረጃ “የፓሪስ ስምምነት” ትልም 
ዕውን እንዲሆን ሀገራት የአየር ለውጥ ተጽዕኖ እንዲከስም 
የሚያበረክቱት የነጠላ (የግል) ተጨባጭ አስተዋጽኦ 
“National Determined Contributions” ወሳኝ 
የስምምነቱ አንኳር ነጥብ ነው።  

በያዝነው ዓመት የዘርፉ ተመራማሪዎች በ32 
ሀገሮች ላይ ባደረጉት ጥናት (ክላይሜት አክሽን ትራክ) 
በጥናቱ ከተካተቱ ሀገራት መካከል የአየር ለውጥ ተጽዕኖ 
ተጋላጭነትን ለመቋቋም ያዘጋጁትን ዕቅዶች፣ ፕሮጀክቶችና 
ፕሮግራሞች በመገምገም፣ የመንግስታቸውን ለጉዳዩ 
ያለውን ትኩረት እና ተጨባጭ ድጋፍና እርምጃዎች 

ኢኮኖሚያዊ ፍትህን በማረጋገጥ ሀገር ወደ ብልጽግና 
ጎዳና እንድትደረደር ለማስችል የአንድ አካል ስራ 
(የጥቂት ሰዎች እና ድርጅቶች) ስራ ብቻ ተደርጎ የሚታይ 
አይደለም።  

የኅብረት ሥራ ዘርፍ የአየር ለውጥ ተጽዕኖን 
ለመቋቋም ላበረከተው እና ለሚያበረክተው አወንታዊ 
እና ጉልህ ሚና በሪዮ+20፣ በ”ፋይናንስ ዴቭሎፕመንት 
አውትካም” እንዲሁም በ2030 በዘላዊ ልማት አጀንዳ 
ሠነዶች ላይ እውቅና ተችሯታል። 

የኅብረት ሥራ ማህበራት ከአፈጣጠራቸውና 
ከአወቃቀራቸው ቀጣይነትን ወይም ዘላቂነትን ባህሪ 
አድርገው የሚቋቋሙ ተቋማት ሲሆኑ፣ የዘላቂ ልማት 
ግቦች እንዲሳኩ የሚጫወቱት ሚና የላቀ ነው።  የአለም 
ኅብረት ስራ ኅብረት (ICA) እ.ኤ.አ ከ2007 ጀምሮ 
የአየር ለውጥ ተጽዕኖን ለመቀነስ እና እውነተኛ ለውጥ 
ለማምጣት ባደረገው ጥረት መሻሻሎች ታይተዋል።  

በሀገራችን ያሉ ኅብረት ሥራ ማህበራት 
በሚያደርጉት የሥራ እንቅስቃሴ ቢያንስ በአካባቢ 
ላይ ጉዳት እንዳይደርስ የተፈጥሮ ሀብትን በማልማት፣ 
በመንከባከብ እና በመጠቀም ላይ ያተኮረ አቅጣጫ 
በመንደፍ ቀጣይነት ያለው ተግባር እንዲከውኑ 
እንዲሁም የአየር ብክለትን ለመከላከል ሲባል መልሶ 
በመጠቀም ላይ ያተኮረ ሥራዎችን በአግብቡ እንዲከውኑ 
ይጠበቃል።  

ለኅብረት ስራ ማኅበራት የአየር ለውጥ ተጽዕኖ 
የመቋቋም ስራ የአንድ ቀን አልያም በተወሰነ ጊዜ 
የሚከወን የዘመቻ ስራ አይደለም።  የአየር ለውጥ ተጽዕኖ 
የአካባቢ (የኢንቫሮሜንታል ኮንሰረንም) ብቻ አይደለም።  
ከአካባቢያዊ ተጽዕኖ ባሻገር ኢኮኖሚያዊም ሆነ ከሰዎች 
የማህበራዊ ኑሮ (ደህንነት) ጋር ቀጥታ ቁርኝት ስላለው 
የኅብረት ስራ ማህበራት በስትራቴጂካዊ ቅኝት የዕለት 
ተዕለት የስራቸው አካል ሊያደርጉት ይገባል።  

ነው፤ ከእሱ ጋር በአንድ ቡድን በአሰልጣኝነት 
መሥራት አስደሳች ነው።  ለሌሎች የቡድኑ አባላት 
የሚያስተላልፈው ነገር ከዚህ ቀደም አይቼው 
የማላውቀው ነው።  ለቡድኑ ታላቅ ነገርን የሰጠ ሰው 
ነው›› በማለት አድናቆት ችሮታል።   

በእግር ኳስ ሕይወቱ የጎደለውን የዓለም ዋንጫ 
ያሳካው ሜሲ የበርካቶች ግምት ከዚህ ዓለም ዋንጫ 
በኋላ ምናልባትም በብሔራዊ ቡድኑ እንደማይሰለፍ 
ነበር።  በርካቶች ዋንጫውን እንዲያነሳ የመመኘታቸው 
ምክንያትም የዓለም ዋንጫ ሽኝቱ ያማረ እንዲሆን 
ነበር፤ ነገር ግን ሜሲ ሻምፒዮን ከሆነው ቡድን ጋር 
እንደሚቀጥል ነው ያረጋገጠው።    

ለአርጀንቲና ሁለት መለያ ምቶችን በማዳን 
የዋንጫ ባለቤት እንድትሆን ያስቻላት የወርቅ ጓንት 
ተሸላሚው ኤሜሊያኖ ማርቲኔዝ ዋንጫውን በማንሳቱ 
ሕልሙ መሳካቱን ገልጻል።  ደስታውን መግለጫ ቃል 
ያጣው ግብ ጠባቂው ‹‹በመለያ ምቱ ወቅት በተረጋጋ 
ሁኔታ ውስጥ ነበርኩ፤ ሁሉም ነገር የተከናወነውም 
እንደፈለግነው ነው›› በማለት ሃሳቡን ለቢቢሲ 
አጋርቷል።  

የቀድሞ የእግር ኳስ ተጫዋቾች፣ የሜዳ ቴኒስ 
ከዋክብቱ ሴሪና ዊሊያምስ፣ አንዲ ሙሪ እና ሮጀር 
ፌደረር፣ የጎልፍ ስፖርት ፈርጡ ታይገር ዉድስ፣ 
የዓለም ፈጣኑ ሯጭ ዩሴን ቦልት፣… ለአርጀንቲና እና 
ለሜሲ የደስታ መግለጫቸውን አስተላልፈዋል።   

አርጀንቲናና ኮከቧ ሊዮኔል ሜሲ የዓለም ዋንጫን በማንሳታቸው
 ዛሬም ድረስ የዓለም መገናኛ ብዙኃን ትኩረት ሆነዋል፣

(ፖለቲካዊ ይሁንታ/ፍቃደኝነት) በመተንተን የአንድ 
ነጥብ አምስት ዲግሪ ሴሊሺየስ የዓለም ሙቀት ገደብን 
ግብ ለማሳካት በቂ ዕቅድና ዝግጅት ያደረጉና የፓሪስን 
ስምምነት ትልም ሙሉ በሙሉ ሊያሳኩ ይችላሉ ተብለው 
ተስፋ የተጣለባቸው ሀገራት ሞሮኮ እና ጋምቢያ እንደሆኑ 
ጥናቱ ያመላክታል።  ህንድ እና ኮስታሪካም ሙቀቱን ወደ 
ሁለት ዲግሪ ሴሊሺየስ ለመቀነስ ከፓሪስ ስምምነት ጋር 
የሚጣጣም ተጨባጭ ተግባራትን እየከወኑ እንደሚገኙ 
ይነገራል። 

“የፓሪስ ስምምነት” ሰነድ ካካተታቸው በርካታ 
ቁምነገሮች መካከል የበለጸጉ ሀገራት የችግሩ ዋነኛ ተጠቂ 
ለሆኑት ለታዳጊ እና ደሀ ሀገራት የገንዘብ፣ የቴክኖሎጂ እና 
የአቅም ግንባታ ድጋፎችን በማድረግ የአየር ለውጥ ተጽዕኖን 
እንዲመክቱና ከችግሩ ጋር እራሳቸውን እንዲያጣጥሙ 
(adaptation) ያግዛቸዋል የሚል ድንጋጌ ቢኖርም የበለፀጉ 
ሀገራት የሚያደርጉት ድጋፍ ከሚጠበቀው በታች እጅግ 
አነስተኛ ነው።  ከፓሪሱ ስምምነት ቀደም ብሎም የበለፀጉ 
ሀገራት እ.ኤ.አ በ2009 ከአየር ለውጥ ተጽዕኖ ጋር ተያይዞ 
ችግሩን በእመርታዊ ደረጃ ለመቀነስ በሚል ባደረጉት አለም 
አቀፍ ስብሰባ ደሀ (በማደግ) ላይ ላሉ ሀገሮች የአየር ለውጥ 
ተጽዕኖን መቋቋም እንዲያስችላቸው ጥረቱን የሚያግዝ 
በየዓመቱ 100 ሚሊዩን የአሜሪካን ዶላር ለመስጠት ቃል 
ገብተው የነበረ ቢሆንም፣ቃላቸውን በሚጠበቀው ልክ 
አልጠበቁም።   

ወደ ሀገራችን ኢትዮጵያ ተጨባጭ ሁኔታ ስንመለስ 
የአየር ለውጥ ተጽዕኖን ለመቋቋም የሚሰሩ ስራዎች ዕለት 
በዕለት አይነተኛ ለውጥ እያመጡ ይገኛሉ።  

ለዚህ ተጨባጭ ማሳያው ሀገራችን ኢትዮጵያ በ2011 
ዓ.ም የአረንጓዴ አሻራ መርሐ ግብርን አስጀምራ በአራት 
ዓመታት ውስጥ 25 ሚሊዮን ኢትዮጵያውያንን ያሳተፈ 
የ25 ቢሊዮን ችግኝ መተከሉ አመርቂ ውጤት ነው። 

የአየር ለውጥ ተጽዕኖን የመታደግ ብሎም ማህበራዊና 

